
ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

(ᖁᑦᑎᒃᑐᖅ) 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 1, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:01ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᐅᖅᓱᖅᑏ, 

ᐱᒋᐊᓚᐅᖏᓐᓂᑦᑎᓐᓂ ᒥᔅᑕ ᐃᐊᓕᐊᑦ 

ᑐᒃᓯᐊᕈᓐᓇᖅᐲ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦ ᒥᔅᑕ ᐊᐊᓕᐊᑦ. ᑖᒃᑯᐊ 

ᑲᑎᒪᔾᔪᑎᒃᓴᐅᒻᒪᕆᒡᓗᑎᒍᑦ. 2. ᐊᖓᔪᖅᑳᖅ 

ᐅᓂᒃᑳᖏᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᑲᒪᔪᖅ, ᒥᓂᔅᑕ ᐃᐊᓪ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 233 - 3(3): ᖁᓪᓕᒃᑯᑦ 

COR-ᒥᒃ ᐸᐅᑉᐹᖅᑖᖅᑎᑕᐅᕗᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᓪᓛᒃᑯᑦ. 

ᐅᓪᓛᒃᑰᖅᐸᒃᑲ ᑲᓇᓐᓇᐅᑉ ᒥᑦᓵᓃᑦᑐᑦ ᐃᖃᓗᓐᓂ. 

ᐅᖃᖅᑏ ᐅᐱᒍᓱᒃᑐᖓ ᐅᓪᓗᒥ ᔮᓐᓄᐊᕆ 8, 

2013-ᖑᑎᓪᓗᒍ ᑖᒃᑯᐊ ᖁᓪᓕᒃᑯᑦ 

ᑐᓂᔭᐅᓯᒪᓕᕐᒪᑕ ᐃᓕᑕᕆᔭᐅᔾᔪᑎᒥᒃ, ᑖᓐᓇ 

ᐱᔪᓐᓇᓚᐅᕐᒪᒍ. ᖃᐅᔨᐅᓴᖅᑕᐅᑎᓪᓗᒋᑦ  

ᐊᑦᑕᓇᖅᑕᐃᓕᒍᑎᖓᑦ ᑕᒫᓂ ᑕᐃᒃᑯᓄᖓ 

ᑲᑑᔾᔨᖃᑎᒌᓄᑦ ᐊᑦᑕᓇᖅᑕᐃᓕᓂᕐᒧᑦ 

ᐅᑭᐅᖅᑕᖅᑐᒥ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐅᑭᐅᖅᑕᖅᑐᒥ 

ᐊᑦᑕᕐᓇᖅᑕᐃᓕᕆᓂᕐᒧ ᐸᐃᑉᐸᖅᑖᖅᑎᑦᑎᔨᑑᕗᑦ 

ᑕᕝᕙᓂ ᓄᓇᕗᒻᒥ ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ 

ᓯᕗᓪᓕᖅᐹᑦᑎᐊᖑᔪᑦ ᓄᓇᕗᒥ 

ᐸᐃᑉᐸᖅᑖᖅᑎᑕᐅᔪᑦ. 

 

ᐸᐃᑉᐸᖅᑖᑎᑕᐅᔾᔪᑎᒃ ᑐᑭᖃᖅᑐᖅ 

ᐊᑦᑕᕐᓇᖅᑕᐃᓕᒪᓂᕐᒧ ᑐᓂᔭᐅᓲᖑᔪᖅ 

ᐃᖅᑲᓇᐃᔭᖅᑎᑦᑎᔨᓄᑦ 

ᐋᓐᓂᖅᑐᖃᑦᑕᐃᓕᒋᐊᖁᓪᓗᒍ ᐊᒻᒪ 

ᑮᓇᐅᔭᖅᑐᓐᖏᓐᓂᖅᓴᐅᖁᓪᓗᒍᓗ 

ᐱᕐᕈᓗᐊᕿᔪᖃᖅᑐᓂᑦ ᐃᖅᑲᓇᐃᔭᕐᕕᓐᓂ. 

 

ᑖᒃᑯᐊ ᐊᑦᑕᓇᖅᑕᐃᓕᔨᒃᑯᑦ ᑲᑐᔾᔨᖃᑎᒌᑦ 

ᔭᓗᓇᐃᒦᑉᐳᑦ ᑮᓇᐅᔭᖃᖅᑎᑕᐅᓪᓗᑎᒃ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑕᐃᓕᒪᔪᓕᕆᔨᒃᑯᓐᓄᑦ 

ᓄᓇᑦᑎᐊᒥ ᓄᓇᕗᒻᒥᓗ.  

 

ᐅᖃᖅᑎ, ᐸᐃᑉᐹᕈᓐᓇᓚᕿᓚᐅᖅᑐᑦ ᖁᓪᓕᒃᑯ 

ᐊᒃᓱᓪᓛᓗᒃ ᐱᕚᓪᓕᖅᓯᒪᖕᒪᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᕆᐊᖓᓐᓄᑦ. 

 

ᖁᓪᓕᒃᑯᑦ ᐊᑦᑕᕐᓇᖅᑕᐃᓕᒪᓂᕐᒧ ᐱᓕᕆᐊᖓ 

ᑐᓐᖓᕕᖃᕋᓗᐊᕐᒪᖔᖅ ᐋᖅᑭᒋᐊᕇᓐᓇᕋᓱᓐᓂᕐᒥᒃ 

ᑲᔪᓰᓐᓇᕐᓂᐊᕋᓱᓐᓂᕐᒥᓪᓗ ᐸᐃᑉᐹᖅᑖᕈᑎᒥᓂᒃ, 

ᖁᓪᓕᒃᑯᑦ ᓯᓚᑖᓃᓐᖔᖅᑐᒧᑦ 

ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ ᐅᑭᐅᑦ ᐱᖓᓱᑦ ᑕᒫᑦ 

ᓈᒐᐃᑉᐸᑕ ᐊᒻᒪᓗ ᑎᒥᖓᑕ ᐃᓗᐊᓂ 

ᖃᐅᔨᓴᖅᑕᐅᓂᖓᓂᒃ 

ᓇᓗᓇᐃᕐᕕᐅᖃᑦᑕᕆᐊᖃᕐᓗᑎᑦ 

ᐋᓐᓂᐊᖅᑕᐃᓕᒪᒍᑎᖏᑦ 

ᐊᑦᑕᓇᖅᑕᐃᓕᒪᒍᑎᖏᓪᓗ ᐊᕐᕌᖑᑕᒫᑦ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᑖᒃᑯᐊ ᖁᓪᓕᒃᒃᑯ 

ᐃᓚᐅᔾᔪᑎᒋᔭᖏᑦ ᑕᕝᕙᓂ ᐱᕈᖅᐸᓪᓕᐊᓂᕆᔭᖏᑦ 

ᐊᐅᓚᔾᔪᑎᒋᕙᒃᑕᖏᓐᓂᓪᓗ 

ᐃᓕᑕᕆᔭᐅᔾᔪᑎᑖᕋᓱᐊᖅᑎᓪᓗᒋ ᑖᒃᑯᓂᖓ 

ᐋᓐᓂᖅᑕᐃᓕᒪᓂᐅᑉ ᒥᒃᓵᓄᑦ ᑖᒃᑯᓇᓐᖓ 

ᐅᑭᐅᖅᑕᖅᑐᒥ ᐋᓐᓂᖅᑕᐃᓕᒪᔾᔪᑏᑦ  

ᑲᑎᒪᔨᖏᓐᓂᓐᖓᖅᑐᒥ ᐊᒻᒪᓗᑦᑕᐅ ᑕᐃᒃᑯᓇᓐᖓᑦ 

ᐃᖅᑲᓇᐃᔭᖅᑏᑦ ᒥᐊᓂᖅᓯᔨᖏᑕ ᐋᓐᓂᖅᑐᓂᒃ 

ᑲᑎᒪᔨᖏᓐᓃᓐᖔᖅᑐᓂᒃ ᓄᓇᑦᑎᐊᒻᒥ 

ᓄᓇᕗᒻᒥᓪᓗ.  

 

ᑖᒃᑯᐊ ᑐᓂᓯᓯᒪᓂᕆᔭᖏᑦ ᐃᖅᑲᓇᐃᔭᖅᑎᖏᓂᒃ 

ᐋᓐᓂᓗᐊᔾᔭᐃᒃᑯᑎᑦᓴᐅᔪᓂᒃ ᑕᑯᓐᓈᓪᓚᕆᒃᑕᕗᑦ 

ᐊᒻᒪᓗᑦᑕᐅᖅ ᐋᓐᓂᐊᖅᑕᐃᓕᒪᔾᔪᑎᓄᑦ ᑐᕌᖅᑐᓂᒃ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓄᑦ ᑕᖅᑲᒃᑯᓄᖓᓗ ᑖᓐᓇ 

ᐊᑐᕐᓂᖃᕐᓂᐊᖅᑐᖅ.  

 

ᐅᖃᖅᑏ, ᖃᓂᒪᖃᑦᑕᐃᓕᒪᔪᓕᕆᔩᑦ 

ᐋᓐᓂᑦᑕᐃᓕᒪᔪᓕᕆᔩᓪᓗ ᐃᖅᑲᓇᐃᔭᖅᑎᖏᓐᓂᒃ 

ᖁᔭᓐᓇᒦᓪᓚᑦᑖᖅᑐᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓃᑦᑐᓂᒃ ᐃᖅᑲᓇᐃᔭᖅᓯᒪᒻᒪᑕ 

ᐊᒃᓱᕉᑎᖃᖅᓱᑎᒃ ᑖᑦᓱᒥᖓ ᐱᔪᓐᓇᖅᓯᒪᑕ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ 

ᐃᓕᓐᓂᐊᖅᑐᓕᕆᓂᒻᒧᑦ, ᓯᕗᓕᖅᑎ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 234 - 3(3): ᐃᖃᓗᓐᓂ 

ᐃᓕᓐᓂᐊᖅᑏᑦ ᑐᕌᓐᑐᒥ 

ᑕᕐᕆᔭᖅᑎᑦᑎᔨᓄᐊᖃᑕᐅᔪᐃᑦ (ᐋᕆᐊᒃ) 

 

ᐊᖓᔪᖅᑳᖅ ᐄᕙ ᐋᕆᐊᒃ: ᐅᓪᓛᒃᑯᑦ 

ᐅᖃᖅᑎᑦᑎᔩ, ᐅᓪᓛᒃᑰᑦᑎᐊᖅᐸᒃᑲᓗ 

ᓄᓇᕘᒥᐅᓕᒫᑦ. (ᑐᓵᔨᑎᒍᑦ) ᐅᖃᖅᑏ, ᐊᖅᓴᕐᓃᑦ 

ᑕᕐᕆᔭᐅᓯᓕᕆᔨᖏᑦ ᐃᖃᓗᓐᓂᒃ, 

ᐊᔪᕆᑦᑐᒥᓇᑦᑎᐊᖅᑐᑦ ᑕᑯᔅᓴᐅᑎᑕᖏᑦ ᖃᓄᖅ 

ᒪᒃᑯᑦᑐᕗᑦ ᓄᓇᕘᒥ ᑕᑯᔅᓴᕈᐃᑎᑦᑎᓂᖏᓐᓄᑦ 

ᓄᓇᔾᔪᐊᒻᒧᑦ. 

 

ᖁᓖᑦ ᒪᒃᕉᓪᓗ ᐃᓕᓐᓂᐊᖅᑏᑦ ᐊᖅᓴᕐᓃᑦ 

ᑕᕐᕆᔭᐅᓯᓕᕆᔨᖏᓐᓂᒃ ᓴᖅᑮᓯᒪᔪᑦ ᑎᓴᒪᐅᔪᖅᑐᓂᒃ 

ᑕᕐᕆᔭᒐᔅᓴᕋᓛᓂᒃ ᑐᓐᓂᕆᓪᓗᓂᒋᓪᓗ 

ᐊᕐᕌᒍᑕᒫᖅᓯᐅᑎᖏᓐᓄᑦ ᐃᓕᓐᓂᐊᖅᑎᓄᑦ ᑐᕌᑐᒥ 

ᑕᕐᕆᔭᒐᔅᓴᓄᑦ ᓵᓚᑦᓴᖅᑎᑦᓯᒐᓱᐊᖅᑎᓄᑦ.. 

 

ᐃᓕᓐᓂᐊᖅᑏᑦ ᐊᒻᒪᓗ ᑕᕐᕆᔭᓕᐅᕐᓂᕐᒧᑦ 

ᐃᓕᓴᐃᔨᖓᑦ, ᒫᒃ ᑲᐃᓐ, ᐊᐅᓪᓚᕐᓂᐊᖅᑐᑦ 

ᑐᕌᓐᑐᒧᑦ ᑕᑯᔅᓴᐅᑎᑕᐅᓕᕈᑎᒃ ᑕᕐᕆᔭᒐᔅᓴᖏᑦ  

ᑕᓪᓕᒥᕐᒥ, ᐊᐃᐳᕈ 26, ᐃᓕᓐᓂᐊᕝᕕᔾᔪᐊᖓᓄᑦ 

ᑐᕌᑐᒥ. ᐊᖅᓴᕐᓃᑦ ᑕᕐᕆᔭᐅᓯᓕᕆᔨᖏᑦ 

ᐱᐅᔪᒻᒪᕆᐊᓗᓐᓂᒃ 

ᐃᓕᓐᓂᐊᕈᑎᑦᑎᐊᕙᐅᔪᓐᓇᖅᑐᓂᒃ ᑕᕐᕆᔭᒐᔅᓴᓂᒃ 

ᐊᑐᐃᓐᓇᐅᑎᑦᑎᖃᑦᑕᒻᒪᑕ ᐃᓕᓐᓂᐊᓕᕌᕐᖓᑕ. 

 

ᐃᓕᓐᓂᐊᖅᑏᑦ ᐊᔾᔨᓕᐅᕆᔪᓐᓇᖅᓯᓪᓗᑎᒃ ᐊᒻᒪᓗ 

ᐊᔾᔨᒌᓐᖏᕈᓘᔭᖅᑐᓄᑦ 

ᐃᖅᑲᓇᐃᔮᖅᑖᕈᓐᓇᖅᓯᖃᑦᑕᖅᖢᑎᒃ 

ᐊᔾᔨᓕᐅᕆᓂᒻᒥ ᑕᓕᕖᓴᓕᕆᓂᒻᒥᓗ 

ᑐᑭᓯᕚᓪᓕᖅᐸᒃᖢᑎᒃ, ᐃᓅᓯᓕᕆᓂᒻᒨᖓᔪᓂᒃ 

ᐊᒃᑐᐃᖃᑦᑕᖅᑐᓂᒃ ᓄᓇᓕᓐᓂᒃ ᐊᕙᑎᒥᓂᓪᓗ. 

ᐃᓕᓐᓂᐊᖅᑏᑦ ᐊᖅᓴᕐᓃᑦ ᑕᕐᕆᔭᐅᓯᓕᕆᔨᖏᑦ 

ᓴᖅᑭᑦᑎᖃᑦᑕᖅᓯᒪᒻᒪᑕ ᓴᓐᖏᔪᒻᒪᕆᓐᓂᒃ 

ᑕᕐᕆᔭᒐᔅᓴᓂᒃ ᐱᔾᔪᑎᖃᖅᑐᓂᒃ ᐋᖓᔮᕐᓇᖅᑐᓂᒃ 

ᐊᒻᒪᓗ ᐃᒥᐊᓗᖕᓂᒃ ᐱᓂᕐᓘᑎᖃᖃᑦᑕᓂᕐᒥᒃ. 

ᑕᕝᕙᓂ ᐊᕐᕉᒍᕐᒥ, ᑲᒪᒋᔭᖃᓗᐊᓐᖑᐊᖅᑐᑦ 

ᑕᑯᓐᓇᕋᑦᓴᓕᐊᒥᒍᑦ ᐃᓕᓐᓂᐊᖅᑏᑦ 

ᐋᓐᓂᖅᑎᕆᖃᑦᑕᐅᑎᓂᖏᓐᓂᒃ. 

ᓴᖅᑭᔮᖅᑎᑦᑎᒍᓐᓇᖅᓯᓚᖓᔪᑦ ᐱᒻᒪᕆᐅᔪᒧᑦ 

ᓯᓚᕐᔪᐊᒥ ᑕᑯᓐᓇᕋᑦᓴᓂᒃ ᓵᓚᑦᓴᕋᓱᐊᖅᑐᓂᒃ 

ᑐᕌᓐᑐᒥ, ᐃᑲᔪᖅᑐᖅᑕᐅᑦᑎᐊᕐᓂᑯᖏᓐᓄᑦ ᕗᔅ 

ᐃᐊᒃᑯᓐᓂ ᐊᒻᒪᓗ Cisco Canada-ᑯᓐᓂ, 

ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐊᓯᖏᓂᓗ. 

 

ᐊᒃᓱᓪᓛᓗᒃ ᑕᕆᔭᐅᓯᓕᕆᔨᖏᑦ ᐊᖅᓴᕐᓃᑦ 

ᐃᓕᓐᓂᐊᕝᕕᒻᒥ ᑲᔪᓯᑦᑎᐊᖁᕙᒃᑲ ᑕᐃᒃᑲᓂ 

ᓵᓚᖃᕋᓱᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᓂᒻᒧᑦ ᒥᓂᔅᑕᖓ, 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 235 - 3(3): "ᓄᓇᕗᒻᒥ 

ᐊᕙᑎᓕᕆᓂᕐᒧᑦ ᕿᒥᕐᕈᓂᕐᒧᑦ 

ᐃᓕᓐᓂᐊᕈᑎᒃ" ᓴᖅᑭᖅᑎᑕᐅᒋᐊᓐᖓᕐᓂᖓ 

ᑲᑐᔾᔨᓪᓗᑎᑦ ᐊᕙᑎᓕᕆᔨᒃᑯᑦ ᐊᒻᒪ ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᐊᕙᑎᓕᕆᓂᕐᒥ 

ᐃᓕᓐᓂᐊᕈᑎᓕᕆᔨᒃᑯᖏᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓇᖏᖅᓯᕗᖓ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑦᑐᒪᓪᓗᒋᑦ ᓄᓇᕘᑉ ᒐᕙᒪᒃᑯᖏᑦ 

ᐃᑲᔪᒻᒪᖔᑕ ᐸᕐᓇᑦᑕᐅᖁᓪᓗᒋᑦ ᓄᓇᕘᒻᒥᐅᑦ 

ᓂᓪᓕᕈᓐᓇᕐᓂᖅᓴᐅᖁᓪᓗᒋᑦ ᓄᓇᑦᑕ ᐊᒻᒪᓗ 

ᐱᖁᑎᑦᑕ ᐊᐅᓚᑕᐅᓂᖏᓐᓂᒃ,  

ᐱᒻᒪᕆᐅᔪᒥᒃ ᐊᖏᕈᑎᒋᓯᒪᒐᑦᑎᒍ ᒐᕙᒪᐅᓪᓗᑕ 

ᑕᒪᑉᑕᒥ, ᒐᕙᒪᒃᑯᖏᑕ ᐊᑐᕈᒪᔭᖏᓐᓄᑦ 

ᐸᕐᓇᐅᑎᖓᓂ. ᑕᐃᒪᓐᓇ ᐱᓕᕆᓂᐊᖅᑎᓪᓗᑕ 

ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᓯᒪᒻᒪᑕ ᓄᓇᕘᒥ 

ᓯᓚᑦᑐᖅᓴᕐᕕᒻᒥ, ᐊᐅᓚᑦᑎᔪᓐᓇᕐᓗᑎᒃ 

ᐃᓕᓐᓂᐊᕐᓂᕐᒥᒃ ᐊᒻᒪᓗ 

ᐃᖅᑲᓇᐃᔭᖅᑎᑦᑎᔪᓐᓇᕐᓂᕐᒥᒃ ᐊᕙᑎᓕᕆᓂᒻᒧᑦ 

ᖃᐅᔨᓴᕐᓂᐅᔪᒥᒃ. 

 

ᐅᖃᖅᑏ, ᓄᓇᕗᑦ ᐱᑕᖃᖅᑐᒻᒪᕆᐅᒻᒪᑦ 

ᓴᕕᕋᔭᓕᐊᔅᓴᓂᒃ, ᑭᓂᖅᑐᒃᓴᓂᒃ, ᐅᖅᓱᐋᓗᔅᓴᓂᓪᓗ. 

ᑲᒪᒋᔭᐅᓂᖏᑦ ᐱᒋᔭᕗᑦ, ᐊᒃᓱᓪᓛᓗᒃ 

ᑮᓇᐅᔭᓕᐅᕈᑕᐅᔪᓐᓇᒻᒪᑕ ᑖᒃᓯᓄᓪᓗ. 

ᐃᖅᑲᓇᐃᔮᔅᓴᓂᒃ ᓴᖅᑭᑦᑎᓪᓗᑎᒃ ᓄᓇᕘᒥᐅᓄᑦ. 

ᑭᓯᐊᓂ ᐅᖃᖅᑎ, ᐊᖏᔪᒻᒪᕆᐅᔪᒃᑯᑦ ᐱᓕᕆᐊᖑᔪᑦ 

ᐊᖏᔪᒻᒪᕆᒻᒥᒃ ᐅᔾᔨᕐᓇᖅᑐᒥᒃ ᐃᓅᓯᓕᕆᓂᕐᒧᑦ, 

ᐊᕙᑎᓕᕆᓂᕐᒧᓪᓗ ᓴᖅᑭᑦᑎᓲᖑᒻᒪᑕ ᓄᓇᕘᒥ 

ᑲᒪᒋᔭᐅᔭᕆᐊᖃᓕᖅᖢᑎᒃ ᐊᕙᑎᓕᕆᓂᕐᒧᑦ 

ᖃᐅᔨᓴᖃᑦᑕᕐᓂᖏᑎᒍᑦ. ᓴᖅᑭᑕᐅᓚᐅᖅᓯᒪᔪᑦ 

ᓄᓇᕘᑉ ᐊᖏᖃᑎᒌᒍᑖᑕ ᐊᑖᓂ, ᐊᕐᕌᒎᔪᒥ 

ᐊᕙᑎᓕᕆᔨᒃᑯᑦ ᓴᖅᑭᑦᑎᓂᐊᕐᒪᑕ ᓄᑖᓂᒃ 

ᐃᓕᓐᓂᐊᒐᔅᓴᓂᒃ ᓄᓇᕘᒥᐅ 

ᐃᓕᓐᓂᐊᖅᑎᑕᐅᖁᓪᓗᒋᑦ ᖃᓄᖅ 

ᐃᓱᒪᓕᐅᕆᓲᖑᒻᒪᖔᑕ ᑲᒻᐸᓂᐅᔪᑦ 

ᐱᓕᕆᔪᓐᓇᖁᓪᓗᒋᑦ ᓄᓇᕘᒥ ᐱᔭᒃᓴᐅᔪᓄᑦ. 

 

ᐅᖃᖅᑎ, ᖁᕕᐊᓱᒃᐳᖓ ᑖᒃᑯᐊ ᑕᖅᑭᐅᔪᒥ 

ᓯᕗᓪᓕᖅᐹᒥ ᐃᓕᓐᓂᐊᖅᑏᑦ ᐱᔭᕇᖅᓯᓚᐅᕐᒪᑕ 

ᓄᓇᕗᒻᒥ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ 

ᐃᓕᓐᓂᐊᕐᓂᕐᒥᒃ. ᑖᓐᓇ ᐃᓕᓐᓂᐊᒐᒃᓴᖅ 

ᐃᓚᒋᔭᐅᓚᐅᖅᑐᖅ ᑖᒃᑯᓇᓂ ᐃᓕᓐᓂᐊᒐᒃᓴᓂ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᕙᑎᓕᕆᓂᕐᒧᑦ 

ᐱᓕᕆᐊᖓᓂ ᐊᒻᒪᓗ ᑲᔪᓰᓐᓇᕐᓂᐊᖅᖢᓂ ᓲᕐᓗ 

ᓄᓇᕗᒻᒧ ᐸᕐᓇᒃᑕᐅᖁᓪᓗᒋᑦ ᐃᓚᐅᖁᓪᓗᒋᑦ 

ᑕᕝᕙᓂ ᐋᖅᑮᓯᖃᑦᑕᕐᓂᕐᒧᑦ ᓴᖅᑭᑕᐅᖃᑦᑕᖅᑐᓄᑦ 

ᓲᕐᓗ ᐊᔾᔨᒌᓐᖏᕈᓘᔭᖅᑐᓪᓛᓗᐃᑦ ᓄᑖᓂ 

ᐱᓕᕆᐊᖑᒍᒪᔪᓂᒃ ᑕᕝᕙᓂ ᓄᓇᕗᒻᒥ. ᖁᔭᓐᓇᒦᒃ 

ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐱᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᑉ ᐅᖃᐅᓯᖓ 236 - 3(3): ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒫᓐᓇ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

11-ᖑᔪᓂᑦ ᑎᒃᑯᐊᖅᑕᐅᕋᑖᕐᓂᑯᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᑲᑎᒪᔨᐅᓂᐊᓕᖅᑐᓂᒃ. ᑖᒃᑯᐊ 

ᑲᑎᒪᔨᒋᔭᐅᓂᐊᖅᑐᑎᒃ ᐅᖃᐅᔾᔨᒋᐊᖅᑎᐅᕙᒡᓗᑎᒡᓗ 

ᐃᓄᐃᑦ ᖃᐅᒪᔭᑐᖃᖏᑦ ᐱᔾᔪᑎᒋᓪᓗᒋᑦ ᑖᒃᑯᓄᖓ 

ᒐᕙᒪᒃᑯᖏᓐᓄᑦ ᓄᓇᕗᑦ ᐊᒻᒪᓗᑦᑕᐅᖅ ᑕᒪᒃᑯᓄᖓ 

ᐱᓕᕆᔨᖁᑎᖏᓐᓄᑦ ᐊᓯᐊᓂ ᐊᑖᓃᑦᑐᓄᑦ. ᑖᒃᑯᐊ 

ᑎᒃᑯᐊᖅᑕᐅᓯᒪᓂᕆᓂᐊᖅᑕᖏᑦ ᐊᕐᕌᒍᓄᑦ ᐱᖓᓱᓄᑦ 

ᐊᑕᓂᐊᖅᑐᑎᑦ. 

 

ᐅᖃᖅᑎᑦᑎᔩ, ᑖᒃᑯᐊ ᐱᕕᖃᑲᐃᓐᓇᕈᒪᓪᓗᖓ 

ᑭᒃᑰᖕᒪᖔᑕ ᑐᓴᖅᑕᐅᑎᓪᓗᒋᑦ ᑎᒃᑯᐊᖅᑕᐅᕋᑖᕐᓂᑯᑦ: 

 

ᓵᓪ ᕿᓐᓂᖅ - ᐅᖅᓱᖅᑑᒥ 

ᐆᕕᑎ ᐊᓚᒃᑲᓐᓄᐊᖅ - ᑰᕌᕐᔪᒃ 

ᐋᓂ ᓇᐸᔪᖅ - ᑎᑭᕋᕐᔪᐊᖅ 

ᒐᒪᐃᓕ ᕿᓕᖅᑯᓵᖅ - ᒥᑦᑎᒪᑕᓕᒃ 

ᔫᓯᐱ ᑯᑉᓗ - ᐃᒡᓗᓕᒃ 

ᑖᓂᐊᓕ ᖃᑦᑕᓕᒃ - ᐃᒡᓗᓕᒃ 

ᐅᒃᐱᒃ ᐱᑦᓯᐅᓛᖅ - ᐃᖃᓗᐃᑦ 

ᒫᑕ ᒪᐃᑯᓪ - ᐃᖃᓗᐃᑦ 

ᒫᑕ ᑎᑭᕝᕕᒃ - ᐃᖃᓗᐃᑦ 

ᐋᑕᒥ ᕖᕕ - ᐸᖕᓂᖅᑑᖅ 

ᓕᕙᐃ ᐃᕕᒃ - ᐸᖕᓂᖅᑑᒥ 

 

ᐅᖃᖅᑎᑦᑎᔩ, ᑖᒃᑯᐊ ᓂᕆᐅᒋᑦᑎᐊᐸᒃᑲ ᑖᒃᑯᓇᖓᑦ 

ᐅᖃᐅᔾᔭᐅᒋᐊᖃᑦᑕᕐᓂᐊᕐᓂᑦᑎᓐᓂᒃ 

ᑐᓴᖅᑎᑕᐅᒋᐊᖃᑦᑕᕐᓂᐊᕐᓂᑦᑎᓐᓂᓪᓗ 

ᐃᑲᔪᖅᑕᐅᖃᑦᑕᕐᓂᐊᕐᓂᑦᑎᓐᓄᑦ ᑕᒪᒃᑯᐊ ᑖᒃᑯᓇᖓᑦ 

ᑲᑎᒪᔨᐅᓕᕋᑖᖅᑐᓂᒃ. ᑖᒃᑯᐊ ᐱᓕᕆᐊᕆᔭᖏᑦ 

ᐅᕙᑦᑎᓐᓄᑦ ᐃᑲᔫᑎᖃᑦᑎᐊᕐᓂᐊᕐᒥᖕᒪᑕ ᑕᒪᒃᑯᐊ 

ᐱᔾᔪᑎᒋᖃᓯᐅᑎᓪᓗᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗᑦᑕᐅᖅ ᐅᒃᐱᕆᔭᖏᑦ. ᑕᒃᑯᐊ ᒐᕙᒪᒃᑯᓐᓄᑦ 

ᑐᕌᖓᓗᐊᖅᑐᑦ ᓄᓇᕗᒻᒥ ᐊᐅᓚᓂᖏᓐᓄᑦ 

ᐊᒻᒪᓗᑦᑕᐅᖅ ᑖᒃᑯᓄᖓ ᐱᓕᕆᔨᖁᑎᒋᔭᖏᓐᓄᑦ 

ᑭᒃᑯᑐᐃᓐᓇᕐᓄᑦ ᑐᕌᖓᔪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᓂᒃᑳᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 237 - 3(3): Frozen 

Globe-ᒧᑦ ᑐᓐᓂᕆᔭᐅᔪᐃᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᕐᓗᖅᑑᒥᐅᑦ ᓄᓇᕗᒥᒻᐅᑦ ᐅᓪᓛᒃᑯᑦ. 

ᑖᒃᑯᐊ ᐅᐱᒋᔪᒪᔭᒃᑲ ᓄᓇᕗᒻᒥ 

ᑮᓇᐅᔭᓕᐅᕋᓱᐊᖅᑏᑦ ᑖᒃᑯᐊ ᐃᓕᓴᕆᔭᐅᓚᐅᕐᒪᑕ 

ᑕᕝᕙᓂ ᓯᕗᓪᓕᖅᐹᖅᓯᐅᑎᒥ Frozen Globe 

Awards ᕕᕝᕗᐊᕆ 21-ᒥ ᔭᓗᓇᐃᕝ-ᒥ.  

 

ᐋᓚᓐ ᔪᐃᔅ ᖃᒪᓂᑦᑐᐊᕐᒥᐅᑕᐅᔪᖅ ᓵᓚᒃᓴᓚᐅᕐᒪᑕ 

ᑮᓇᐅᔭᓕᐅᕋᓱᑦᑎᐊᖃᑦᑕᓂᕐᒧᑦ ᐊᒻᒪᓗ ᓘᒃᑕ ᓕᐊ 

ᑲᓂᖕᕼᐋᒻ ᓄᓇᕗᒻᒥ ᓂᕐᔪᑎᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓵᓚᒃᓴᓚᐅᕆᓪᓗᓂ 

ᐱᕙᓪᓕᐊᓂᖓᓄᑦ. 

 

>>ᐸᑦᑕᑐᖅᑐᑦ 

 

ᐋᖅᑭᓱᖅᑕᐅᓪᓗᓂ Uphere ᐅᖃᓕᒫᒐᐃᑦ Frozen 

Globe Awards. ᑖᒃᑯᐊ ᐃᓕᓴᖅᓯᖃᑦᑕᕐᓂᒃ 

ᐅᑭᐅᖅᑕᖅᑐᒥ ᑮᓇᐅᔭᓕᐅᕋᓱᐊᖅᑎᓂᒃ 

ᑲᔪᓯᑦᑎᐊᖏᓐᓇᖁᓪᓗᒋᑦ ᑕᕝᕙᓂ ᐱᓕᕆᐊᒥᖕᓂᒃ. 

 

ᑖᒃᑯᐊ ᑮᓇᐅᔭᓕᐅᕋᓱᐊᕐᓂᕐᒧᑦ ᒪᕐᕉᖃᑦᑕᕐᒪᑕ ᐊᒻᒪ 

ᐊᑲᐅᓯᕚᓪᓕᖅᑎᓐᓇᓱᒃᐸᒃᖢᑎᑦ ᐃᓅᓇᓱᐊᕐᓂᕐᒥᒃ. 

ᑕᐃᒪ ᐱᒻᒪᕆᐅᕗᖅ ᑖᒃᑯᐊ ᐃᓕᓴᕆᖃᑦᑕᕈᑦᑕ 

ᑕᒪᒃᑯᐊ ᑮᓇᐅᔭᓕᐅᕋᓱᐊᖅᑎᐅᖃᑦᑕᖅᑐᑦ 

ᐊᑭᑦᑐᕋᐅᑎᔪᓐᓇᑦᑎᐊᖅᖢᑎᑦ ᐱᔨᑦᑎᕋᕈᓐᓇᖅᑐᑦ 

ᓄᓇᕗᒻᒥ. 

ᑖᓐᓇ ᑭᖑᓪᓕᕐᒥ ᐃᓕᓴᖅᓯᓂᖅ ᑐᓂᔭᐅᓚᐅᓛᕐᒥᔪᑦ 

ᕗᐊᐃᑦᕼᐅᐊᔅ-ᒥ 2014-ᒥ ᐊᒻᒪ ᓂᕆᐅᒃᐳᒍᑦ 

ᐃᖃᓗᐃᑦ ᑕᐃᒪᓐᓇᑦᑕᐅᖅ ᑐᓐᖓᓴᐃᓛᕐᓂᖓᓂ 

2015-ᖑᓕᖅᐸᑦ. ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᓂᒃᑳᖏᑦ. 3. ᑲᑎᒪᔨᐅᔪᑦ 

ᐅᓂᒃᑳᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 

ᓂᓐᖓᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 392 - 3(3): 

ᐊᑦᑕᓇᓐᖏᑦᑐᒥᒃ ᐃᒡᓗᖃᕆᐊᖃᕐᓂᖅ 

(ᓂᓐᖓᖅ)  

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦ. 

ᐅᓪᓗᒥ ᓇᖏᖅᓯᕗᖓ ᐅᓂᒃᑳᐅᓯᕆᔪᒪᓪᓗᒋᑦ 

ᐱᒻᒪᕆᐅᓂᖏᓐᓂ ᐃᒡᓗᖃᑦᑎᐊᓐᓃᑦ ᓄᓇᑦᑎᓐᓂ 

ᐊᑦᑕᓐᓇᖏᑦᑐᒥᒃ. 

 

ᐅᖃᖅᑎ, ᖃᐅᔨᒪᒐᕕᑦ ᓂᕈᐊᖅᑎᒋᓯᒪᔭᒃᑲ 

ᐃᓄᓕᒫᖅᓯᐅᑎᓂᒃ ᐃᒡᓗᖃᐅᕐᒪᑕ ᐊᒃᓱᓪᓛᓪᓗ 

ᐃᑲᔪᖅᑐᖃᑦᑕᖅᓯᒪᓪᓗᖓ ᒐᕙᒪᒃᑯᑦ 

ᐱᓕᕆᐊᕆᓇᓱᐊᖅᑕᖏᓐᓂᒃ 

ᑮᓇᐅᔭᖅᑖᒃᑲᓐᓂᖁᓪᓗᒋᑦ ᒐᕙᒪᑐᖃᒃᑯᓐᓂᒃ. 

ᓴᓇᔪᓐᓇᖁᓪᓗᒋᑦ ᐱᔭᕆᐊᖃᒻᒪᕆᑦᑐᓂᒃ ᓄᑖᓂᒃ 

ᑭᒃᑯᓕᒫᖅᓯᐅᑎᓂᒃ ᐃᒡᓗᓂ ᓄᓇᕘᒥ. 

 

ᑭᓯᐊᓂᓕ, ᐅᖃᖅᑎ, ᐅᔾᔨᕈᓱᑦᑎᐊᕆᐊᖃᕋᑦᑕ 

ᖃᐅᔨᓗᒋᑦ ᐃᒡᓗᖃᑦᑎᐊᖏᓐᓂᕗᑦ 

ᐅᓐᓄᐊᓕᒫᖏᓐᓇᖅ ᐋᖅᑭᑦᑕᐅᔪᓐᓇᖏᒻᒪᑕ. 

ᐊᒃᓱᕈᑦᑎᐋᕆᐊᖃᕋᑦᑕ ᐊᖏᕐᕋᕆᔭᐅᔪᑦ 

ᓂᕈᐊᖅᑎᒋᔭᑦᑎᓐᓃᒃ ᐃᓂᒋᔭᐅᔪᑦ 

ᐊᑦᑕᓐᓇᖏᒻᒪᖔᑕ ᐊᒻᒪᓗ ᐱᐅᑦᑎᐊᖅᑐᒥᒃ 

ᐋᖅᑭᒃᓯᒪᓗᑎᒃ. 

 

ᐅᖃᖅᑎ, ᖃᐅᔨᒪᔭᐅᑦᑎᐊᕐᒪᓐ ᐅᖁᐃᑦ 

ᐊᖏᕐᕋᐅᔪᓂᒃ ᐱᐅᓐᖏᓕᕈᑕᐅᔪᓐᓇᒻᒪᑕ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ. ᐊᑕᐅᓯᐅᓐᖏᑦᑐᑦ 

ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᖃᖅᓯᒪᒻᒪᑕ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕐᕋᕆᔭᔪᓂ. ᒫᓐᓇᕋᑖᕈᓗᒃ ᓴᓇᔭᐅᓂᑰᐃᑦ 

ᐅᖁᕈᔫᔪᓐᓇᕐᒪᑕ. 

 

ᐅᖃᖅᑎ, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᕝᕕᒋᕙᒃᑲ ᐊᒃᓱᕈᑦᑎᐊᓪᓗᑎᒃ 

ᐱᓕᕆᓇᓱᐊᖁᓪᓗᒋᑦ ᐃᓄᑐᐃᓐᓇᖅᓯᐅᑎᑦ ᐃᒡᓗᐃᑦ 

ᐱᐅᑦᑎᐊᕋᓗᐊᒻᒪᖔᑕ ᐊᒻᒪᓗ ᐅᖁᕈᔪᐃᑦ 

ᐱᓕᕆᔭᐅᖁᓪᓗᒋᑦ ᑐᐊᕕᓐᓇᖅᑐᑎᒍᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᒥᔅᑕ ᐊᐅᐸᓗᒃᑐᖅ, 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 393 - 3(3): 

ᐱᒃᑯᒋᔭᐅᓂᖏᑦ ᓄᓇᕗᒻᒥ ᓵᓚᒃᓴᖅᑐᐃᑦ 

Frozen Globe Awards-ᓂᑦ 

(ᐊᐅᐸᓗᒃᑐᖅ)  

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᓪᓕᕈᒪᔪᖓ ᒥᔅᑕ ᑕᑉᑑᓇᑐᑦ. ᐅᖃᖅᑎ, 

ᐅᐱᒋᔪᒪᕙᒃᑲ ᓄᓇᕘᒥ 2012 Frozen Globe-ᒧᑦ 

ᑐᓂᔭᐅᓚᐅᖅᑐᑦ. 

 

ᑖᒃᑯᐊ Frozen Globe Awards 

ᐋᖅᑭᓱᖅᑕᐅᕙᑉᐳᑦ Up Here Business-ᑯᓐᓄᑦ. 

ᐃᓚᖃᖅᑐᑦ ᐱᖓᓲᔪᑦ ᐊᕕᒃᑐᖅᓯᒪᔪᓂ ᒐᕙᒪᐅᔪᑦ. 

ᔭᓗᓇᐃᒥ ᑐᓂᔭᐅᓚᐅᕐᒪᑕ ᕕᕝᕗᐊᕆ ᓄᓐᖑᐊᓂ. 

 

ᐅᖃᖅᑎ, ᐱᖓᓲᔪᑦ ᐱᔪᓐᓇᖅᑐᒻᒪᕇᑦ 

ᑮᓇᐅᔭᓕᐅᕋᓱᐊᖅᑏᑦ ᐃᓕᓴᕆᔭᐅᓚᐅᖅᑐᑦ ᓄᓇᕘᒥ 

ᑮᓇᐅᔭᓕᐅᕋᓱᐊᓐᓂᖅᐹᖑᖃᑕᐅᔪᑦ. ᓵᓚᒃᓴᓚᐅᖅᑐᑦ 

ᐃᐅᓪ ᐊᒻᒪᓗ ᔪᐃᔅ ᓚᓯᐅᒃᑯᒃ ᖃᒪᓂᑦᑐᐊᒥ 

ᑳᓐᑐᕌᖅᑎᐅᒻᒪᑎᒃ, ᓚᓯᐅᒃᑯᑦ ᐃᒃᐱᒋᔭᐅᑦᑎᐊᖅᑑᒃ 

ᓄᓇᖃᖅᖢᑎᒃ ᖃᒪᓂᑦᑐᐊᒻᒥ 

ᐱᓕᕆᖃᑦᑕᖅᓯᒪᓪᓗᑎᒃ ᐅᓄᖅᑐᓂᒃ ᐊᕐᕌᒍᓂᒃ.  

 

ᐅᖃᖅᑎ, ᐊᓯᖏᑦ ᓄᓇᕘᒥ ᐃᓕᓴᕆᔭᐅᓚᐅᕐᒥᔪᑦ 

ᔮᓐ ᕼᐃᒃᔅ ᐊᒻᒪᓗ ᐸᐃᔾ ᐴᑦ, ᑲᖏᖅᖠᓂᕐᒥᐅᑖᒃ  

ᓇᒻᒥᓂᖃᖅᑑᒃ ᓇᓄᖅ ᑐᔪᒻᒥᕕᖓᓂᒃ, ᐊᒻᒪᑦᑕᐅᖅ 

ᓵᓐᑎ ᒋᓕᔅ ᐃᖃᓗᒃᑑᑦᑎᐊᒥ, ᐊᐅᓚᑦᑎᔨ Qillaq 

Innovation-ᑯᑦ. 

 

ᐅᖃᖅᑎ, ᖃᐅᔨᒪᒐᕕᑦ ᓂᓪᓕᐅᑎᒋᖃᑦᑕᖅᓯᒪᒐᒃᑯᑦ 

ᑲᑎᒪᕕᒻᒥ ᐱᒻᒪᕆᐅᓂᖓᓄᑦ, ᑮᓇᐅᔭᓕᐅᕋᓱᐊᓐᓃᑦ 

ᑲᔪᓯᑦᑎᐊᕐᓂᖏᓐᓄᑦ ᓄᓇᕘᒥᑦ. 

ᑮᓇᐅᔭᓕᐅᕋᓱᐊᖅᑐᑦ ᐃᓕᓴᕆᔭᐅᓚᐅᖅᑐᑦ Frozen 

Globe-ᑯᓐᓄᑦ ᐱᓕᕆᑦᑎᐊᕐᒪᑕ ᓄᓇᓕᖏᓂᒃ 

ᓇᖕᒥᓂᕆᔭᐅᔪᓪᓗᑎᒃ ᐊᐅᓚᑕᐅᓪᓗᑎᓪᓗ. 

ᑮᓇᐅᔭᓕᐅᕋᓱᐊᕐᓂᕐᒧᑦ ᓴᖅᑭᑕᐅᔪᑦ ᑲᒻᐸᓂᐅᔪᓄᑦ, 

ᓴᖅᑭᑕᐅᓲᖑᒻᒪᑦ ᐊᖏᖅᓯᒪᑦᑎᐊᕐᓂᖏᓐᓂ 

ᓄᓇᓕᓐᓂ ᐃᓚᒋᔭᐅᓪᓗᑎᒃ ᐊᐅᓚᕝᕕᒋᔭᒥᓐᓂ. 

 

ᐅᖃᖅᑎ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒋᖃᑎᒋᔪᒪᓪᓗᒋᑦ ᓄᓇᕘᒥ ᓵᓚᒃᓴᓚᐅᖅᑐᑦ 

2012 ᐊᕐᕌᒍᖓᓄᑦ Frozen Globe 

ᓵᓚᒃᓴᐅᓯᐊᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᑲᑎᒪᔾᔪᑎᒃᓴᖅ 3, ᒪᓕᒐᓕᐅᖅᑏᑦ ᐅᓂᒃᑳᖏᑦ. ᒥᔅᑕ 

ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 394 - 3(3): 

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥ 

ᓴᐳᔾᔨᔨᐅᐸᒃᑐᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓂᓪᓕᕋᓱᑉᐳᖓ ᐃᖅᑲᐅᒪᔪᒪᓪᓗᒋᑦ ᓴᓂᑭᓗᐊᕐᒥ 

ᑐᐊᕕᓐᓇᖅᑐᓕᕆᓲᑦ. 

 

ᐅᖃᖅᑎ, ᐅᔾᔨᕈᓱᒃᑲᔅᓯ ᓴᓂᑭᓗᐊᕐᒥ 

ᐱᓂᕐᓗᑦᑐᖃᓚᐅᕐᒪᑦ ᖁᕕᐊᓱᕝᕕᓐᖑᓚᐅᖅᑎᓐᓇᒍ, 

ᒥᑦᑕᖅᑐᓕᖅᖢᓂ ᖃᖓᑕᓲᖅ ᐊᕙᓗᐊᓂ 

ᓴᓂᑭᓗᐊᕐᒧᑦ. 

 

ᐅᖃᖅᑎ, ᓄᑕᕋᓛᖅ ᐃᓅᔪᓐᓃᓚᐅᖅᓯᒪᒻᒪᑦ 

ᐱᔪᖃᖅᑎᓪᓗᒍ. ᖃᐅᔨᒪᔪᖓ ᐃᓕᔅᓯᓗ ᒪᒥᐊᒋᕙᕗᑦ 

ᓇᒡᓕᒋᕙᕗᓪᓗ ᐃᓚᒋᔭᖏᑦ.  

 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓄᓇᓖᑦ ᑐᐊᕕᓐᓇᖅᑐᓕᕆᔨᖏᑦ 

ᑲᒪᓇᓚᐅᕐᒪᑦ ᖁᔭᒋᔪᒪᔭᐹᓗᒃᑲ ᕼᐋᒻᓚᖏᑦ, 

ᐸᖅᓴᐃᔨᖏᑦ, ᐸᓖᓯᒃᑯᑦ, 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ, ᑲᓇᑕᒥ 

ᐅᓇᑕᖅᑐᔅᓴᕋᓛᑦ, ᒥᕝᕕᒻᒥ ᐱᓕᕆᔩᑦ ᐊᒻᒪᓗ 

ᓄᓇᓕᓐᓂᒃ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᖏᑦᑐᑦ 

ᐊᒻᒪᓗᑦᑕᐅᖅ ᐱᓕᕆᔪᒻᒪᕆᐅᓚᐅᖅᓯᒪᖕᒪᑕ 

ᐱᕐᕈᓗᒃᑐᖃᓚᐅᖅᑎᓪᓗᒍ. 

 

ᐅᖃᖅᑎ, ᒐᕙᒪᑐᖃᒃᑯᑦ ᖃᐅᔨᓴᖅᑎᖏᑦ 

ᓴᓂᑭᓗᐊᕐᒧᐊᓚᐅᖅᓯᒪᔪᑦ ᐱᕐᕈᓗᓚᐅᖅᑎᓪᓗᒋᑦ. 

ᓂᕆᐅᑦᑎᐊᖅᖢᖓ ᖃᐅᔨᓴᕐᓂᕆᔭᖓ 

ᐊᖏᔪᒻᒪᕆᐅᓂᐊᕐᒪᑦ ᐊᒻᒪᓗ ᐊᑐᓕᖁᔭᐅᔪᑦ 

ᓴᖅᑭᕐᓂᐊᕐᒪᑕ, ᐱᐅᓯᕚᓪᓕᖅᑎᑦᑎᓂᐊᕐᒪᑕ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᖓᑕᓲᒃᑯᑦ ᓴᓂᑭᓗᐊᖅ 

ᖃᓂᒋᔮᓂ. 

 

ᐅᖃᖅᑎ, ᑖᒃᑯᐊ ᑲᑎᒪᔩᑦ ᐊᒃᓱᓪᓛᓗᒃ 

ᐃᖅᑲᐅᒪᔪᒪᔭᒃᑲ ᑕᐃᒃᑯᐊ ᑐᐊᕕᕐᓇᖅᑐᓕᕆᔨᖏᑦ. 

ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3. 

ᑲᑎᒪᔩᑦ ᐅᓂᒃᑳᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᑕᐹᕐᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 395 - 3(3): 

ᖁᔭᓕᓂᖅ ᑐᓵᔨᑦᓂᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᐅᓪᓛᒃᑰᖅᐸᒃᑲ ᓴᓂᕋᔭᖕᒥᐅᑦ ᐱᓗᐊᖅᑐᒥ ᒫᓐᓇ 

ᑕᐅᑐᒍᓐᓇᖅᓯᑕᐃᓐᓇᓚᐅᕐᒥᖕᒪᑕ ᐃᒃᐸᒃᓴᖅ 

ᐅᖓᓕᐊᓂ ᑕᐅᑐᒃᑐᐊᐃᐊᓐᓅᓕᕐᒥᖕᒪᑕ ᐃᓛᒃ. 

 

ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔭᕋ 

ᓇᓗᓇᐃᕈᒪᓪᓗᖓ ᐊᒻᒪᓗ ᖁᔭᓕᔪᒪᓪᓗᖓᓗ 

ᐃᓕᓴᖅᓯᔪᒪᓪᓗᖓᓗ ᑕᒫᓂ ᓄᓇᕗᒻᒥ ᑐᓵᔨᐅᕙᒃᑐᑦ 

ᐃᓄᒃᑎᑑᓕᕆᔨᐅᕙᒃᑐᓪᓗ 

ᖃᓪᓗᓈᑎᑑᓕᕆᔨᐅᕙᒃᑐᓪᓗ. ᑕᒪᓐᓇ  

ᐃᓕᓴᖅᓯᓐᖏᓗᐊᖃᑦᑕᕋᑦᑕ ᐊᒃᓱᕈᕐᓇᖅᑐᓪᓚᕆᖕᒥᑦ 

ᐱᓕᕆᖃᑦᑕᕐᒪᑕ. ᖃᓪᓗᓇᐅᔭᕈᓐᓇᖏᑦᑐᓪᓗ 

ᐃᓄᒃᑑᕈᓐᓇᖏᑦᑐᓪᓗ ᐃᒻᒥᖕᓄᑦ 

ᐅᖃᓪᓚᒍᓐᓇᖅᓯᑎᑕᐅᖃᑦᑕᕐᒪᑕ ᑖᒃᑯᓄᖓ ᑭᓯᐊᓂ 

ᐋᖅᑭᒃᓱᖅᑕᐅᓪᓗᑎᑦ.  

 

ᑕᒪᒃᑯᐊ, ᐅᖃᖅᑎᑦᑎᔩ, ᐃᒃᐸᒃᓴᖅ 

ᑐᓴᖅᑎᑕᐅᓚᐅᕋᑦᑕ ᒥᓂᔅᑑᔫᑉ ᐅᖃᐅᓯᓕᕆᓂᕐᒧᑦ, 

ᑐᖅᖢᕋᖅᑖ ᐊᓐᓄᕌᖃᑎᒐ, ᑕᒪᓐᓇᒎᖅ 

ᐃᖏᕐᕋᓯᒋᐊᕐᓂᐊᕐᒪᑦ ᐊᐃᐳᕈᓪ 1-ᖑᓕᖅᐸᑦ 

ᐅᖃᐅᓯᓕᕆᓂᕐᒧᑦ ᒪᓕᒐᐅᔪᖅ. ᐃᓱᒪᕗᖓ ᑖᒃᑯᐊ 

ᑐᓵᔨᒋᔭᕗᑦ ᐃᓄᒃᑎᑑᓕᕆᔨᒋᔭᕗᑦ 

ᐱᔭᒃᓴᖃᕐᓂᖅᓴᐅᓂᐊᕐᒪᑕ ᐊᒻᒪᓗ ᑕᒪᒃᑯᐊ 

ᑐᑭᓯᐅᒪᒃᑲᓐᓂᕆᐊᖃᕐᓂᐊᕐᒪᑕ ᓄᓇᕗᒻᒥᐅᑦ 

ᒪᓕᒐᕐᓂᑦ ᐱᓗᐊᓐᖑᐊᖅᑐᓂᒃ ᑕᒃᑯᐊ ᒪᓕᒐᐃᑦ 

ᐱᖃᑦᑕᕆᐊᖃᕐᓂᑦᑎᓐᓂᒃ.  

 

ᐅᖃᖅᑎᑦᑎᔩ, ᒫᓐᓇ ᑐᓵᔨᒋᔭᕗᑦ ᑕᕝᕙᓂ ᐃᒡᓘᑉ 

ᐃᓗᐊᓂ, ᐃᖅᑲᖅᑐᐃᕕᓕᕆᓂᕐᒧᑦ ᑐᓵᔨᐅᖃᑦᑕᖅᑐᑦ 

ᐊᒻᒪᓗ ᑲᑎᒪᓂᕐᓂᒃ ᓇᓂᑐᐃᓐᓇᖅ 

ᑐᓵᔨᐅᖃᑦᑕᖅᑐᑦ. ᐃᓕᔅᓯᓐᓄᑦ ᐃᑲᔪᖅᑕᐅᔪᒪᕗᖓ 

ᖁᔭᓕᔪᒪᓪᓗᒋᑦ ᐃᓕᓴᕆᓐᖏᓗᐊᖃᑦᑕᕋᑦᑎᒍᑦ. 

ᑕᐃᒪᑐᖅ ᐱᒋᐊᒃᑲᓐᓂᕐᓂᐊᖅᐳᑦ ᑖᒃᑯᐊ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᖁᔭᓐᓇᒦᒃ ᑐᓵᔩᑦ. 3. ᑲᑎᒪᔩᑦ ᐅᓂᒃᑳᖏᑦ. 

ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 396 - 3(3): 

ᑯᐃᓕ ᐃᓕᓴᐱ II ᓇᓪᓕᐅᓂᖅᓯᐅᕐᓂᕐᒧᑦ 

ᑐᓂᔭᐅᔪᐃᑦ ᐸᓐᓂᖅᑑᒥᐅᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ 

ᓄᓇᖅᑲᑎᒃᑲ ᐸᓐᓂᖅᑑᒦᑦᑐᑦ ᓄᓇᕗᒻᒥᐅᓪᓗ. 

ᐅᖃᖅᑎᑦᑎᔩ, ᐅᓪᓛᖅ ᓇᖏᖅᓯᕗᖓ 

ᖁᕕᐊᓱᖃᑎᖃᕈᒪᓪᓗᖓ 

ᓂᕈᐊᖅᑕᐅᖃᑎᒋᓯᒪᔭᓐᓂᑦ. 

 

ᑕᒪᓐᓇ ᐱᓇᓱᐊᕈᓯᖅ ᐊᓂᒍᕐᖓᑦ ᑖᒃᑯᓂᖓ 

ᐃᓕᓴᖅᓯᓛᔪᐃᓐᓇᐅᑎᓪᓗᑕ. ᐅᑯᐊᑦᑕᐅᖅ 

ᐃᓕᓴᕆᔪᒪᒐᒃᑭᑦ ᓄᓇᖅᑲᑎᒃᑲ ᓂᕈᐊᖅᑎᒋᓯᒪᔭᒃᑲ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᓱᐃᓐᓇᐅᒐᓗᐊᑦ ᑖᔅᓱᒪ ᑯᐃᓐ ᐊᕐᕌᒍᓂᒃ 

ᐃᒪᓐᓇᓂᒃ ᑯᐃᖑᓕᕐᓂᖓᓄᑦ ᓇᓪᓕᐅᓂᖅᓯᐅᕈᑎᒥᒃ 

ᓂᕕᖓᑖᒥᒃ ᑐᓂᔭᐅᓚᐅᖅᑐᑦ.  

 

ᑕᕝᕙᓂᑦᑕᐅᖅ ᓄᓇᑦᑎᓐᓂ ᓂᕈᐊᖅᑎᒋᓯᒪᔭᒃᑲ 

ᐱᖓᓱᑦ ᑐᓂᔭᐅᓯᒪᒻᒥᒻᒪᑕ ᑲᓇᑕᒥᐅᖑᓂᕗᑦ 

ᑯᐃᖃᕐᓂᕐᒧᑦ ᑖᔅᓱᒥᖓ ᑯᐃᓐ-ᒥᒃ ᐅᐱᒋᓪᓗᒋᑦ 

ᐅᐱᕆᔭᐅᓪᓗᑎᓪᓗ ᐊᒻᒪᓗ ᐱᓕᕆᖃᑦᑕᕐᓂᕆᔭᖏᑦ 

ᐅᐱᒋᔭᐅᓪᓗᑎᑦ. ᑖᒃᑯᐊ ᓂᕈᐊᖅᑕᐅᓯᒪᖃᑎᒃᑳᒃ 

ᐅᐱᒍᓱᖃᑎᕆᔪᒪᕙᔅᓯ ᐅᑯᓂᖓ ᐊᑎᕐᓂᑦ 

ᐱᖓᓱᓂᒃ ᑕᐃᓂᐊᖅᑕᕐᓂᒃ. ᑖᓐᓇ ᐃᓅᓱᒃᑐᑯᓗᒃ 

ᔨᐊᓇ ᕿᓚᕝᕙᖅ, ᐱᓕᕆᖃᑦᑕᕐᓂᖓᓄᑦ 

ᐃᓅᓱᑦᑑᖃᑎᒥᓂᒃ ᑲᔪᖏᖅᓴᐃᓪᓗᓂ ᐱᓐᖑᐊᓂᕐᒧᑦ 

ᑭᓱᑐᐃᓐᓇᓄᓪᓗ ᓄᓇᑦᑎᓐᓂ ᑲᒪᒋᔭᐅᔪᓐᓇᖅᑐᓂᑦ 

ᐃᓅᓱᑦᑐᓄᑦ ᐊᒻᒪ ᔭᐃᑯ ᐃᓱᓪᓗᑕᖅ 

ᓴᓇᓐᖑᐊᖅᑎᐅᓂᕐᒥᓄᑦ ᐃᓄᓐᓂᓪᓗ 

ᐃᑲᔪᕋᓱᖃᑦᑕᓂᕐᒥᓄᑦ ᑐᓂᔭᐅᔾᔪᑎᖃᖅᓯᒪᒻᒥᒻᒪᑦ 

ᐊᒻᒪᓗ ᐱᖓᔪᐊᑦ ᒦᑲ ᐊᕐᓇᒃᑲᖅ ᐊᒻᒪᑦᑕᐅᖅ 

ᑕᐃᒫᔅᓴᐃᓐᓇᖅ ᑐᔅᓯᐊᕕᒻᒥᓗ ᓇᒥᑐᐃᓐᓇ ᐃᓄᓐᓂᒃ 

ᐃᑲᔪᖃᑦᑕᕐᓂᖓᓄᑦ ᐃᓅᖃᑎᒥᓂᒃ 

ᑐᓂᔭᐅᓯᒪᒻᒥᒻᒪᑦ. 

 

ᓂᕈᐊᖅᑕᐅᓯᒪᖃᑎᒃᑲ ᑖᒃᑯᓂᖓ ᐊᑎᕐᓂᑦ 

ᑕᐃᔭᕐᓂᒃ ᐅᐱᒍᓱᖃᑎᒋᔪᒪᕙᔅᓯ ᑯᐃᓐ 

ᓇᓪᓕᐅᓂᖅᓯᐅᕐᓂᖓᓄᑦ ᑐᓂᔭᐅᓚᐅᖅᑐᓂᒃ 

ᓄᓇᖅᑲᑎᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3. 

ᑲᑎᒪᔩᑦ ᐅᓂᒃᑳᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 397 - 3(3): 

ᓄᓇᕗᒻᒥᐅᑉ ᐃᓅᓱᒃᑐᑦ ᓯᓚᑖᓄᐊᖅᑏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ. ᑖᓐᓇ 

ᐱᒋᐊᓚᐅᓐᖏᓂᕐᓂ ᐅᓂᒃᑳᕐᓄᑦ, ᒪᒥᐊᑦᑐᒪᕗᖓ 

ᓂᕈᐊᖅᑎᒋᔭᒪ ᐃᓚᖓᓐᓄᑦ. ᑕᐃᒪᓕ ᐃᒃᐸᒃᓴᖅ 

ᐊᐃᑉᐹᓂ ᑕᐃᒃᑯᐊ ᑐᓂᔭᐅᓚᐅᖅᑐᑦ ᑯᐄᓐ 

ᓇᓪᓕᐅᓂᖅᓯᐅᕈᑎᖓᓂ ᓲᓴᓐ ᓴᓪᓗᕕᓂᖅ 

ᐳᐃᒍᕐᓂᕋᒃᑯ ᓂᓪᓕᐅᑎᒋᔭᕆᐊᒃᓴᖅ ᑖᓐᓇ 

ᖃᐅᓱᐃᑦᑐᒥᐅᑕᐅᔪᖅ.  

 

ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᑖᒃᑯᐊ 

ᖁᕕᐊᒋᔪᒪᒐᒃᑯ ᐃᑲᔪᐃᓐᓇᖃᑦᑕᖅᑐᑦ 

ᑲᔪᓯᓂᖃᖃᑦᑕᖅᑐᑦ ᐅᑭᐅᖅᑕᖅᑐᒥ ᑲᓇᑕᐅᑉ 

ᓯᓚᑖᖓᓂ ᐱᓕᕆᐊᖑᔪᑦ ᐅᑭᐅᑦ 15-ᖑᓕᖅᑐᓂ.  

225 ᐅᖓᑖᓂ ᓄᓇᕗᒻᒥᐅᑦ ᒪᒃᑯᒃᑐᐃᑦ ᖃᓪᓗᓈ 

ᓄᓇᖓᓃᑦᑐᓐᓇᖅᖢᑎᒃ ᐊᒻᒪᓗ ᑕᐅᕗᖓ 

ᐋᕗᐃᑲᒨᐊᖅᐸᒃᖢᑎᒃ. ᐅᖃᖅᑎ, ᒪᒃᑯᒃᑐᑦ ᑕᕝᕙᓂ 

ᐅᑭᐅᖅᑕᖅᑐᒥ ᑲᓇᑕᐅᑉ ᓯᓚᑖᓄᑦ 

ᐊᐅᓪᓚᖃᑦᑕᖅᑐᑦ ᓲᕐᓗ ᐃᓕᓐᓂᐊᕐᓇᕐᒥᔪᖅ 

ᐱᕙᓪᓕᐊᓲᖑᖕᒪᑕ ᓇᓗᓇᐃᒃᑯᑕᖅᑖᖅᐸᒃᖢᑎᒃ ᐊᒻᒪ 

ᑖᓐᓇ ᓲᕐᓗ ᐱᐅᑦᑎᐊᖅᑐᒥ ᓴᖅᑭᑦᑎᕙᒃᖢᓂ 

ᐃᓕᓐᓂᐊᖅᑐᓕᕆᓂᕐᒧ ᑲᔪᓯᔪᓐᓇᖁᓪᓗᒋᑦ 

ᐃᖅᑲᓇᐃᔭᕈᓐᓇᖁᓪᓗᒍ.  

 

ᖁᕕᐊᓱᒃᐳᖓ ᑐᓴᖅᑎᑦᑎᒋᐊᒃᓴᖅ ᑎᓴᒪᐅᔪᑦ 

ᒪᒃᑯᒃᑐᐃᑦ ᑕᕝᕙᓐᖓᑦ ᓂᕈᐊᖅᑕᐅᒌᖅᓯᒪᔪᑦ, 

ᓂᕈᐊᖅᑕᐅᓯᒪᔪᑦ 2013 ᑕᕝᕙᓂ ᐱᓕᕆᐊᖑᔪᒥ. 

ᐅᑯᐊᖑᔪᑦ: 

 

 ᐋᓇᓘ ᐃᔨᕋᖅ; 

 ᓇᐸᑦᓯ ᔫᓯᐱ; 

 ᔮᓇᓴᓐ ᑭᒍᑎᒃᑳᕐᔪᒃ ᑖᓐᓇ ᑭᖑᕝᕕᖅᑎᐅᓪᓗᓂ; 

ᐊᒻᒪᓗ; 

 ᓴᑕᐃᓯ ᓴᐸ ᑭᖑᓕᖅᑎᐅᒋᓪᓗᓂ. 

 

ᐅᖃᖅᑎ, ᔮᑭᓖ ᐊᕐᓇᐅᔪᒪᔪᖅ ᑖᓐᓇᑦᑕᐅᖅ 

ᓄᓇᕐᔪᐊᓕᒫᒥᑦ ᐃᓕᓴᕆᔭᐅᓯᒪᖕᒥᔪᖅ, ᐊᒻᒪ ᑖᓐᓇ 

ᐱᓕᕆᖃᑎᒋᔭᐅᓚᐅᕐᒪ ᑕᕝᕙᓂ ᑲᓇᑕᒥ 

ᐱᓕᕆᐊᖃᖅᑎᓪᓗᒍ.  

 

ᑖᒃᑯᐊ ᒪᒃᑯᒃᑐᑦ ᐃᒫ ᐃᒃᐱᐊᕐᔪᕐᒦᖔᖅᓯᒪᔪᑦ. 

 

ᐅᖃᖅᑎ, ᑖᓐᓇ ᐱᓕᕆᐊᖑᓯᒪᔪᖅ ᐊᑯᓂᐅᔪᒃᑯᓪᓗ 

ᐊᒻᒪᓗ ᐃᑲᔪᖅᑕᐅᑦᑎᐊᖃᑦᑕᖅᖢᓂ ᓄᓇᕘ 

ᒐᕙᒪᒃᑯᓐᓂᑦ ᐊᒻᒪᓗ ᖁᕕᐊᓱᒃᐳᖓ ᒐᕙᒪᒃᑯᑦ 

ᑮᓇᐅᔭᖅᑑᑎᒃᓴᖏᑦ 2013, 2014 ᐃᓚᖃᖅᑐ 

ᐊᖏᔪᒻᒪᕆᖕᓂᒃ ᑖᒃᑯᓄᖓ 

ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ ᑕᕝᕙᓂ 

ᐅᑭᐅᖅᑕᖅᑐᒥ ᒪᒃᑯᒃᑐᐃᑦ 

ᐱᓕᕆᖃᑦᑕᕆᖃᑦᑕᕐᓂᖏ ᑲᓇᑕ ᓯᓚᑖᓄ.  

 

ᑖᒃᑯᐊ ᐃᑲᔫᑎᖃᓲᖑᖕᒪᑕ ᓲᕐᓗᖃᐃ ᓄᓇᕐᔪᐊᒥ 

ᐅᔾᔨᕆᓱᑦᑎᐊᕐᓇᕐᒪᑕ ᓄᓇᕗᑦ ᒪᒃᑯᒃᑐᐃᑦ ᐊᒻᒪ 

ᐃᓕᓐᓂᐊᕈᓐᓇᖅᓯᓂᖅᓴᐅᕙᒡᓗᑎᒃ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᕐᓂᖅᓴᐅᕙᒡᓗᑎᒡᓗ. ᐄ, ᑕᐃᒪᓐᓇ, ᐅᖃᖅᑎ, 

ᑕᒪᒃᑯᐊ ᐱᓕᕆᐊᖑᔪᖅ ᒪᒃᑯᒃᑐᓂᒃ ᐃᑲᔪᕈᓐᓇᕐᒪ 

ᖃᐅᑉᐸᑦ ᓯᕗᓂᒃᓴᒥ ᓯᕗᓕᖅᑎᐅᔪᖅ. 

 

ᓂᕈᐊᖅᑕᐅᓯᒪᖃᑎᒃᑲ ᐱᖃᑎᒋᔪᒪᕙᒃᑲ ᑖᒃᑯᐊ 

ᐅᐱᒋᓗᒋᑦ 2013-ᒥ ᐱᓕᕆᐊᖑᓚᐅᖅᑐᑦ ᐊᒻᒪ 

ᑖᓐᓇ ᐱᓕᕆᐊᖑᔪᖅ ᐊᕐᕌᒍᓂ 15-ᓂ 

ᑲᔪᓯᑦᑎᐊᖅᓯᒪᓕᕐᒪ ᐃᑲᔪᖅᑑᔭᖅᐸᒃᖢᓂ 

ᐱᓕᕆᑦᑎᐊᖅᐸᒃᖢᓂ ᒪᒃᑯᒃᑐᓄᑦ. ᖁᔭᓐᓇᒦ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐃᐊᓕᐊᑦ. 3. 

ᑲᑎᒪᔩᑦ ᐅᓂᒃᑳᖏᑦ. ᒥᓂᔅᑕ ᑯᓱᒐᖅ, ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 398 - 3(3): 

ᐊᕙᑕᖅ ᕼᐋᑭᕆᐊᖅᑐᖅᓯᒪᔪᐃᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦ. 

ᑲᖏᖅᖠᓂᕐᒥᐅᑕᐃᑦ, ᑎᑭᕋᕐᔪᐊᕐᒥᐅᓪᓗ. 

ᑕᓪᓕᒻᒥᐅᖕᒪᑦ ᖁᕕᐊᓱᒃᐳᖓ, 

ᑕᓕᒻᒥᖅᑕᖃᕋᔪᓗᐊᓐᖏᓚᐅᖅᓯᒪᔪᖅ ᒪᓐᑐᕌᓪ 

ᓯᕗᓪᓕᖅᐸᐅᑎᓪᓗᒍ, ᐅᑉᓗᒥ ᓯᕗᓪᓕᖅᐸᐅᖕᒪᑕ 

ᖁᕕᐊᓇᐅᔭᖅᐳᖅ. 

 

ᑲᓐᖏᖅᖠᓂᕐᒥᐅᑕᐅᒐᒪ, ᑖᓐᓇ ᓴᕆᒪᒋᑉᓗᒍ 

ᐱᓗᐊᓐᖑᐊᖅᑐᒥ ᑕᒡᕙᓂ ᓴᓇᖕᓇᐅᓂᐊᓂᒃᑑᑉ 

ᐅᑉᓗᖏᓐᓂ ᑲᑎᕕᒡᔪᐊᕐᓂᖅᑕᖃᓲᖑᖕᒪᑦ ᐊᕐᕋᒍᑕᒫᑦ 

ᐃᒪᓐᓇᐃᓕᖅᑎᓪᓗᒍ. ᐊᕙᑕᖅ ᕼᐋᑭ ᑐᐊᓇᒪᑦ-

ᖑᓂᕋᖅᑕᐅᕙᒃᑐᒥᒃ, ᑲᖏᖅᖠᓂᖅ 

ᐃᓐᓄᒃᑐᒻᒪᕆᐊᓘᖕᒥᖕᒪᑦ ᑕᐃᑲᓐᓃᑦᑐᒪᓐᓇᐅᒐᓗᐊᖅ 

ᐅᖃᖅᑎᑦᑎᔩ ᑭᓯᐊᓂ ᐱᓕᕆᐊᒃᓴᖃᕐᒥᒐᒪᑦᑕᐅᖅ 

ᐅᕙᓂ. ᑕᐃᑲᓃᓐᓂ ᐊᔪᕋᒡᒍᐊᖅᐳᖓ. 

 

ᓴᕆᒪᓇᖅᐳᓯ ᕿᑎᒋᐊᖅᑐᖅᓯᒪᔪᓯ, 

ᕿᑎᒃᓯᐊᕈᓐᓇᖅᐳᓯ. ᑲᓐᖏᖅᖠᓂᕐᒥᐅᑕᐃᑦᑕᐅᖅ 

ᑭᓯᐊᓂ ᑐᓐᖓᓇᑦᓯᐊᕐᓂᐊᖅᑐᑦ ᓇᓗᓇᓐᖏᒃᖢᑎᒃ 

ᑭᐱᓐᖑᐃᔭᕈᑎᓂᒃ ᐊᒥᓱᓂᒃ ᐱᑕᖃᕐᓂᐊᖅᑐᖅ. 

ᐅᑯᐊ ᕼᐋᑭᒡᕕᖕᒥ ᐊᓂᓱᐃᑦᑐᑦ 

ᓇᓗᓇᕈᓐᓃᕌᓂᖕᒥᖕᒪᑕ ᑕᐅᑐᖅᑰᕐᓇᖅᐳᕐᓘᓐᓃᑦ 

ᓇᓃᒻᒪᖔᑕ ᐅᖃᖅᑎᑦᑎᔩ. 

 

ᐊᐃᓚᐅᕐᓕᒡᒎᕐᖏᒃᑯᐊ ᓄᑕᖅᑳᖅᑐᓱᐃᒃᑑᖕᒪᑕ 

ᑲᖏᖅᖠᓂᕐᒥ. ᐅᑯᐊᒎᖅ 

ᐊᐃᔾᔫᕐᒥᓚᐅᕐᒥᓖᖅᑕᐅᖃᑦᑕᖅᑐᒃᓴᐅᔪᑦ ᐃᓐᓇᖅᐳᑦ 

ᑐᐊᔨ, ᒥᓯᕌᓛᖅ, ᑕᑦᑐᐃᓂᖅ, ᐊᓕᔭᖅ ᐊᒻᒪ ᑐᓪᓕᒃ 

ᕼᐋᑭᒡᕕᖕᒥᒃ ᐃᑎᖅᑲᐅᒐᒥᒃ ᐅᓐᓄᒃ ᑭᓯᐊᓂ 

ᐅᒃᑯᐊᕐᒥᒃᐸᑦ ᐊᐃᓇᓱᓕᓵᕐᓂᐊᖅᖢᑎᒃ 

ᐃᓐᓇᐅᓂᖅᓴᐅᕗᑦ ᖁᕕᐊᒋᔭᖃᑦᑎᐊᕐᒪᑕ 

ᑕᒪᑐᒥᖓ, ᑕᐅᑐᖂᖅᐸᒃᑲ. 

 

ᕿᑎᑦᑎᐊᕐᓂᐊᖅᐳᑦ ᑎᑭᕌᑦ ᑲᓐᖏᖅᖠᓂᕐᒧ. 

ᑐᓐᖓᓱᖕᓂᐊᖅᐳᑦ ᐋᓐᓂᖅᑐᖃᖁᓐᓇᐃᒃ, 

ᑐᓐᖓᓱᒃᑎᑉᐸᒃᑲ, 

ᖁᓐᖏᐊᕆᐊᖅᑐᖃᑎᒋᒋᐊᖅᑐᕐᓂᐊᖅᐳᑦ 

ᑲᖏᖅᖠᓂᕐᒧ. ᖁᔭᓐᓇᒦ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓗᐊᓐ 

ᑯᓱᒐᒃ. 3. ᑲᑎᒪᔪᐃᑦ ᐅᓂᒃᑳᖏᓐᓂ. 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᓴᕆᔭᐅᓂᖏᑦ ᐳᓛᕆᐊᖅᓯᒪᔪᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑎ ᐋᕆᐊᒃ.  

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒪ ᐅᐊᑦᑎᐊᖅ ᐅᖃᖅᑲᐅᒐᒪ ᐅᐱᒋᓪᓗᒋᑦ 

ᑕᕐᕆᔮᒃᓴᓕᐅᖅᑑᔪᕋᓛᑦ ᐃᓕᓐᓂᐊᕐᕕᒻᒥ. (ᑐᓵᔨᑎᒍᑦ) 

ᐅᖃᖅᑎᖅᑎᔩ, ᐃᓕᓴᕆᔪᒪᔭᒃᑲ ᐃᖃᓗᐃᑦ 

ᐊᖅᓴᕐᓃᑦ ᐊᔾᔨᓕᐅᕆᔨᖏᑦ, ᐅᖃᐅᓯᕆᖅᑲᐅᒐᒃᑭᑦ 

ᐱᓕᕆᐊᕆᖃᑦᑕᖅᑕᖏᑦ, ᐅᑯᐊ ᐊᑎᖏᑦ: 

 

ᕼᐆᑉ ᑳᐱᓐᑐ, ᓇᖏᖅᓯᔪᓐᓇᕈᕕᑦ ᐊᑏᑦ ᑕᐃᒍᒃᑯ; 

ᑯᕆᔅᑎᐊᕐ ᕙᔅ; 

ᓯᐊᔭ ᑰᑦᑎᖅ; 

ᑳᑐᕋᓐ ᔅᑐᕆᒃᓚᓐ; 

ᓴᐃᑦ ᐱᓐᒃᓴᓐ; 

ᓯᐅᓪᒪ ᓂᐅᕙᔅ; 

ᑖᓂᐅᓪ ᑲᓰᓐ ᑳᓕᒪᐃᔭᓐ; 

ᑯᓐᓇᐃ ᐋᓐᑐᕋᐃ ᑲᒪᐃᑲ; 

 

ᒪᒥᐊᓇᖅ ᑕᒻᒪᕈᒪ ᐊᑎᖅᓯ ᐅᖃᑦᑎᐊᖏᒃᑯᒃᑭᑦ. 

 

ᐃᒪᓕ ᒍᕋᐃᔅ ᒫᑎᐅᔅ; 

ᒪᓚᐃᔭ ᐃᓪᓚᐅᖅ ᒧᓕᓐ; 

ᕙᐃᑦ ᑐᐊᑕᓐ; 

ᐱᓐ ᖃᖅᑲᓯᖅ; 

ᑯᓄᒃ ᕉᕼᐋᔅ; 

ᒪᓚᐃᔭ ᐊᖄᑦᑎᐊᖅ; 

ᒥᓱᒪ ᐅᒥᐅᒐ ᔫᐊᓐ; 

ᐃᒥᓕ ᐋᓐ ᓇᐃᒍ; 

ᓂᑰᓪ ᐊᒪᕈᐊᓕᒃ; ᐊᒻᒪᓗ 

ᐃᓕᓴᐃᔨᖓ ᒍᕋᐃᑦ 7-ᒥ, ᒫᒃ ᒪᐃᓐ ᐊᒻᒪᓗ ᒫᒃ ᐲᑕ 

ᐊᖓᔪᖅᑳᖓᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᓐᖓᓱᒋᑦᑎ ᑕᕝᕙᓂ. 

 

ᐃᓕᓴᕆᔭᐅᓂᖏᑦ ᐳᓛᕆᐊᖅᓯᒪᔪᑦ. 6. ᐅᖃᐅᓯᒃᑯᑦ  

ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 511 - 3(3): ᒫᓐᓇᓵᒃᑯᑦ ᓄᓇᓕᓐᓂ 

ᓂᕈᐊᕐᓂᐅᓚᐅᖅᑐᑦ ᐃᖏᕐᕋᓂᕆᓚᐅᖅᑕᖏᑦ 

(ᐊᐅᐸᓗᒃᑐᖅ) 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᒧᑦ 

ᒐᕙᒪᓕᕆᔨᒃᑯᓐᓄᑦ, ᓗᐊᓐ ᑯᓱᒐᕐᒧᑦ. ᑖᓐᓇ 

ᑲᒪᒋᔭᖃᕐᒪᑦ ᑲᔪᓯᑎᑕᐅᓂᖏᑦ ᓄᓇᓕᓐᓂ 

ᓂᕈᐊᖃᑦᑕᕐᓂᕐᒧᑦ ᐱᖁᔭᖓᓂᑦ. 

 

ᐅᖃᓚᐅᕋᒪ ᓄᓇᕗᒻᒥᐅᑦ ᓂᕈᐊᓚᐅᕐᒪᑕ 

ᐅᑭᐊᒃᓵᖑᔪᖅ ᓄᑖᓂᒃ ᕼᐋᒻᓚᒃᑯᑦ ᑲᑎᒪᔨᖏᑦ 

ᓂᕈᐊᖅᑎᑦᑎᓂᐊᖅᑐᑎᒃ ᒪᐃᔭᓂᓪᓗ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑲᑎᒪᕕᒻᒥ ᐱᒻᒪᕆᐅᔪᓂᑦ 

ᐅᔾᔨᕐᓇᖅᑐᓂᒃ ᐃᓗᐊᓐᖏᓕᐅᕈᑎᖃᓚᐅᖅᓯᒪᒻᒪᑦ 

ᓂᕈᐊᕐᓂᐅᓚᐅᖅᑐᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓄᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. 

ᐊᑲᐅᓐᖏᓕᐅᕈᑎᖃᓚᐅᓐᖏᑦᑐᖅ, 

ᖃᐅᔨᔭᐅᔪᖃᓚᐅᓐᖏᑦᑐᖅ ᐊᑲᐅᓐᖏᓕᐅᕈᑎᒥᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᕝᕙᓂ ᐱᓇᓱᐊᕈᓯᕐᒥ ᓴᖅᑭᑎᑦᓯᓚᐅᕋᕕᑦ 

ᓂᕈᐊᖅᑐᓕᕆᔨᕐᔪᐊᑉ ᓄᓇᕗᒻᒥ ᐅᓂᒃᑳᕆᔭᖓᓂᒃ. 

ᓂᕈᐊᕈᑕᐅᕙᓪᓕᐊᔪᑦ ᓂᕈᐊᕐᓇᐅᑎᓪᓗᒍ ᓄᓇᕗᒻᒥ  

ᐊᒻᒪᓗ ᐃᓇᖏᖅᑎᒃᓴᓂᑦ ᓂᕈᐊᕐᓇᐅᑎᓪᓗᒍ 

ᑕᖅᑳᓂ ᑕᑯᔭᐅᓂᐊᖅᑐᑦ.  

 

ᑭᓯᐊᓂ ᓄᓇᓕᓐᓂ ᓂᕈᐊᕐᓂᕐᒧᑦ ᐱᖁᔭᒥ 

ᐱᑕᖃᓐᖏᑦᑐᖅ ᒪᓕᒐᑎᒍᑦ 

ᖃᓄᐃᓕᐅᕈᑎᖃᓚᐅᕐᒪᖔᑕ ᓂᕈᐊᕐᓇᐅᔪᒥ. 

 

ᑕᐃᒪᖃᐃ ᒥᓂᔅᑕ ᓴᖅᑭᑎᑦᓯᒍᓐᓇᖅᐸ 2012-ᒥ 

ᒪᓕᒐᓕᐅᖅᑎᒃᑯᓐᓄᑦ ᓂᕈᐊᕈᑕᐅᓚᐅᖅᑐᓂᑦ 

ᓴᖅᑭᑎᑦᓯᒍᓐᓇᖅᐹ ᐅᑭᐅᒥ ᑲᑎᒪᑎᓪᓗᑕ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ 

ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪᓐᓇ 

ᓴᖅᑭᑎᑕᐅᒋᐊᖃᓐᖏᑦᑐᑦ ᓄᓇᓕᓐᓂ 

ᓂᕈᐊᕈᑕᐅᓚᐅᖅᑐᑦ ᖃᓄᐃᓕᐅᓚᐅᕐᒪᖔᑕ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᖏᓕᖓᓂ ᐊᐱᖅᑯᑎᒃᑲᓐᓃᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋ ᑭᐅᖃᑦᑕᕐᒪᑦ. ᑲᓇᑕᐅᑉ ᒐᕙᒪᒃᑯᖏᑦ 

ᓄᓇᕗᒻᒥᓗ ᓂᕈᐊᕐᓂᐊᓕᕐᒥᒻᒪᑕ ᑕᐃᒪᓐᓇ 

ᐱᖁᔭᖃᖅᑐᑎᓪᓗ. ᑕᐃᒪᖃᐃ 

ᓴᖅᑭᑎᑦᑎᒍᓐᓇᕐᓂᐊᖅᐸ ᐋᖅᑭᒋᐊᕈᑎᐅᒐᔭᖅᑐᓂᒃ 

ᓄᓇᓕᓐᓂ ᓂᕈᐊᕐᓂᕐᒧᑦ ᐱᖁᔭᓂᒃ 

ᓴᖅᑭᑎᑕᐅᖃᑦᑕᖁᓪᓗᒋᑦ ᓂᕈᐊᕈᑕᐅᓚᐅᖅᑐᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᑭᒃᑯᑐᐃᓐᓇᕐᓄᑦ 

ᑕᑯᔅᓴᐅᑎᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᒃᑯᓪᓗ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᓄᓇᓕᓐᓂᑦ ᓂᕈᐊᖅᑎᑦᓯᓂᖅ  

ᑕᒪᒃᑯᐊ ᑕᑯᔅᓴᐅᖃᑦᑕᕐᒪᑕ ᓄᓇᓕᓐᓂ 

ᐊᓯᖏᓐᓂᓪᓗ ᐱᕙᓪᓕᐊᔪᓂᑦ 

ᓴᖅᑭᑎᑦᓯᖃᑦᑕᔾᔮᓐᖏᑦᑐᒍᑦ 

ᐋᖅᑭᒋᐊᕈᑎᒃᓴᐅᒐᔭᖅᑐᓂᒃ ᐱᖁᔭᓄᑦ 

ᓴᖅᑭᑎᑕᐅᖃᑦᑕᖁᓪᓗᒋᑦ ᑲᑎᒪᕕᐅᑉ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐱᖓᔪᖓᓐᓂ ᑭᖑᓪᓕᖅᐹᕐᓗ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑲᓇᑕᒥᐅᑕᐅᑉᓗᑕ ᑕᒡᕙᓂ ᓄᓇᕘᒥ ᑕᒪᒃᑯᐊ 

ᐱᔪᓐᓇᓐᓂᖃᕈᓗᐊᕋᑦᑕ ᑕᐃᒪᓐᓇ 

ᐃᓄᑐᐃᓐᓇᐅᓪᓗᑕ ᑲᒪᒋᐊᖃᖅᖢᑕ ᓄᓇᓕᖕᓂᒃ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᓄᖅᑲᖓᑎᑦᓯᖕᒪᑦ 

ᑕᐃᒪᓐᓇ ᓯᕘᕋᒃᓵᖅᑎᑦᑎᓂᕐᒥᒃ. ᑕᒪᒃᑯᐊ ᐊᑐᐊᒐᐃᑦ 

ᐱᑕᖃᕐᒪᑕ ᓄᓇᕘᒥᐅᑕᐅᔪᑦ ᑕᐃᒪᓐᓇ 

ᐃᓗᐃᑦᑑᑦᓯᐊᕈᓐᓇᖁᑉᓗᒋᑦ ᐃᓱᒪᖅᓱᖁᓪᓗᒋᓪᓗ. 

ᒥᓂᔅᑕ ᐅᖃᕈᓐᓇᖅᐹ ᖃᑦᓯᓂᒃ 

ᐅᓐᓂᕐᓘᑎᖃᓚᐅᕐᒪᖔᑦ 

ᖃᐅᔨᓴᖅᑕᐅᔪᖃᓚᐅᕐᒪᖔᓪᓘᓐᓃᑦ 

ᓯᖁᒥᑦᓯᔪᖃᖅᑐᓂᒃ ᓄᓇᓕᖕᓂ ᓂᕈᐊᕐᓂᒻᒧᑦ 

ᒪᓕᒐᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᓄᓇᓕᖕᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪᓐᓇ ᓇᓗᓇᐃᔭᖅᓯᒪᔪᓂᒃ 

ᐱᑕᖃᓐᖏᓐᓇᑦᑕ ᒫᓐᓇᐅᔪᖅ. ᐅᑎᕆᐊᖃᕋᔭᖅᑐᒍᑦ 

ᐊᕐᕌᒍᓄᑦ ᑕᓪᓕᒪᓄᑦ. ᒫᓐᓇ ᑭᐅᒍᓐᓇᓐᖏᑕᕋ 

ᑕᒪᓐᓇ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ. 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒧ ᐱᖁᔭᓕᐅᖅᑎᒥᒃ (ᓯᐊᓪ) 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᓯᕗᓕᖅᑎᒧᑦ ᑖᒃᑯᐊ ᐱᔾᔪᑎᖃᖅᑐᑦ 

ᐊᐱᖅᑯᑎᒋᖃᑦᑕᖅᓯᒪᔭᕋᓄᑦ.  

 

ᑕᐃᒪ ᐅᖃᓚᐅᕋᕕᑦ ᕕᕗᐊᕆ 14-ᖑᑎᓪᓗᒍ, 

ᑲᑎᒪᖃᑎᖃᓚᐅᕐᒪᒡᒎᖅ ᓯᑏᕙᓐ ᕼᐊᐅᐳᒥᒃ, 

ᑲᓇᑕᐅᑉ ᒐᕙᒪᖏᑕ ᓯᕗᓕᖅᑎᖓᓄᑦ, $500 

ᒥᓕᐊᓂᒃ ᒪᕐᕉᖕᓄᑦ ᑮᓇᐅᔭᓂᒃ ᑐᒃᓯᕋᐅᑎᖃᓚᐅᕐᒪᑦ 

ᐊᒻᒪᓗ ᑐᓴᖅᑎᑦᑎᖃᑦᑕᓚᐅᖅᖢᓂ ᐊᒻᒪᓗ ᓕᐅᓇ 

ᐊᒡᓘᑲᕐᒥᒎᖅ ᑲᑎᒪᖃᑎᖃᓚᐅᖅᖢᓂ, ᐊᒻᒪᓗᑦᑕᐅᖅ 

ᔮᓐ ᑕᓐᑲᓐ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓ ᐊᒻᒪᓗ 

ᐊᓯᖏᓂᑦᑕᐅᖅ ᐊᖓᔪᖅᑳᕆᔭᐅᔪᒥᒃ ᑲᓇᑕᒥ. 

ᐊᐱᖅᑯᑎᒋᔭᕋ ᓯᕗᓕᖅᑎᒧᑦ, ᑲᑎᒪᖃᑎᖃᓚᐅᖅᐹ 

ᓕᐅᓇ ᐊᒡᓘᒃᑲᕐᒥᒃ ᕕᕗᐊᕆ 14-ᖑᑎᓪᓗᒍ? ᐊᒻᒪᓗ 

ᓱᓇᓂ ᐅᖃᐅᓯᖃᓚᐅᖅᐸᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᐊᐅᓚᑦᓯᔩ ᒐᕙᒪᐅᖃᑎᒌᓕᕆᔨᒃᑯᓪᓗ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᖃᑎᒋᔭᕋ 

ᑕᐃᒪᓐᓇ ᑐᓴᕈᒪᖕᒪᑦ ᐱᓕᕆᐊᕆᓯᒪᔭᓐᓂᒃ ᑲᓇᑕᐅᑉ 

ᒐᕙᒪᒃᑯᖏᑦ ᐱᓕᕆᖃᑎᒋᓪᓗᒋᑦ. ᖁᔭᓐᓇᒦᖅᐸᕋ. 

 

ᕕᕗᐊᕆ 14-ᖑᑎᓪᓗᒍ ᑲᑎᒪᖃᑎᖃᓚᐅᓐᖏᑦᑐᖓ 

ᒥᔅ ᓕᐅᓇ ᐊᒡᓘᑲᕐᒥᒃ, ᑭᓯᐊᓂ ᓯᕗᓂᐊᒍᑦ 

ᐅᖄᓚᐅᑎᒃᑯᑦ ᑲᑎᒪᖃᑎᒋᓚᐅᖅᑕᕋᓗᐊᕋ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᐃᓚᒋᐊᕈᑦ ᓯᕗᓪᓕᖅ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪᖃᐃ 

ᑲᑎᒪᖃᑎᖃᓚᐅᖅᐹ ᔮᓐ ᑕᓐᑲᓐᒦᒃ, ᐲᑕ 

ᐱᓇᓱᐃᒥᓪᓘᓐᓃᑦ ᕕᕝᕗᐊᕆ 14 ᐱᓇᓱᐊᕈᓯᖓᓂ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᐊᐅᓚᑦᓯᔩ ᒐᕙᒪᐅᖃᑎᒌᓕᕆᔨᒃᑯᓪᓗ ᒥᓂᔅᑕᖓᑦ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑕᒡᕙᓂ ᐱᓇᓱᐊᕈᓯᐅᓚᐅᖅᑐᒥᒃ 

ᑲᑎᒪᖃᑎᖃᓚᐅᖅᑐᖓ ᐲᑕ ᐱᓇᓱᐃᒥᒃ, 

ᑲᑎᒪᖃᑎᒌᑦᑎᐊᓚᐅᖅᑐᒍᑦ. 

ᖁᔭᓐᓇᒦᕈᑎᒋᓚᐅᖅᖢᒍᓗ ᐊᒻᒪᓗ 

ᑲᑎᒪᖃᑎᒋᓚᐅᓐᖏᑕᕋ ᒥᓂᔅᑕ ᑕᓐᑲᓐ, ᑭᓯᐊᓂ 

ᐅᖄᓚᐅᑎᒃᑯᑦ ᑲᑎᒪᖃᑎᒋᓚᐅᖅᑕᕋᓗᐊᕋ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᑐᓪᓕᖓ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᓐᓂᑦ ᑎᑎᕋᖅᓯᒪᖕᒪᑦ 

ᑲᑎᒪᖃᑎᒋᓚᐅᕐᒪᒋᒡᒎᖅ ᑖᒃᑯᐊᓗᒃᑖᑦ 

ᐱᓇᓱᐊᕈᓯᐅᓚᐅᖅᑐᒥ. ᐱᕙᓪᓕᐊᔪᓂ ᐅᓂᒃᑳᖅ 

ᑕᑯᓚᐅᖅᐹ, ᑕᒻᒪᖅᓯᒪᓐᓂᖅᐸᑕ ᖃᓄᐃᒻᒪᑦ 

ᐋᖅᑭᒋᐊᖅᑕᐅᓚᐅᓐᖏᓚᑦ 

ᐅᖃᐅᓯᓕᐅᕐᓗᒋᓪᓘᓐᓃᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒐᕙᒪᐅᖃᑎᒌᓕᕆᔨᒃᑯᓪᓗ ᒥᓂᔅᑕᖓᑦ, ᒥᔅ ᐋᕆᐊᒃ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐋᒃᑲ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓂ 

ᑎᑎᕋᖅᑕᐅᓯᒪᔪᐃᑦ ᑕᑯᓚᐅᓐᖏᑕᒃᑲ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᓐᓂᑦ ᑎᑎᕋᖅᑕᐅᖃᑦᑕᖅᑐᑦ, 

ᓲᓪᓗ ᓱᓕᓗᐊᓐᖏᑦᑐᓂᒃ ᑎᑎᕋᖃᑦᑕᕐᒪᑕ. ᑖᒃᑯᐊ 

ᐅᓪᓗᐃᓪᓗ ᑭᓱᑐᐃᓐᓇᐃᑦ ᑕᑯᓚᐅᓐᖏᑕᒃᑲ 

ᐱᕙᓪᓕᐊᔪᓕᕆᔨᒃᑯᑦ ᑎᑎᕋᖅᓯᒪᔭᖏᑦ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑕᐸᐃᑦᑎᐊᖅᐳᖓ ᐃᖅᑲᓇᐃᔭᖅᑎᖏᓪᓗ 

ᑕᑯᓚᐅᓐᖏᒻᒪᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᑎᑎᕋᖅᑕᐅᔪᒥᒃ ᓲᖃᐃᒻᒪ ᓄᓇᑦᑎᐊᖅ ᓂᐅᔅ 

ᖃᕆᓴᐅᔭᒃᑰᕈᑎᖏᓐᓂᒃ ᐅᖃᓕᒫᖏᓐᓇᓲᖑᖅᑰᕐᒪᑕ, 

ᑭᓯᐊᓂ ᓱᓕᔪᕆᑐᐃᓐᓇᓕᖅᐸᕋ. ᑕᐸᐃᑦᑎᐊᖅᑐᖓ 

ᑕᑯᓚᐅᓐᖏᓐᓂᖓᓄᑦ ᐱᕙᓪᓕᐊᔪᒃᑰᖅᑐᒥᓂᕐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᑐᐃᓐᓇᖅ 

ᐊᐱᖅᑯᑕᐅᓐᖏᑦᑐᖅ. ᐊᐱᖅᑯᑏᑦ ᐅᖃᐅᓯᒃᑯᑦ. 

ᑲᑎᒪᔨᐅᔪᖅ ᐊᒥᑦᑐᒻᒧᑦ, ᒥᔅᑕ ᑕᐹᕐᔪᒃ. 

ᐅᖃᐅᓯᕐᓄᑦ ᐃᓕᓴᕆᔭᐅᔪᓄᑦ ᒪᓕᒐᕐᒧᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᔭᕋ 

ᑖᔅᓱᒧᖓ ᒥᓂᔅᑑᔪᒧᑦ ᐅᖃᐅᓯᓕᕆᓂᕐᒧᑦ, ᒥᓂᔅᑕ 

ᔭᐃᒥᓯ ᐋᕆᐊᒃ, ᐊᓐᓄᕌᖃᑎᒐ. 

 

ᑕᒪᓐᓇ ᐅᑕᖅᑭᑯᑖᓚᐅᕋᑦᑎᒍ ᐊᒻᒪᓗ 

ᖁᕕᐊᓱᓚᐅᖅᐳᖓ, ᐅᖃᖅᑎᑦᑎᔩ, ᑖᓐᓇ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᐃᒃᐸᒃᓴᖅ ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᒪᓕᒐᐃᑦ ᐃᓕᓴᕆᔭᐅᓯᒪᔪᑦ 

ᐊᐃᐳᕈᓪ 1, 2013-ᖑᓕᖅᐸᑦ 

ᐊᐅᓚᔾᔭᒋᐊᕐᓂᐊᓕᑕᐃᓐᓇᕐᒪᑦ. ᑭᓯᐊᓂ ᑕᕝᕙᓂ 

ᐅᔾᔨᕈᓱᓚᐅᕐᒥᒐᒪ ᑖᓐᓇ ᓇᓗᓇᐃᒃᑯᑕᖃᖅᑐᖅ ᑕᕝᕙᓂ 

ᒪᓕᒐᕐᔪᐊᓂ ᐅᖃᐅᓯᓕᕆᓂᕐᒧᑦ ᓄᓇᕗᒻᒧᑦ 

ᒪᓕᒐᕐᔪᐊᓂ ᓈᓴᐅᑎᓕᒃ ᐃᓛᒃᑰᖓᔪᓂᒃ 12(7)(c) 

ᑖᓐᓇᒎᖅ ᑲᔪᓯᔾᔮᖏᑲᓚᐅᕐᒪᑦ. 

 

ᑕᐃᒃᑯᐊ ᑕᐅᑐᒃᑐᓪᓗ ᓈᓚᒃᑐᓪᓗ 

ᑐᑭᓯᐅᒪᑦᑎᐊᕐᓂᐊᕐᒪᑕ ᑖᓐᓇ ᐅᐃᒍᖓ 12 

ᓈᓴᐅᑎᑐᐃᓐᓇᖅ ᑕᐃᓚᐅᖅᑕᖓ. ᐃᒪᓐᓇᐅᓇ 

ᑐᑭᖃᓚᐅᖅᑐᖅ ᑕᒪᒃᑯᓂᖓ ᓲᕐᓗ 

ᑐᓴᐅᒪᑎᑦᑎᔭᕆᐊᖃᕐᓂᖅ ᑕᒪᒃᑯᓄᖓ 

ᐱᔨᑦᑎᕋᖅᑕᐅᔪᓄᑦ ᑕᒫᓂ ᓄᓇᕗᒻᒥ 

ᑎᒥᖁᑎᒋᔭᐅᔪᓄᑦ. ᐃᒪᓐᓇ ᐅᖃᖅᓯᒪᖕᒪᑦ ᐃᓚᖓᒍᑦ 

ᑕᕝᕙᓂ ᐃᓚᖓᓐᓂ 12(7), ᑖᒃᑯᐊ ᐊᐅᓚᑦᑎᔨᒋᔭᐅᔪᑦ 

ᐊᖓᔪᖅᑳᕆᔭᖏᑦ ᑕᒪᒃᑯᓄᖓ, ᓄᓇᕗᒻᒥ 

ᑎᒥᖁᑎᒋᔭᐅᔪᑦ ᐱᓕᕆᓂᐊᕐᒪᑕ ᐊᒻᒪᓗ ᑖᒃᑯᐊ 

ᖃᓄᖅᑑᕋᓱᒋᐊᖃᕐᓂᐊᖅᑐᑎᑦ. ᑖᓐᓇ ᒪᓕᒐᖅ 

ᑲᔪᓯᑦᑎᐊᕈᓐᓇᖁᓪᓗᒍ. ᐅᑯᓂᖓᓗ ᐱᔾᔪᑎᖃᖅᖢᑎᒃ 

ᑕᐃᒃᑯᐊ ᐊᑮᓐᓇᒦᓲᑦ ᑎᑎᖅᑲᑦ ᐋᖅᑭᑦᑎᐊᖅᓯᒪᓗᑎᒃ 

ᑐᓴᐅᒪᑎᑦᑎᓗᑎᒃ ᑕᒪᒃᑯᓂᖓ ᐊᓯᖏᓐᓂᒃ 

ᑐᓴᐅᒪᔭᐅᔭᕆᐊᓖᑦ ᑕᒪᒃᑯᓄᖓ ᐱᔨᑦᑎᕋᖅᑎᐅᔪᓄᑦ... 

ᐊᒻᒪᓗ (c) ᐃᒪᓐᓇ ᐅᖃᖅᓯᒪᖕᒪᑦ, ᑕᒪᓐᓇ 

ᑲᔪᓯᑎᑕᐅᓂᐊᖅᑐᖅ ᑲᔪᓯᑎᑕᐅᓇᓱᖕᓂᐊᖅᑐᖅ 

ᑕᒪᒃᑯᓄᖓ ᑐᓴᐅᒪᑎᑦᑎᓂᖅ ᐱᔨᑦᑎᕋᕐᓂᖅ 

ᑕᒪᒃᑯᓂᖓ ᐃᓄᑐᐃᓐᓇᕐᓂᒃ ᐊᒻᒪᓗ ᐅᓇ 

ᐱᓗᐊᖅᑐᒥ, ᑐᓴᐅᒪᑎᑦᑎᓂᖅ ᐱᓕᕆᐊᕆᔭᒥᓂᒃ 

ᑕᒫᓂ ᑳᓐᑐᕌᑯᓪᓗ ᑳᓐᑐᕌᐸᒃᑐᓪᓗ ᓲᕐᓗ 

ᐃᓛᒃᑰᖅᑐᑦ.  

 

ᒥᓂᔅᑕᖃᐃ ᐅᖃᕈᓐᓇᖅᐳᖅ ᓲᖅ ᑖᓐᓇ 12(7)(c) 

ᖃᓄᐃᒻᒪᑦ ᑖᒃᑯᓇᓂ ᒪᓕᒐᕐᓂ ᑖᓐᓇ 

ᐊᐅᓚᔾᔭᒋᐊᖃᑕᐅᔾᔮᓐᖏᓚᖅ? 

ᐊᐅᓚᔾᔭᐅᒋᐊᖃᑕᐅᔾᔮᖏᑉᐸᑦ ᖃᑯᒍ ᑕᒪᓐᓇ 

ᑕᑯᔪᓐᓇᕐᓂᐊᖅᐱᑎᒍ ᐊᐅᓚᔾᔭᒃᑕᐅᓂᖓ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᓐᓄᕌᖃᑎᒐ ᒥᔅᑕ 

ᑕᐹᕐᔪᒃ ᐊᐱᖅᓱᕐᒪᑦ. ᐊᐱᖅᑯᑎᑦᑎᐊᕙᐅᔪᕐᖏᓛᒃ 

ᑖᓐᓇ ᑐᓴᐅᒪᔭᐅᔭᕆᐊᖃᕐᒪᑦ ᑭᒃᑯᑐᐃᓐᓇᕐᓄᑦ.  

 

ᑖᒃᑯᐊ ᐱᒋᐊᓛᖅᑐᑦ ᐅᖃᐅᓯᕐᓄᑦ ᐱᖁᔭᒥᒃ 

ᑐᓴᐅᒪᑎᑕᐅᑦᑎᐊᓕᕐᒪᑕ ᐊᐃᐳᕈᓪ 1-ᒥ 

ᐱᒋᐊᓛᕐᒪᑕ ᑭᓯᐊᓂ 12(7)(c) ᑖᓐᓇᑐᐊᖅ ᑕᕝᕙ 

ᐱᒋᐊᔾᔮᖏᑦᑐᖅ. ᐱᔾᔪᑎᖃᓗᐊᖅᑐᖅ ᑕᐃᒃᑯᐊ 

ᑳᓐᑐᕌᒋᔭᐅᔪᑦ ᑕᕝᕙᓂ ᐊᒥᓱᒻᒪᕆᐅᖕᒪᑦ.  

 

ᐊᒥᓱᐊᓘᖕᒪᑕ ᑕᒫᓂ 1,000-ᒥᕈᔪᒃᑐᒃᓴᐅᖕᒪᑕ. 

ᐃᓚᖏᓪᓗ ᑕᑭᔫᓪᓗᑎᒃ ᓲᕐᓗ ᐸᓖᓯᒃᑯᓐᓄᑦ ᑕᐃᓐᓇ 

ᑲᓐᑐᕌᒋᔭᐅᔪᖅ ᑕᑭᔪᒻᒪᕆᐅᓪᓗᓂ ᐊᒻᒪᑦᑕᐅᖅ 

ᐊᓯᖏᑦ ᑳᓐᑐᕌᒋᔭᐅᔪᑦ ᑕᑭᔪᓪᓗ ᐊᒥᓱᓪᓗ. 

ᑕᐃᒪᐃᒻᒪᑦ, ᑕᒪᒃᑯᐊ ᐱᒋᐊᖅᐸᓪᓕᐊᓂᐊᖅᑑᒐᓗᐊᑦ 

ᐅᖃᐅᓯᓕᒫᑦᓂᒃ ᐊᑐᕐᓗᑎᑦ ᐃᓕᓴᕆᓯᒪᔭᑦᑎᓐᓂ 

ᓄᓇᕗᒻᒥ ᐊᐅᓚᔾᔭᒋᐊᖅᐸᓪᓕᐊᓕᖅᑑᒐᓗᐊᑦ 

ᑭᓯᐊᓂ ᒫᓐᓇ ᓴᖅᑭᑕᐅᔪᐃᓐᓇᐅᔪᓐᓇᖏᒻᒪᑕ 

ᓄᑖᓐᖑᖅᐸᓪᓕᐊᔪᑦ ᑕᐃᒃᑯᐊ ᑕᐃᒫᒃ ᐅᖃᐅᓯᕐᓂᒃ 

ᐱᖓᓱᓂᒃ ᐊᑐᕐᓗᑎᑦ 

ᓴᖅᑭᑎᑕᐅᖃᑦᑕᓕᕐᓂᐊᓕᖅᑑᒐᓗᐊᑦ. 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᒃ ᑕᒪᒃᑯᐊ ᐊᐅᓚᔾᔭᒃᐸᑕ 

ᐱᒋᐊᑦᑎᐊᖅᓯᒪᓕᖅᐸᑕ ᑐᓴᖅᑎᑦᑎᔪᓐᓇᖅᓯᓛᖅᐳᒍᑦ 

ᖃᖓ ᑖᓐᓇ ᐊᐅᓚᔾᔭᒋᐊᖃᑕᐅᔪᓐᓇᖅᓯᓛᕐᒪᖔᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓄᒃᑎᒍᑦ 

ᖃᓪᓗᓇᐅᔭᕈᓐᓇᒃᑐᒍᑦ ᐅᓂᒃᑳᖑᓚᐅᖦᖤᖅᐳᒍᑦ 

ᑕᒪᒃᑯᓄᖓ. ᑖᓐᓇ ᑐᑭᓯᔪᒪᖅᑲᐅᔭᕋ 

ᐊᐅᓚᔾᔭᒋᐊᕈᒫᕐᒪᖔᑕ.  

 

ᐅᖃᖅᑎᑦᑎᔩ, ᐅᑯᐊ ᐃᓕᖅᑯᓯᓕᕆᔨᒃᑯᓪᓗ 

ᐱᖅᑯᓯᓕᕆᔨᒃᑯᓪᓗ ᑕᒪᒃᑯᓂᖓ ᑲᒪᖕᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ 

ᑲᓇᑕ, ᓄᓇᕗᑦ ᐊᖏᖃᑎᒌᒍᑎᖏᑦ ᐅᐃᕖᑎᑐᓪᓗ 

ᐃᓄᐃᓪᓗ ᐅᖃᐅᓯᖏᓐᓄᑦ ᐊᖏᕈᑎ. ᐊᕐᕌᓂ 

ᑲᓇᑕᐅᑉ ᒐᕙᒪᑐᖃᖏᑦ ᑕᕝᕗᖓ ᓄᓇᕗᒻᒧᑦ 

ᑐᓂᓯᓚᐅᕐᒪᑕ $2.7 ᒥᓕᐊᓐ ᐅᖃᐅᓯᓕᕆᓂᕐᒧᑦ 

ᐱᔾᔪᑕᐅᓂᐊᖅᑐᓂᑦ. ᐅᖃᖅᑎᑦᑎᔩ, ᐅᓇ ᒥᓂᔅᑕ 

ᐊᐱᕆᐊᓪᓚᓚᐅᕐᓚᒍ ᑕᒪᓐᓇ ᖃᓄᐃᓕᖓᓕᖅᐸ 

ᐊᒻᒪᓗ ᐊᒥᒐᖅᑐᒥᑦ ᓂᕆᐅᒍᓐᓇᖅᓯᓂᐊᓕᖅᐱᑖ 

ᑕᒪᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᖅ 

ᐃᖏᕐᕋᑦᑎᐊᕐᓂᐊᓕᕐᓂᖓ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑲᒥᑦᑖᖅᑲᐅᖑᕈᓐᖏᓐᓂᑯᒧᑦ ᑕᐃᒫᒃ 

ᑖᒃᑯᐊ ᑭᖑᕙᕆᐊᖅᑎᓯᒪᑐᐃᓐᓇᖅᑕᕗᑦ, 

ᓴᖅᑭᓐᖐᓐᓇᔾᔮᖁᖏᒻᒥᖕᒪᑦ ᑭᓯᐊᓂ 

ᐅᑕᖅᑭᓇᓱᒃᑯᑎᒍᑦ. ᑖᓐᓇ ᐱᒋᐊᓛᕐᓂᖓ 

ᓈᓴᐅᑎᖃᖅᑲᐅᔪᖅ 12-ᒥᑦ. ᑖᓐᓇ 

ᑭᖑᕙᕆᐊᖅᐸᓪᓕᐊᑐᐃᓐᓇᕋᔭᕐᒪᑦ 

ᐊᑕᐅᑦᑎᒃᑯᑦᑎᐊᒻᒪᕆᒃ ᓴᖅᑭᓐᓇᓱᖕᓂᐊᕐᓂᕈᑦᑎᒍᑦ 

ᐱᒋᐊᕐᕕᒃᓴᖓ ᐅᖃᐅᓯᕐᓄᑦ ᐃᓕᓴᕆᔭᐅᓂᕐᒧᑦ 

ᐱᖁᔭᖅ.  

ᑕᐃᔅᓱᒪᓂ ᑕᐃᒪ ᓴᖅᑭᑦᑐᒪᓚᐅᖅᓯᒪᒐᒃᑭᑦ ᐅᓂᒃᑳᑦ 

ᐅᖃᐅᓯᕐᓄᑦ ᑕᐃᒃᑯᐊ ᓵᒧᑦ ᓴᖅᑭᑦᑐᒪᓚᐅᖅᓯᒪᒐᒃᑭᑦ 

ᐋᔩᖃᑎᖃᒃᑲᓐᓂᕈᒪᓪᓗᖓ ᐋᔩᖃᑎᒌᖕᓂᖅᐳᑦ 

ᓴᓐᖏᓂᖃᒃᑲᓐᓂᕐᓂᐊᕐᒪᑦ ᒐᕙᒪᑐᖃᒃᑯᓐᓂᑦ 

ᐅᖃᐅᓯᓕᕆᓂᖅ, ᐃᓄᒃᑎᑐᑦ ᐅᖃᐅᓯᖅ 

ᐊᒻᒪᓗᑦᑕᐅᖅ ᐅᖃᐅᓯᓕᕆᓂᖅ ᑕᒫᓂ ᓄᓇᕗᒻᒥ 

ᐱᒋᐊᒃᑲᓐᓂᕈᓐᓇᕐᓂᐊᕐᓂᕋᖅᑐᒍ ᐅᖃᓚᐅᖅᓯᒪᒐᒪ. 

ᐊᒻᒪᑦᑕᐅᖅ ᑕᐃᒃᑯᐊ ᓴᖅᑭᓯᒪᓕᖅᐸᑕ 

ᑮᓇᐅᔭᒃᑲᓐᓂᕐᓂᑦ ᓂᕆᐅᒃᑲᓐᓂᕈᓐᓇᖅᓯᓂᐊᕋᑦᑕ.  

 

ᑕᒪᓐᓇ ᑕᐃᒪᐃᑦᑐᖅ ᓱᓕ ᓂᕆᐅᒃᑲᓐᓂᖅᑐᒍᑦ 

ᑮᓇᐅᔭᓂᒃ ᐱᒃᑲᓐᓂᕈᓐᓇᓛᕆᐊᒃᓴᖅ ᓄᓇᕗᒻᒥᐅᓄᑦ 

ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖏᓕᖓᓂ ᐊᐱᖅᑯᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇ 

ᑐᑭᓯᒋᐊᖅᑲᐅᔭᕋᓗᐊᕋ ᓯᕗᓪᓕᕐᒥ ᑖᒃᑯᐊ ᑮᓇᐅᔭᐃᑦ 

$2.7 ᒥᓕᐊᓐ ᒪᓂᒻᒪᒃᑕᐅᓯᒪᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᓄᓇᕗᑦ ᒐᕙᒪᒃᑯᖏᓐᓂᓪᓗ 

ᐱᔨᑦᑎᕋᖁᔨᓪᓗᑎᒃ. ᑖᒃᑯᐊ ᐊᑐᖅᑕᐅᓂᐊᖅᑎᓪᓗᒋᑦ 

ᐅᖃᐅᓯᓕᕆᓂᕐᒧᑦ. ᒫᓐᓇᖃᐃ ᑐᓴᖅᑎᑦᑎᔪᓐᓇᖅᐳᖅ 

ᖃᓄᑎᒋ ᑕᒪᓐᓇ ᑮᓇᐅᔭᖅ ᐊᑐᖅᑕᐅᓯᒪᓕᕐᒪᖔᑦ 

ᑕᒪᒃᑯᓄᖓ ᐅᖃᐅᓯᕐᓄᑦ ᓄᓇᕗᒻᒧᑦ ᑕᒪᑐᒪᓂ 

ᐊᕐᕌᒍᒋᔭᑦᑎᓐᓂᑦ ᐊᑐᓵᖅᑕᑦᑎᓐᓂᑦ. ᓄᖑᓯᒪᓕᖅᐹ, 

ᐊᑐᐊᓂᒃᓯᒪᓕᖅᐹ ᐊᒻᒪᓗ ᑭᓱᒧᑦ ᐊᑑᑎᖃᓚᐅᖅᐸ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒫᓐᓇ ᑕᐃᒪ 

ᐊᒡᒍᖅᓯᒪᓪᓚᕆᑦᑐᑯᓗᓐᓂᑦ ᐱᓯᒪᓐᖏᓐᓇᒪ ᑭᓯᐊᓂ 

ᑕᒪᒃᑯᐊ ᐅᖃᐅᓯᓕᕆᓂᕐᒧᑦ ᐊᑐᖃᑦᑕᕐᒪᑕ 

ᐃᓄᒃᑎᑐᑦ. ᒫᓐᓇ ᑮᓇᐅᔭᓂᒃ ᐱᖃᑦᑕᕋᑦᑕ $2.45 

ᒥᓕᐊᓐ ᑖᒃᑯᓄᖓ ᐅᖃᐅᓰᖕᓄᑦ ᒪᕐᕉᖕᓄᒃ 

ᐱᓗᐊᖅᑐᒥᑦ ᐃᓄᒃᑐᑦ ᐊᒻᒪᓗᑦᑕᐅᖅ ᐅᐃᕖᑎᑐᑦ. 

ᑖᒃᑯᐊ ᑕᒪᑐᒧᖓ ᐱᓕᕆᔾᔪᑕᐅᓂᐊᖅᑐᑎᒃ. 

ᐊᑐᐃᓐᓇᖅᑐᒍᑦ ᑕᒪᒃᑯᓄᖓ ᐅᖃᐅᓯᕐᓄᑦ, 

ᐊᑑᑎᒃᓴᖏᓐᓄᑦ ᐊᑐᖃᑦᑕᕐᒪᑕ. ᒫᓐᓇ ᐊᕐᕌᒍ 

ᓄᖑᒋᐊᑭᒡᓕᓕᖅᑎᓪᓗᒍ ᑭᓱᒧᑦ 

ᐊᑐᓪᓚᑦᑖᖅᓯᒪᖕᒪᖔᑕ ᐊᒡᒍᖅᓯᒪᓂᖏᓐᓂᑦ 

ᐱᓯᒪᓐᖏᑦᑐᖓ. ᑭᓯᐊᓂ ᑕᒪᒃᑯᓄᖓ ᓄᓇᓕᖕᓄᑦ  

ᐊᑐᕋᓱᖃᑦᑕᖅᑐᑦ ᓄᓇᓕᓕᒫᓄᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ. ᓂᕆᐅᒋᔭᒃᓴᑖᖅᑎᒻᒥᒐᕕᓐᖓᐃᓛᒃ 

ᑕᐃᒃᑯᐊ ᓴᖅᑭᓛᕆᐊᒃᓴᖏᓐᓂ. 

 

ᑖᓐᓇ ᑮᓇᐅᔭᒧᑦ ᐊᑑᑎᒋᓂᐊᖅᑕᒥᖕᓂᒃ 

ᓇᓗᓇᐃᖅᓯᑎᓪᓗᒍ ᐱᓇᓱᐊᕈᓯᑦᑕ 

ᐱᒋᐊᓕᓵᕐᓂᖓᓂ, ᒥᓂᔅᑑᔪᖅ ᑮᓇᐅᔭᓕᕆᓂᕐᒧᑦ 

ᓇᓗᓇᐃᖅᓯᓚᐅᕐᒪᑦ $7 ᒥᓕᐊᒡᒎᖅ ᑖᒃᑯᓄᖓ 

ᑐᓂᔭᐅᓂᐊᕐᒪᑕ ᐃᓕᖅᑯᓯᓕᕆᔨᒃᑯᓐᓄᑦ 

ᐱᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᓂᕐᒧᑦ 

ᐱᓇᓱᐊᕈᑕᐅᓂᐊᖅᑐᓂᒃ. $5 ᒥᓕᐊᓐ ᑖᓐᓇ 

ᑐᕌᖓᑎᑕᐅᓂᐊᖅᖢᓂ ᐅᖃᐅᓰᑦ ᑕᒪᒃᑯᐊ 

ᐊᑐᓕᖅᑎᑕᐅᓂᖏᓐᓄᑦ ᑐᕌᖓᑎᑕᐅᓂᐊᖅᑐᖅ 

ᐊᐅᓚᔾᔭᒃᑕᐅᓂᖏᓐᓄᑦ. ᑖᓐᓇᖃᐃ ᒥᓂᔅᑕᕆᔭᐅᔪᑦ 

ᐃᓕᖅᑯᓯᓕᕆᔨᒃᑯᓐᓄᓪᓗ ᐱᖅᑯᓯᓕᕆᔨᒃᑯᓐᓄᓪᓗ 

ᓇᓗᓇᐃᖅᓯᑦᑎᐊᕈᓐᓇᖅᐳᖅ ᖃᓄᖅ ᑕᒪᒃᑯᐊ 

ᐱᓕᕆᕝᕕᐅᔪᑦ, ᑎᒥᖁᑎᒋᔭᐅᔪᑦ, ᓄᓇᓕᖕᓄ 

ᒐᕙᒪᒋᔭᐅᔪᑦ. ᐊᒻᒪᓗ ᐃᒻᒥᒃᑰᖅᑐᑦ 

ᓇᖕᒥᓂᖃᖅᑐᓄᑦ, ᑕᒪᒃᑯᓂᖓ ᑮᓇᐅᔭᓂᑦ ᖃᓄᖅ 

ᐱᓇᔪᒍᓐᓇᕐᓂᐊᕐᒪᖔᑕ? ᑖᑯᐊ ᓲᕐᓗ 

ᒪᓕᒐᕐᔪᐊᒦᑦᑐᑦ ᐃᓗᐊᓃᑦᑐᑦ 

ᐊᐅᓚᔾᔭᐃᖃᑕᐅᔭᕆᐊᖃᕋᒥᒃᑕᐅᖅ ᑖᒃᑯᐊ 

ᑕᐃᓵᖅᑕᒃᑲ. ᖃᓄᕐᓕ ᑮᓇᐅᔭᓂᑦ 

ᐱᔪᓐᓇᕐᓂᐊᖅᐸᑦ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒥᔅᑕ ᑕᐹᕐᔪᒃ 

ᑕᒪᑐᒥᖓ ᖃᐅᔨᒪᖁᔨᖕᒪᑦ. 

 

ᑖᒃᑯᐊ $5-ᒥᓕᐊᓐ ᑖᒃᑯᓇᖓᑦ ᐊᕕᒃᑐᖅᓯᒪᓂᖏᓐᓂ 

ᐱᓕᕆᕝᕕᐅᔪᕐᖏᓛᒃ ᐃᑲᔫᑎᒋᓂᐊᖅᑕᕗᑦ ᐃᓄᒃᑐᑦ 

ᐅᖃᐅᓯᕐᓂᒃ ᐃᓄᒃᑑᖓᔪᓂᒃ 

ᐊᑐᓕᖅᐸᓪᓕᐊᖁᓪᓗᒋᑦ. ᐃᑲᔪᖅᑕᐅᔭᕆᐊᖃᕌᖓᑕ 

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᔨᓪᓚᕆᐅᓂᐊᕐᒪᑕ 

ᑮᓇᐅᔭᒥᒃ ᐊᒻᒪᓗᑦᑕᐅᖅ ᖃᓄᖅ 

ᐱᓕᕆᐊᖑᓂᐊᕐᓂᖏᓐᓂ. 

 

ᑖᒃᑯᐊ ᐊᐱᖅᑯᓯᕆᔭᖏᑦ ᑕᐃᒪᐃᑦᑐᑦ 

ᑕᐃᒪᐃᓕᖓᓂᐊᖅᑐᑦ ᒫᓐᓇ .ᐊᒻᒪᑦᑕᐅᖅ 

ᓂᕆᐅᒋᓂᐊᖅᑕᖏᑦ ᑕᐃᒃᑯᐊ ᓴᖅᑭᑦᑐᓐᓇᖅᓯᒃᐸᑕ 

ᓴᖅᑭᑦᑐᒫᖅᐳᑦ, ᐱᒋᐊᕈᓐᓇᖅᓯᓂᖏᓪᓗ ᑖᔅᓱᒪ 

ᐃᓚᖓᓂ 12(7)(c) ᐱᒋᐊᕈᓐᓇᖅᓯᕙᓪᓕᐊᒃᐸᑦ 

ᓴᖅᑭᑦᑐᒫᖅᐸᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᓇᓄᓕᖕᒧᑦ, 

ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 514 - 3(3): ᐋᓐᓂᐊᕕᓕᐊᖅᑐᓂᑦ 

ᑐᔪᕐᒥᑎᑦᑎᓂᖅ ᑲᖏᖅᖠᓂᕐᒥ 

ᐃᖃᓗᑦᑑᑦᑎᐊᒥᓗ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᓱᕈᒪᔪᖓ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 

ᐃᒪᓐᓇ ᐆᒻᒪᑎᒐᓂ ᑎᒡᓕᒃᑖᖅᑐᒥᖃᐃ 

ᑐᓵᔪᒃᓴᐅᖕᒪᑦ. 

 

>>ᐃᓪᓚᖅᑐᑦ 

 

ᑖᒃᑯᐊ ᕿᑭᖅᑖᓗᖕᒥ ᐋᓐᓂᐊᕐᕕᓕᐊᖃᑦᑕᖅᑐᑦ, 

ᕿᑭᖅᑕᓂ ᐋᓐᓂᐊᕐᕕᖕᒥ, ᐃᑲᔪᖅᑕᐅᑦᓯᐊᖃᑦᑕᕐᒪᑕ 

ᑐᔪᕐᒥᕕᖃᖅᑎᑕᐅᑦᓯᐊᖅᖢᑎᑦ ᐊᒻᒪᓗᑦᑕᐅᖅ 

ᓘᒃᑖᓕᐊᑦᑎᐊᖃᑦᑕᖅᖢᑎᒃ ᐊᒡᔭᖅᑕᐅᓪᓗᑎᑦ 

ᓂᕆᑎᑕᐅᖃᑦᑕᖅᖢᑎᒃ. ᑲᒪᒋᔭᐅᑦᑎᐊᖃᑦᑕᕐᒪᑕ 

ᖁᕕᐊᒋᔭᕋ ᑕᒪᓐᓇ. ᑭᓯᐊᓂ ᑖᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ ᐋᓐᓂᐊᕐᕕᖕᒧᑦ ᑕᐃᑲᓂ 

ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ 

ᑕᐃᒪᐃᑦᑐᖃᓐᖏᒻᒪᑕ ᑐᔪᕐᒥᕕᖃᖏᖦᖢᑎᒡᓗ 

ᑲᒪᒋᔭᐅᑦᑎᐊᖏᓐᓂᖅᓴᐅᓪᓗᑎᑦ ᓂᕿᑦᑎᒍᑦ 

ᐊᔾᔭᖅᑕᐅᓂᒃᑯᓪᓗ ᓘᒃᑖᓄᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᓱᖕᒪᑦ ᑲᖏᖅᖠᓂᕐᒥᐅᑦ 

ᐃᖃᓗᒃᑑᑦᑎᐊᕐᒥᐅᓪᓗ ᑕᐃᒪᓐᓇ  

ᑐᔪᕐᒥᕕᖃᓐᖏᒻᒪᖔᑕ ᑖᒃᑯᓄᖓ 

ᐋᓐᓂᐊᕐᕕᓕᐊᖃᑦᑕᖅᑐᓄᑦ ᓄᓇᓕᖕᓂ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᓂᖏᐅᖓᓐ 

ᐊᐱᕆᖕᒪᑦ. ᐃᒪᓐᓇ ᐆᒻᒪᑎᖓ ᑎᒡᓕᑦᑖᖅᑎᓪᓗᒍ 

ᑐᓴᖅᑲᐅᔭᕋ. 

 

ᐄ, ᐅᖃᖅᑏ ᑖᓐᓇ ᑭᐅᔭᐅᓂᖅ ᐊᔪᕐᓇᑲᓴᒻᒪᕆᒃᑐ 

ᓄᓇᕗ ᒐᕙᒪᒃᑯᖏ ᑕᐃᔾᔪᒪᓂᑐᖃ 

ᓄᓇᑦᓯᐊᖑᑎᓪᓗᑕ ᐸᕐᓇᖁᑎᖃᓚᐅᖅᓯᒪᖕᒪᑕ 

ᑕᐃᒪᓐᓇ ᑐᔪᕐᒥᕕᖃᕐᓂᕐᒧ ᐃᖃᓗᒃᑑᑦᓯᐊᕐᒥ, 

ᑲᖏᖅᖠᓂᕐᒥᓗ. ᐱᑦᑎᐊᕋᓱᓚᐅᖅᑑᒐᓗᐊ ᑭᓯᐊᓂ 

ᐸᕐᓈᓂᓚᐅᖅᓯᒪᖅᑰᖏᒻᒪᑕ ᑕᒪᓐᓇ ᐃᒡᓗᖃᕐᓂᖅ 

ᐊᒥᒐᖃᑦᑕᖅᑎᓪᓗᒍ. 

 

ᖃᐅᔨᒪᓗᒃᑖᕋᑦᑕ ᐊᓐᓂᐊᕐᕕᐅᑉ ᓴᓇᔭᐅᓂᐊᕐᓂᖏᑦ 

ᐱᔭᐅᓚᐅᖅᓯᒪᖕᒪᑕ ᓇᐅᑦᓯᐅᒪᑎᑦᑎᔨᐅᔪᓄᑦ 

ᑲᑎᒪᔪᓄᑦ ᑕᒪᓐᓇ ᐃᖢᐃᕐᓕᐅᕈᑕᐅᓪᓗᓂ 

ᐃᖃᓗᒃᑑᑦᓯᐊᕐᒥ ᒪᐃᔨᐅᖑᑎᓪᓗᖓ ᑕᐃᔅᓱᒪᓂ 

ᐊᐱᕆᖃᑦᑕᓚᐅᖅᓯᒪᒐᒪ ᒐᕙᒪᒃᑯᑦ ᓇᐅᒃ. ᑕᐃᒪ 

ᐃᒡᓗᒃᓴᕆᔭᐅᓂᐊᖅᑐ, ᐋᓐᓂᐊᖅᓯᐅᖅᑎᓄᓪᓗ 

ᐊᓯᖏᓐᓄᓪᓗ, ᑕᒪᓐᓇ ᐱᔾᔪᑎᒋᔭᐅᓪᓚᕆᒃᐳᖅ.  

 

ᑕᐃᒫᒃ ᓴᓇᔪᕕᓂᐅᒍᑦᑕ ᑕᒪᒃᑯᓂᖓ ᑐᔪᕐᒥᕕᒃᓴᓂᒃ 

ᐅᖃᓪᓚᖃᑎᖃᕆᐊᖃᕋᑦᑕ ᑲᓇᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᐊᑭᓕᖅᑐᐃᖃᑦᑕᕐᒪᑕ ᓇᓪᓕᐅᑯᒫᖃᓐᖏᑦᑐᓄᑦ 

ᐊᓐᓂᐊᕐᕕᓕᐊᕈᑎᓄᑦ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᔮᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᐲᑕᓴᓐ ᑭᐅᖕᒪᑦ 

ᒫᓐᓇᐅᔪᖅ. ᒫᓇᐅᔪ ᑕᐃᒃᑯᐊ ᑲᖏᖅᖠᓂᕐᒨᓐᖓᐅᔪᑦ 

ᐃᓚᒥᓃᖃᑦᑕᕐᒪᑕ ᐋᓐᓂᐊᕐᕕᓕᐊᖅᓯᒪᓪᓗᑎᒃ 

ᓯᓂᒃᑕᕐᕕᖕᒥᓘᓐᓃᑦ ᐃᓂᒃᓴᖃᓗᐊᖃᑦᑕᖏᒻᒪᑕ 

ᐃᓚᒋᔭᒥᖕᓂᑦ. ᐊᒻᒪᓗᑦᑕᐅ ᐊᑭᓕᖅᑕᐅᖃᑦᑕᖏᒻᒪᑕ 

ᐃᓚᖏᓂᓛᒃ ᑐᔪᕐᒥᕕᒋᔭᐅᔪᑦ ᐊᒻᒪᓗᑦᑕᐅ ᑕᐃᒪᓐᓇ 

ᑐᓴᐅᒪᑎᑕᐅᑦᑎᐊᖃᑦᑕᖏᖦᖢᑎᒃ 

ᓘᒃᑖᓕᐊᕆᐊᖃᕐᓂᕐᒧ ᐊᒻᒪᓗ ᖃᖓ 

ᐊᐅᓪᓚᕆᐊᖃᕐᓂᕐᒧ ᑕᐃᒪᓐᓇᓗ ᑭᕙᓪᓕᕐᒥ 

ᐃᑲᔪᖅᑕᐅᓂᕋᖃᑦᑕᖅᖢᑎᒃ ᑭᓯᐊᓂ ᐃᓚᒥᓂᒃ 

ᐅᐃᓂᐸᐃᒡᒥᓗ ᐊᒻᒪᓗ ᐋᑕᕚᒥᓗ ᑕᐃᒪᓐᓇ 

ᑐᔪᕐᒥᕝᕕᖃᖅᑎᑕᐅᒐᓗᐊᖅᑎᓪᓗᒋ. ᖁᔭᓐᓇᒦ 

ᐅᖃᖅᑏ. 

 

ᐅᖃᖅᑎ ᑐᓵᔪᑎᒍ): ᖁᔭᓐᓇᒦ ᒥᔅᑕ ᓂᖏᐅᖓᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ 

ᐅᖃᖅᑎ, ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᓂᖏᐅᖓᓐ 

ᐊᐱᕆᖕᒪ. ᐅᖃᐅᓯᖃᕋᑖᕐᒪᑦ ᐊᐱᖅᑯᑎᒋᔭᒥᓂᒃ 

ᑭᓯᐊᓂ ᑐᔪᕐᒥᕕᒃᓴᐅᒐᔭᖅᑐᓂᒃ ᕿᓂᖃᑦᑕᕋᑦᑕ 

ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥᓪᓗ ᐊᒻᒪᓗ 

ᐊᑭᓕᖅᑕᐅᖃᑦᑕᖅᑑᔮᖏᖦᖢᑎᒃ. ᑕᐃᒪ 

ᐅᖃᖅᑲᐅᖕᒪᑦ ᑕᐃᒪ ᐅᕙᑦᑎᓐᓄᑦ 

ᐅᖃᖃᑦᑕᕈᓐᓃᖅᑐᖅ $100-ᑖᖃᑦᑕᕋᓗᐊᕐᒪᑕ, 

ᓂᕿᒧᓪᓗ ᐊᒻᒪ ᑐᔪᕐᒥᑎᑕᐅᓂᕐᒧ ᐃᓚᒥᖕᓂᒃ. $50-

ᓂᑦ ᖃᐅᑕᒫᑦ ᐊᑭᓕᖅᑕᐅᖃᑦᑕᕐᓗᑎᒃ 

ᑐᔪᕐᒥᕝᕕᒋᔭᖏᑦ. ᐊᑭᓕᖅᓱᖅᑕᐅᒋᐊᖃᕐᒪᑕ ᑕᒪᒃᑯᐊ 

ᑐᔪᕐᒥᕝᕕᐅᔪᑦ. 

 

ᖃᓪᓗᓈᑦ ᓄᓇᖓᓐᓂ ᑕᒪᒃᑯᐊ ᐃᖃᓗᖕᓂ 

ᐅᕝᕙᓘᓐᓃᑦ ᐅᐊᓂᐸᐃᒃᒥ, ᐊᑦᒪᓐᑕᓐᒥᓘᓐᓃᑦ 

ᐱᑕᖃᕐᓂᖏᑦ, ᐱᔾᔪᑎᖃᖅᖢᑎᒃ ᐱᖕᒪᑕ. ᑕᐃᒪᓐᓇ 

ᐃᒡᓗᖃᕐᓂᕐᒧ ᑕᒪᒃᑯᐊ ᐱᒃᑲᓐᓂᕐᒪᑕ 

ᐱᔨᑦᓯᕋᐅᑎᒋᖃᑦᑕᖅᑕᕗᑦ ᖃᓪᓗᓈᑦ 

ᓄᓇᖓᓐᓄᐊᕆᐊᖃᖃᑦᑕᓲᖑᖕᒪᑕ ᓘᒃᑖᓕᐊᖅᑐᑦ,  

ᑐᔪᕐᒥᕝᕕᖃᖅᖢᑎᒡᓗ ᐊᒻᒪᓗᐃ ᑭᓯᐊᓂ ᓄᓇᓕᖕᓂ 

ᑕᐃᒪᓐᓇ ᑐᔪᕐᒥᕕᒃᑖᖃᑦᑕᕐᒪᑕ ᐃᓚᒋᔭᒥᖕᓄᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐲᑕᓴᓐ. 

ᐃᓚᒋᐊᕈᑦ ᑐᓪᓕᐊ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕐᒪᑦ. ᑕᐃᒪ 

ᐅᖃᖅᑲᐅᒐᒪ ᐃᓛᓐᓂᒃᑯᑦ 

ᐃᓱᐃᓪᓕᐅᕈᑎᖃᖃᑦᑕᕐᒪᑕ ᑐᓴᐅᒪᑎᑦᑎᒋᐊᖃᕐᓂᕐᒧ. 

ᖃᓐᖓ ᐋᓐᓂᐊᕐᕕᓕᐊᖅᓯᒪᔪᑦ ᓲᕐᓗ ᓴᓪᓕᕐᒥ, 

ᑲᖏᖅᖠᓂᕐᒧᐊᖅᑐᑦ ᐃᓛᓐᓂᓪᓗ 

ᐃᑲᔪᖅᑐᖃᓐᖏᒻᒪᑕ ᐱᔨᑦᓯᕋᖅᑎᖃᓐᖏᒻᒪᑕ 

ᐋᓐᓂᐊᕐᕕᓕᐊᖅᓯᒪᓕᕌᖓᒥᒃ ᐱᓗᐊᖅᑐᒥ, 

ᖃᓪᓗᓇᐅᔭᕈᓐᓇᖏᖦᖢᑎᒃ. ᑭᒃᑯᓐᓄᑦ 

ᐊᐃᔭᐅᒋᐊᖃᕐᓂᕐᒧᓪᓗ ᖃᐅᔨᒪᖃᑦᑕᖏᒻᒪᑕ ᐊᒻᒪᓗ 

ᑐᔪᕐᒥᕕᒋᔭᕆᐊᖃᖅᑕᕐᒥᓄᑦ. 

 

ᒥᓂᔅᑕᖃᐃ ᕿᒥᕐᕈᔪᓐᓇᖅᐸ ᑲᖏᖅᖠᓂᕐᒥ 

ᑐᔪᕐᒥᕕᒃᑖᕈᓐᓇᕋᔭᕐᒪᖔᑕ ᐃᖃᓗᒃᑑᑦᑎᐊᒥᓗ. 

ᑕᒪᓐᓇ ᐋᖅᑭᕝᕚᓪᓗᒍᓐᓇᖁᓪᓗᒍ 

ᐊᔪᕐᓇᖏᕝᕚᓪᓕᕈᓐᓇᖁᓪᓗᒍ 

ᐋᓐᓂᐊᕐᕕᓕᐊᖃᑦᑕᖅᑐᓄᑦ. ᑕᐃᑯᖓ 

ᐊᖓᔪᖅᑳᖃᕐᕕᐅᔪᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ 

ᐊᐱᕆᒻᒪᑦ. ᐃᓱᒫᓗᖃᑎᒋᕙᕋ 

ᐋᓐᓂᐊᕕᓕᐊᖃᑦᑕᖅᑐᑦ ᐱᔾᔪᑎᖃᖃᑦᑕᖅᑐᓄᑦ 

ᐃᖏᕐᕋᔭᖅᖢᓂ ᐊᒃᓱᕈᕐᓇᖅᑐᐊᓘᖃᑦᑕᕐᒪᑦ 

ᐊᐃᔭᐅᖃᑦᑕᕐᓇᓂᓗ ᐊᒻᒪᓗ ᓘᑦᑖᓕᐊᕐᕕᒻᒧᑦ 

ᐊᐃᔭᐅᖃᑦᑕᕐᓇᓂᓗ.  

 

ᐃᖅᑲᓇᐃᔭᖅᑎᒃᑲ ᐅᖃᓚᐅᖅᑐᑦ ᑖᒃᑯᐊᒎᖅ 

ᕿᒥᕐᕈᔭᐅᓕᕐᒪᑕ ᑲᖏᖅᖠᓂᕐᒥ ᑐᔪᕐᒥᕝᕕᐅᒐᔭᖅᑐᖅ.  

ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐅᖃᓪᓚᖃᑎᖃᕆᐊᖃᕐᓂᐊᕋᑦᑕ ᑐᔪᕐᒥᕕᑐᖃᕕᓂᖅ 

ᑕᒪᓐᓇ ᕿᒥᕐᕈᑲᓐᓂᕆᐊᖃᕐᓂᐊᕋᑦᑎᒍᓗ. 

ᐊᑐᖅᑕᐅᑦᓯᐊᕈᓐᓇᕋᔭᖅᑰᕋᓗᐊᕐᒪᑦ 

ᑐᔪᕐᒥᕕᐅᓂᐊᕐᓗᓂ ᐃᖃᓗᑦᑑᑦᓯᐊᕐᒦᑦᑐᖅ ᐊᒻᒪᓗ 

ᐋᓐᓂᐊᕐᕕᓕᐊᖅᑐᓄᑦ ᐊᔾᔨᒌᓐᖏᑦᑐᓂᒃ 

ᐱᔾᔪᑎᖃᖅᖢᑎᒃ ᖃᓄᖅᑑᕈᑎᒃᓴᑦᑎᓐᓂᑦ 

ᕿᓂᖅᑐᒍᑦ ᐋᓐᓂᐊᕐᕕᓕᐊᖅᐸᑦᑐᑦ ᐱᔾᔪᑎᒋᓪᓗᒋᑦ 

ᐅᑭᐅᖅᑕᖅᑐᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ, ᒥᔅᑕ ᐲᑕᓴᓐ 

ᑭᐅᓵᕐᒪᑦ. ᒐᕙᒪᒃᑯᑦ ᐊᑭᑐᔪᓂᒃ ᑭᕙᓪᓕᕐᒧᑦ 

ᕿᑎᕐᒥᐅᓄᓪᓗ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒃᓴᓕᐅᕈᓐᓇᕐᓂᐊᓐᖏᑉᐸᑕ. 

ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᐊᖅᐸ ᐊᒻᒪᓗ 

ᑮᓇᐅᔭᓕᐅᕋᓱᐊᖅᑎᖏᑦ ᑲᑐᔾᔨᖃᑎᒋᓗᑎᒃ 

ᐃᓪᓗᓕᐅᕈᓐᓇᖅᐹᑦ ᑐᔪᕐᒥᕕᒋᔭᐅᖃᑦᑕᕐᓂᐊᖅᑐᓂᒃ? 

ᑕᐃᒪᐃᑦᑐᖅᑕᖃᕆᐊᖃᓪᓚᕆᒻᒪᑦ 

ᐋᓐᓂᐊᕐᕕᓕᐊᖅᐸᑦᑐᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᔭᐅᒻᒪᑦ. 

ᐄ, ᑐᒃᓯᕋᐅᓯᐅᖅᑐᖃᖅᐸᑦ ᐃᒻᒥᒃᑰᖅᑐᓂᒃ 

ᓇᒻᒥᓂᖁᑎᒋᔭᐅᔪᓂᒃ 

ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᖅᑕᕗᑦ 

ᐊᑭᑐᔪᖅᑐᕈᑎᒃᓴᓃᑦᑐᑦ. ᑕᖅᑳᓂᒃ ᐱᑕᖃᐅᕐᒪᑦ 

ᓇᒻᒥᓂᖁᑎᖃᐅᖅᑐᓂᒃ ᓇᒻᒥᓂᕆᔭᐅᔪᓂᑦ 

ᐱᔪᒪᔪᖃᑐᐊᖅᐸᑦ  

ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᖅᑕᕗᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 515 - 3(3): ᐊᓯᔾᔨᖅᑕᐅᔪᑦ ᓄᓇᕗᑦ 

ᐃᒥᐊᓗᓕᕆᓂᕐᒧᑦ ᒪᓕᒐᖏᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐊᐱᖅᑯᑎᒋᔭᐅᖃᑦᑕᓚᐅᖅᑐᓄᑦ ᖃᒪᓂᑦᑐᐊᕐᒥᐅᑦ 

ᒪᓕᒐᓕᐅᖅᑎᖓᓐᓂᑦ ᑖᓐᓇ ᒥᓂᔅᑕᕆᔭᐅᔪᖅ 

ᒪᓕᒐᓕᐅᕐᕕᒻᒧᑦ ᐅᖃᓚᐅᖅᑐᖅ ᓄᑖᓂᒃ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᑦ 

ᓴᖅᑭᑦᑎᔪᓐᓇᔾᔮᓐᖏᑦᑐᑎᒃ ᒪᓕᒐᓕᐅᖅᑏᑦ 

ᑕᕝᕙᐅᑎᓪᓗᒋᑦ, ᐃᒻᒪᖄᓗ 

ᐋᖅᑭᒋᐊᖅᑕᐅᔪᓐᓇᖅᑐᖅ ᒪᓕᒐᖅ. ᓱᒻᒪᒃᑭᐊᖅ 

ᓄᑖᓂᒃ ᓴᖅᑭᑦᑎᔪᓐᓇᖏᓐᓂᕋᖅᐸ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᒫᓐᓇ 

ᒪᓕᒐᕆᔭᐅᔪᑦ ᐊᓯᔾᔨᖅᑕᐅᔪᓐᓇᕐᒪᖔᖏᑦ 

ᒪᓕᒐᓕᐅᖅᑏᑦ ᐃᒃᓯᕚᖅᑐᑦ 

ᓄᖑᑎᑕᐅᓚᐅᓐᖏᓐᓂᖏᓐᓂᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. ᐅᖃᖅᑏ, 

ᒪᓕᒐᓕᐅᖅᑏᑦ ᒫᓐᓇ ᐃᒃᓯᕚᖅᑐᑦ ᐃᓱᓕᓐᓂᐊᕐᒪᑕ 

ᓯᑎᐱᕆ 22-ᒥ, ᐅᓪᓗᕆᖅᑰᖅᑕᖓ ᐊᒡᒋᖅᑐᒥ 

ᐅᑭᐊᒃᓴᐅᓕᖅᐸᑦ. ᑲᒪᒋᔭᕆᐊᖃᖅᑕᕗᑦ 

ᑕᒪᔾᔭᐅᑎᓪᓗᒋᑦ ᑲᑎᒪᔨᕋᓛᓪᓗ 

ᐃᖅᑲᖅᑐᐃᔪᓕᕆᔨᒃᑯᓪᓗ ᐊᒻᒪ ᑮᓇᐅᔭᓕᕆᔨᒃᑯᑦ 

ᐱᔭᒃᓴᓕᒻᒪᕆᐊᓘᒻᒪᑕ ᓄᑖᑦᑎᐊᒻᒪᕆᒻᒥᒃ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ ᓴᖅᑭᑦᑎᓂᐊᕐᓗᓂ.  

ᑕᒪᓐᓇ ᐅᔾᔨᕆᑐᐃᓐᓇᖅᑕᕗᑦ 

ᒪᑐᐃᖓᒍᑎᒋᓪᓗᑎᒃᑯ. 

 

ᓂᕆᐅᖁᔨᓐᖏᑦᑐᖓ ᑕᖅᑳᓃᑦᑐᓂᑦ 

ᓄᑖᑦᑎᐊᒻᒪᕆᒻᒥᒃ ᐃᒥᐊᓗᓕᕆᓂᕐᒧᑦ 

ᒪᓕᒐᖅᑕᖃᓕᕐᓂᐊᕐᓂᖓᓂᒃ, ᐃᓛᒃ 

ᕿᒥᕐᕈᒍᓐᓇᕋᓗᐊᖅᑐᑕ ᐃᒥᐊᓗᓕᕆᓂᕐᒧᑦ 

ᒪᓕᒐᐅᔭᕇᖅᑐᒧᑦ ᐋᖅᑭᒋᐊᕈᑎᓂᑦ. ᐃᓚᖏᑦ 

ᐋᖅᑭᒋᐊᕈᑏᑦ ᐱᓕᕆᑐᐃᓐᓇᕆᐊᓖᑦ 

ᒪᐅᓇᑐᐃᓐᓇᖅ ᐃᒥᐊᓗᒻᒥᒃ 

ᓂᐅᕐᕈᑎᖃᓲᓄᐊᖓᔪᓂᑦ. ᕕᐊᑖᕐᕕᒻᒥᑦ 

ᕙᐃᓂᑖᕐᕕᒻᒥᓪᓘᓐᓃᑦ ᓂᐅᕕᕐᕕᖃᕋᔭᕐᓂᖓ 

ᐊᔪᕐᓇᓐᖏᑐᐃᓐᓇᕆᐊᓕᒃ ᒪᓕᒐᒃᓴᐅᑉ ᐊᑖᓂ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᒪᑐᒪᓂ ᐱᓇᓱᐊᕈᓯᕐᒥ ᑭᐅᓚᐅᖅᖢᓂ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑖᒃᑯᐊᒎᖅ ᑲᑎᒪᔨᕋᓛᑦ 

ᕿᒥᕐᕈᓇᓐᓂᐊᕐᒪᑕ ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ 

ᕿᒥᕐᕈᔨᖏᓐᓃᖔᖅᑐᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓇ ᑲᑎᒪᔨᕋᓛᓂ 

ᐃᒃᓯᕚᖃᑕᐅᒻᒪᖔᖅ ᐊᒻᒪᓗ ᖃᖓ ᕿᒥᕐᕈᓇᓐᓂᖓ 

ᐱᔭᕇᓛᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᖢᒍ ᒥᔅᑕ ᐃᐊᓕᐊᑦ ᑕᒪᑐᒥᖓ 

ᐊᐱᕆᒻᒪᑦ. ᐃᒃᑯᐊ ᐊᖏᔪᖅᑲᐅᑏᑦ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᑕᕝᕙᓂ 

ᐃᒃᓯᕙᖃᑕᐅᔪᑦ ᐊᒻᒪᓗ ᕿᒥᕐᕈᓈᓂᖅᓯᒪᓕᖅᖢᑎᒃ. 

ᐃᒻᒪᖃ ᑕᕝᕗᖓ ᓴᖅᑭᓛᖅᑕᒃᑲ ᐃᒥᐊᓗᓕᕆᓂᕐᒧᑦ 

ᕿᒥᕐᕈᔨᒃᑯᑦ ᐅᓂᒃᑳᖓᓐᓄᑦ ᑭᐅᔾᔪᑎᖏᑦ ᐅᕙᓂ 

ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᖓ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᖑᓪᓕᖅᐹᖅᓯᐅᑎᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᒪᓕᒐᖓᓄᑦ ᕿᒥᕐᕈᔩᑦ ᐃᒪᐃᓕᖓᒻᒪᑦ, 

"ᐃᑲᔪᖅᓱᐃᓪᓚᕆᑦᑐᒍᑦ ᐃᓱᒪᒋᔭᐅᔪᖅ ᓄᓇᓖᑦ, 

ᐃᑲᔪᖅᑕᐅᑦᑎᐊᕐᓗᑎᒃ, ᓈᒻᒪᓈᖅᓯᒪᓛᖑᒻᒪᑕ 

ᐋᖅᑮᖃᑦᑕᓂᕐᒥᒃ ᖃᓄᐃᓕᖓᓂᕐᒥᓄᑦ ᐃᒥᐊᓗᒻᒧᑦ, 

ᖃᐅᔨᓴᐃᓂᕐᒥᒃ ᐃᒥᐊᓗᒃᑕᐅᔪᓂᑦ ᐋᖅᑭᒃᓱᐃᓗᑎᓪᓗ 

ᐊᑐᓕᖅᑎᑦᑎᓗᑎᓪᓗ ᐋᓐᓂᕈᑕᐅᑦᑕᐃᓕᒍᑎᓂᑦ." 

ᑭᓯᐊᓂᓕ ᐅᖃᖅᑕᐅᓯᒪᒻᒥᒻᒪᑦ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᒪᓕᒐᖅ ᑎᓕᐅᕈᑎᖃᕆᐊᓕᒃ 

ᐃᒥᐊᓗᒻᒧᑦ ᐊᔾᔨᒌᖁᓪᓗᒋᑦ ᑖᒃᑯᓇᓂᓕᒫᖅ 25-ᓂᑦ 

ᓄᓇᓕᓐᓂᑦ ᓄᓇᕘᒥ. ᖃᓄᖅ ᑕᒪᓐᓇ ᒐᕙᒪᒃᑯᓐᓄᑦ 

ᐃᓱᒪᒋᔭᐅᕙ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᖢᒍ ᐊᐱᖅᑯᑎᖃᓵᕐᒪᑦ. 

ᓂᕈᐊᖃᑦᑕᓂᕐᒥᒃ ᑐᓐᖓᕕᖃᖅᖢᑕ ᓄᓇᖃᕋᑦᑕ. 

ᓄᓇᕗᑦ ᒐᕙᒪᒃᑯᑦ ᐊᖏᖃᑦᑕᕈᒪᕗᑦ ᓄᓇᓖᑦ 

ᐱᔪᒪᔭᖏᓐᓂᑦ. ᐆᒃᑑᑎᒋᓗᒍ ᑕᒪᑐᒪᓂ 

ᐱᓇᓱᐊᕈᓯᐅᓚᐅᖅᑐᒥ ᑰᒎᕐᔪᒻᒥᐅᑦ ᓂᕈᐊᓚᐅᕐᒪᑕ 

ᐃᒥᐊᓗᑦᑕᖃᖁᔨᖏᒃᖢᑎᑦ ᓄᓇᓕᒻᒥᓐᓂᒃ. 

ᐋᖅᑭᒃᑕᐅᔪᑦ ᐃᒥᐊᓗᒃ 

ᒪᑐᐃᖓᑎᒋᐊᖅᑕᐅᓂᒃᓴᖓᓄᑦ 

ᐊᑐᐃᓐᓇᐅᓂᖅᓴᐅᖁᓪᓗᒍ ᓄᓇᓕᓐᓂ ᐱᒐᔭᖅᐳᑦ 

ᑭᓯᐊᓂ ᐅᖃᖃᑎᒋᔭᐅᓗᑎᑦ ᓄᓇᓕᓐᓂᒦᑦᑐᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᓯᐊᑦᑕᐅᖅ ᐊᑐᓕᖁᔭᖅ ᕿᒥᕐᕈᔨᓃᖔᖅᑐᖅ 

ᐃᒥᐊᓗᒃ ᐊᑐᕐᓂᓗᒃᑕᐅᒋᐊᖅᑕᐃᓕᖁᓪᓗᒍ 

ᐊᐅᓚᑕᐅᓂᖅᓴᐅᒍᓂ ᓄᑖᒧᑦ ᒐᕙᒪᒃᑯᑦ 

ᑎᒥᖁᑎᖓᑦ ᓴᖅᑭᖅᑎᑕᐅᓗᓂ ᑕᐃᔭᐅᒐᔭᖅᑐᖅ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑯᐊᐳᕇᓴᒃᑯᑦ. 

ᑖᒃᑯᓇᓂ ᑲᑎᑕᐅᒐᔭᖅᐳᑦ ᐱᓕᕆᐊᖑᔪᑦ ᒫᓐᓇ 

ᐃᒥᐊᓗᓕᕆᔨᒃᑯᓐᓄᑦ, ᐃᒥᐊᓗᒻᒥᒃ  

ᒪᓕᒃᑕᐅᑎᑦᑎᔨᒃᑯᓐᓄᑦ ᐊᒻᒪᓗ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᒐᕙᒪᒃᑯᑦ ᑕᒪᑐᒥᖓ ᐊᑐᓕᖁᔭᒥᒃ 

ᐃᑲᔪᖅᑐᖅᐹᑦ, ᑕᐃᒪᐃᒃᑯᓂᓗ, ᖃᖓ ᑖᓐᓇ 

ᑎᒥᓐᖑᖅᑎᑕᐅᒐᔭᖅᐸ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᑦ. 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᒥᓯᖓᑦ 

ᐱᓕᕆᑦᑎᐊᖅᑐᑦ ᒫᓐᓇᒃᑯᑦ. ᒫᓐᓇᓕ 

ᐋᖅᑭᒋᐊᖅᓯᔪᓐᓇᖏᑦᑐᒍᑦ ᒫᓐᓇ ᐊᑐᖅᑕᐅᔪᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 516 - 3(3): ᐅᖁᕐᒥᒃ ᐱᓕᕆᓂᖅ 

ᐃᒡᓗᓕᐊᖑᖃᑖᓂᑦ ᑰᒐᕐᕈᒻᒥ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᐅᓯᖃᓚᐅᕋᒪ ᑕᐃᒃᑯᐊ ᐃᒡᓗᑦ ᓴᓇᔭᐅᔪᑦ 

ᓄᑖᖑᓪᓗᑎᑦ ᐅᖁᖃᑦᑕᕐᒪᑕ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖑᔪᖅ ᐊᐱᕆᔪᒪᓪᓗᒍ 

ᐃᒡᓗᓄᑦ ᓄᑖᖑᒐᓗᐊᖅᖢᑎᑦ ᐅᖁᖃᑦᑕᓕᖅᑐᓄᑦ 

ᖃᓂᑦᑐᒃᑯᑦ ᓄᓇᕗᑦ ᐃᓗᐊᓂ ᓄᓇᓕᓐᓂ 

ᑐᓴᖅᑎᑕᐅᓯᒪᕚ ᐱᓗᐊᖅᑐᒥᖃᐃ ᑰᕌᕐᔪᒥᒃ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᑕᑉᑑᓇ.  

 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᕆᓵᕐᒪᑦ. ᐊᔾᔨᒌᓐᖏᕈᓘᔭᕐᒪᑕ ᑕᒪᒃᑯᐊ ᐅᖁᐃᑦ 

ᐃᒡᓗᑦ ᐅᖁᒍᑎᒋᖃᑦᑕᖅᑕᖏᑦ. ᐃᒡᓗᖁᑎᒋᔭᐅᔪᖅ 

ᐅᖁᖕᓂᖅᐸᑦ ᐃᒡᓗᓕᕆᔨᒃᑯᑦ 

ᖃᐅᔨᒃᑲᖅᑕᐅᔪᓐᓇᖅᑐᑦ. 

 

ᐃᒃᑯᐊ ᐅᖁᖃᑦᑕᖅᑐᑦ ᐃᒡᓗᑦ ᑖᔅᓱᒪ ᓇᔪᖅᑑᑉ 

ᐃᓅᓯᖓ ᒪᓕᒃᖢᒍ, ᐃᓛᒃ ᑕᖅᑳᓐᖓᑦ ᐃᒃᑯᐊ 

ᓯᓚᒻᒧᐊᖓᔪᖅᓯᐅᑎᖏᑦ. ᓄᑖᖑᓂᖅᓴᐃᓪᓕ 

ᐃᒡᓗᐃᑦ ᓯᓚᒻᒧᐊᖓᔪᖅᓯᐅᑎᖃᖅᐳᑦ ᑕᐃᒃᑯᐊᓗ 

ᖃᒥᑕᐅᒐᐃᒻᒪᑕ ᓱᕋᑉᐸᑕᓘᓐᓃᑦ ᐃᓛᓐᓂᒃ 

ᐅᖁᓕᖃᑦᑕᕐᒪᑦ, ᑭᓯᐊᓂ ᐃᓄᒃ 

ᐃᒡᓗᓕᕆᔨᒃᑯᓐᓄᐊᕈᓐᓇᖅᐳᖅ 

ᐅᖃᐅᑎᒋᑲᐅᑎᒋᓗᒋᓪᓗ ᑕᐃᒃᑯᐊ 

ᐊᖓᔪᖅᑳᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ. ᓄᓇᕗᑦ ᐃᓗᐊᓂ 

ᑐᓴᖅᑎᑕᐅᖃᑦᑕᖅᓯᒪᕚ ᐃᓛᒃ ᑕᒪᒃᑯᓂᖓ 

ᓄᑖᖑᒐᓗᐊᖅᖢᑎ ᓴᓇᔭᐅᓵᖅᓯᒪᔪᑦ, ᐃᖕᒪᖄ 

ᑕᒡᓕᒪᓂᒡᓘᓐᓃᕐ ᐊᕐᕌᒍᖃᓕᓐᖏᒃᖢᑎᒃ 

ᑐᓴᖅᓴᐅᖃᑦᑕᓚᕐᒪᑦ ᑰᒑᕐᔪᖕᒥ ᐃᓚᖏᑦ 

ᐅᖁᒃᓯᒪᓕᐊᓂᒃᑐᑦ ᐃᓗᐊᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᒃ, 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᑕᑉᑑᓇ.. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔪᑦ 

ᐃᓚᖏᑦ ᐃᒡᓗᐃᑦ ᐅᖁᖃᑦᑕᕐᓂᖏᓐᓂᒃ. ᑕᐃᒪ 

ᑕᐃᒃᑯᐊ ᓇᔪᖅᑕᓖᑦ ᐅᖃᐅᑎᖃᑦᑕᕆᓖᑦ 

ᐃᒡᓗᓕᕆᔨᒃᑯᓐᓂ ᖃᐅᔨᒪᔮᕆᔭᐅᓂᐊᕐᒪᑕ. 

 

ᑕᐃᒃᑯᐊ ᐃᒡᓗᑦ ᓄᑖᑦ ᐊᓄᕆᓯᐅᑎᖃᓕᖅᑐᑦ 

ᐃᖏᕐᕋᑎᐊᑐᐊᖅᐸᑕ ᐅᖁᑉᐸᓕᐊᖃᑦᑕᔾᔮᖏᑦᑐᑦ. 

ᑖᓐᓇ ᐃᒡᓗᒥᒃ ᓇᔪᖅᑐᖅ 

ᐅᖁᒃᓱᓐᓂᓕᕐᓂᖅᐸᓪᓘᓐᓃᑦ ᐃᒡᓗᓕᕆᔨᒃᑯᓐᓄᑦ 

ᐅᖃᖅᐸᑦ ᖃᓄᐃᓕᒋᐊᖅᑕᐅᖏᒃᐸᑦ ᑖᓐᓇ 

ᐊᑐᖅᑐᐊᖅᑐᖅ ᑐᑦᑕᕐᕕᒋᔭᐅᔪᓄᑦ 

ᐃᒡᓗᓕᕆᔨᓕᕆᔨᒋᔭᐅᔪᓄᑦ ᐅᓐᓂᓪᓗᒍᓐᓇᖅᑐᖅ, 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᓪᓕᐊᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᖅᐸᕋ. 

ᐃᒻᒪᖄ ᓴᓇᔭᐅᕙᓪᓕᐊᑉᓗᑎᒃ ᐅᖃᖅᑏ 

ᖃᐅᔨᓴᖅᑕᐅᓲᖑᖕᒪᑕ ᓇᓪᓕᑎᑖᕈᑎᖃᖅᑐᑎᑦ 

1,2,3 ᑕᐃᒪᓐᓇ. ᑕᒪᓐᓇᖃᐃ 

ᓯᕗᓂᒃᓴᕆᓂᐊᑦᑕᑉᑎᒻᓂ ᓴᓇᔭᐅᕙᓪᓕᐊᑎᓪᓗᒋᑦ 

ᖃᐅᔨᓴᖅᑕᐅᔭᕌᖓᒥᒃ ᐅᓇ ᐅᖁᒍᓐᓇᕐᓂᐊᖅᑰᖅᑐᖅ 

ᐃᓱᒪᒋᔭᐅᖃᑕᐅᔪᓐᓇᖅᐳᖅ ᖃᐅᔨᓴᖅᑕᐅᑎᓪᓗᒋ 

ᓴᓇᔭᐅᑎᓪᓗᒋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ, 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᐅᔪᖅ, ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᕐᕌᒍᐃᑦ ᐊᓂᒍᖅᐸᓪᓕᐊᑎᓪᓗᒋᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᑭᒃᑯᑐᐃᓐᓇᕐᓄᓪᓗ 

ᐃᒡᓗᑦ ᐊᑐᖅᑐᐊᖅᑕᑦ, 

ᐊᓄᕆᓯᐅᑎᖓᖏᓐᓂᕐᒧᓂᒃᑯᐊ ᑕᐃᒪᓐᓇ 

ᐅᖁᖃᑦᑕᖅᑐᑦ, ᖃᐅᔨᒪᔮᕆᔭᐅᔪᑦ ᑕᒪᓐᓇ 

ᐃᒡᓗᓕᕆᔨᕐᔪᐊᑯᓐᓄᑦ ᐅᖁᒃᓱᖕᓂᓕᖅᐸ ᐃᒡᓗᐃᑦ 

ᐊᑐᖅᑐᐊᖅᑕᐃᑦ ᖃᐅᔨᒃᑲᐃᖃᑦᑕᕐᓂᐊᖅᐳᑎᑦ 

ᐃᒡᓗᓕᕆᔨᒃᑯᓐᓂ. 

 

ᑕᒪᓐᓇ ᒪᓗᖕᓇᕐᒪᑦ ᖃᐅᔨᒪᔭᕆᓪᓗᑎᒃᑯᓪᓗ ᑕᒫᓂ 

ᓄᓇᕗᒻᒥ ᑲᓇᑕᒥᓗ ᑐᓴᖅᑎᑕᐅᖃᑦᑕᕐᓕ 

ᐅᖁᒃᓱᖕᓂᒃᑐᖃᓕᕐᓂᖅᐸᑦ ᑕᐃᒃᑯᐊ ᐊᓄᕆᓯᐅᑎᖏ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᔭᐅᓂᐊᕐᒪᑕ ᐅᕝᕙᓘᓐᓃᑦ 

ᐋᖅᑭᒋᐊᓐᖓᖅᑕᐅᓂᐊᕐᒪᑕ ᐃᒡᓗᐃᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ, 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᒃᑎᔩ. ᐄ ᑕᒪᒃᑯᐊ 

ᐃᒡᓗᕐᔪᐊᑦ ᐅᖅᑰᒍᓐᓇᖅᑑᒐᓗᐃᑦ ᑭᓯᐊᓂ 

ᐃᓱᒪᒋᔭᐅᓂᖅᓴᐅᔭᕆᐊᖃᖅᑰᕐᒪᑦ 

ᐋᓐᓂᐊᓐᓇᑐᖃᕈᓐᓇᕐᓂᖓ ᐃᒡᓘᑉ. 

 

ᑖᓐᓇ ᐊᑏ ᖃᐅᔨᓴᖅᑕᐅᑎᐊᖃᑦᑕᖁᒐᖤᕋᓗᐊᖅᑕᒃᑲ 

ᓇᔪᖅᑕᐅᓂᐊᖅᑐᑦ ᐃᓄᖕᓂᑦ, ᐃᓐᓇᕐᓂᑦ ᓄᑕᖅᑲᓂᒃ 

ᐋᓐᓂᐊᕐᓇᖅᑐᒥᒃ ᐃᓗᐊᓂ 

ᐱᕈᖅᑐᖃᖁᔨᓐᓇᖏᖕᒪᑦ. ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐃᒡᓗᓕᕆᔨᒃᑯᑦ ᓴᓇᔨᖏᑦ 

ᖃᐅᔨᓴᐃᖃᑦᑕᖅᑐᑦ ᐃᒡᓗᓂᑦ ᐊᒻᒪ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑕᐃᒃᑯᐊ ᐃᒡᓗᒥᒃ 

ᐊᑐᖅᑐᐊᖅᑏᑦ ᐅᖁᖅᓱᓐᓂᑦᑐᖃᓕᑐᐊᖅᐸᑦ 

ᖃᓄᐃᑦᑐᖃᓕᖅᐸᓪᓘᓐᓃᑦ ᒪᑯᐊᓘᓐᓃᑦ ᐃᒡᓗᓯᐅᑏᑦ 

ᓱᓇᒃᑯᑖᑦ ᖃᓄᐃᑦᑐᖃᓕᖅᐸᑦ 

ᐃᖏᕐᕋᑦᑎᐊᓐᖏᓕᖅᐸᑕᓘᓐᓃᑦ ᐃᒡᓗᓕᕆᔨᒃᑯᓐᓄᑦ 

ᐅᖃᖃᑦᑕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᖅᑐᐃᔪᖅ ᓇᓄᓕᒻᒧᑦ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 517 - 3(3): ᓄᓇᕗᒻᒥ ᐅᒥᐊᕋᓛᓄᑦ 

ᑐᓚᑦᑕᕐᕕᓕᕆᓂᕐᒧᑦ ᐅᓂᒃᑳᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᔫᓂ 5, 2009-ᖑᑎᓪᓗᒍ ᒥᓂᔅᑕᕆᔭᐅᔪᖅ ᓄᓇᕗᒻᒥ 

ᐃᖏᕐᕋᔾᔪᑎᓕᕆᓂᕐᒧᑦ ᑐᑭᒧᐊᕈᑎᓂᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᒻᒪᑦ ᐊᒻᒪ 

ᐃᓚᖓᑦ ᑐᕌᒐᑦ ᐃᒪᐃᖓᓚᐅᖅᑐᖅ, ᓄᓇᕘᒥ 

ᐅᒥᐊᕋᓛᑦ ᑐᓚᑦᑕᕐᕕᖓᑦᑕ ᐅᓂᒃᑳᖏᑦ 

ᓴᖅᑭᑕᐅᓚᐅᖅᓯᒪᔪᑦ 2005-ᒥ. 

 

ᑕᐃᔅᓱᒪᓂ ᐃᒡᓗᓕᒑᕐᔪᒃ ᓯᕗᓪᓕᐅᖃᑕᐅᓚᐅᖅᓯᒪᔪᖅ 

ᓴᓇᕕᐅᓂᐊᕐᓂᖓ. ᒥᓂᔅᑕᖃᐃ ᐅᕙᓐᓄᑦ ᐅᓪᓗᒥ 

ᓇᓗᓇᐃᖅᓯᔪᓐᓇᖅᐳᖅ 

ᖃᓄᐃᑉᐸᓪᓕᐊᓕᕋᓗᐊᕐᒪᖔᖅ 

ᑐᓚᑦᑕᕐᕕᓕᐅᖅᑕᐅᓂᐊᕋᓗᐊᕐᒪᖔᕐᓘᓐᓃᑦ 

ᐃᒡᓗᓕᒑᕐᔪᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᐅᖃᖅᑎ, ᑕᒪᒃᑯᐊ ᑐᓴᐅᒪᔾᔪᑏᑦ 

ᑕᖅᑲᐅᓐᖓᕋᓱᖃᑦᑕᕋᓗᐊᖅᑎᓪᓗᒋᑦ 

ᐱᖁᑎᕐᔪᐊᑕᖃᔾᔮᓐᖏᓐᓂᕐᒧᑦ ᐃᒪᕐᒥᐅᑕᓕᕆᔨᒃᑯᑦ 

ᐅᖃᓪᓚᖃᑎᒌᓐᓇᖅᑕᕗᑦ. 

 

ᐃᒡᓗᓕᒑᕐᔪᒻᒥ Class D-ᒥᒃ 

ᓇᓗᓇᐃᒃᑯᓴᖅᑕᐅᓯᒪᒻᒪᑦ ᑕᐃᓐᓇ ᐅᒥᐊᕋᓛᓄᑦ 

ᑐᓚᑦᑕᕐᕕᒃ $22 ᒥᓕᐊᖏᓐᓃᒃᖢᓂ. Class A-

ᖑᓂᕋᖅᑕᐅᑎᓪᓗᒍ ᖃᓄᖅ ᑕᐅᑦᑐᖃᕐᓂᐊᕐᓂᖓ 

ᖃᐅᔨᓴᖅᑕᐅᓲᖑᒻᒪᑦ ᒫᓐᓇ ᓱᓕ 

ᐃᒪᕐᒥᐅᑕᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒐᕙᒪᑐᖃᒃᑯᓐᓂ ᐅᖃᓪᓚᖃᑎᒋᔭᕗᑦ ᓄᓇᕗᒻᒥ  

ᐱᖁᑎᕐᔪᐊᖃᐅᓐᖏᓗᐊᕐᓂᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓇᓗᓇᐃᖅᓯᑦᑎᐊᕈᒪᔪᖓ ᐃᒡᓗᓕᒑᕐᒥᐅᑦ $40 

ᒥᓕᐊᕌᖅᑐᐊᓗᒻᒥᒃ ᐃᒡᓗᓕᐅᕐᕕᐅᔪᒪᓐᖏᑦᑐᑦ 

ᓂᐅᕐᕈᑎᒃᓴᓂᑦ ᐃᖃᓗᕆᕕᑖᕋᓱᒃᓗᑎᒃ, ᐅᕝᕙᓘᓐᓃᑦ 

ᐊᖅᑲᐅᒪᔫᓂᓪᓘᓐᓃᑦ ᐃᓱᒪᖃᓐᖏᑦᑎᐊᖅᑐᒍᑦ 

ᑕᒪᒃᑯᓂᕐᔪᐊᕌᓗᒃ. 

 

>>ᐃᓪᓚᖅᑐᑦ 

 

ᓇᓗᓇᐃᖅᓯᑦᑎᐊᕈᒪᔪᖓ ᒐᕙᒪᑐᖃᒃᑯᖏᑦ 

ᐊᔭᐅᖅᑐᕆᐊᖃᕐᓂᖏᓐᓂᑦ ᑕᕆᐅᕐᒥ ᐱᖁᑎᕐᔪᐊᓂᑦ 

ᓴᓇᓂᐊᕐᓗᓂ ᐃᖃᓗᓐᓂᒃ 

ᓂᐅᕐᕈᑎᖃᕋᓱᓐᓂᑐᐃᓐᓇᕐᒥᒃ 

ᐃᓱᒪᔭᕆᐊᖃᓐᖏᑦᑐᒍᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᓂᖏᐅᖓᓐ (ᑐᓵᔨᑎᒍᑦ): ᑐᓚᑦᑕᕐᕕᕈᓗᑐᐃᓐᓇᕐᒥᒃ 

ᐃᒡᓗᓕᒑᕐᔪᒻᒥ ᓴᓇᖁᔨᔪᒍᑦ ᑕᐃᒃᑯᐊ ᐅᒥᐊᑦ 

ᐊᖑᓇᓱᒃᑎᓪᓗ ᑲᒪᒋᔭᐅᑦᑎᐊᕐᒪᑕ. ᑕᒪᓐᓇ 

ᓂᓪᓕᐅᑎᒋᔭᐅᔪᓐᓇᕐᓂᐊᖅᐹ ᒐᕙᒪᑐᖃᒃᑯᓐᓄᑦ 

ᒥᓂᔅᑕᐅᖃᑎᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᐊᖅᑲᐅᒪᔫᕌᓗᓐᓂᑦ ᑕᒪᒃᑯᓂᖓ ᐅᒥᐊᕐᔪᐊᕌᓗᓐᓂᑦ 

ᐃᓱᒪᔭᖃᔾᔮᖏᑦᑐᖓᐅᒐᓗᐊᖅ. $165,000-ᓂᑦ  

ᓴᓂᕐᕙᐃᓯᒪᔪᒍᑦ ᐳᒃᑕᔪᒥᒃ 

ᑐᓚᑦᑕᕐᕕᕋᓛᓕᐅᕈᒪᓪᓗᑕ ᐃᒡᓗᓕᒑᕐᔪᒻᒥ ᐅᒥᐊᓄᑦ 

ᐊᑲᐅᓂᖅᓴᐅᓐᓂᐊᕐᒪᑦ. 

 

ᐳᑦᑕᔪᖅ ᑐᓚᑦᑕᕐᕕᒃ ᐃᑲᔫᑕᐅᔪᒫᓐᓂᐊᑐᐃᓐᓇᖅᑐᖅ 

ᐆᒪᔪᕐᓂᐊᖅᑎᓂᑦ ᓯᓚᑲᐅᒻᒪᐅᓕᕌᖓᑦ. $165,000-

ᕌᖅᑐᒥᒃ ᓴᓇᔪᒫᓐᓂᐊᖅᓯᒪᔪᒍᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᓪᓕᐊᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒃᑯᐊ ᐳᒃᑕᔫᕈᓗᐃᑦ ᓄᓇᕗᒻᒥᐅᑦ 

ᓄᓇᓕᖏᓅᖅᑕᐅᖃᑦᑕᕐᒪᑕ, ᐅᓕᓐᖓᑎᓪᓗᒍ ᐄ 

ᐳᒃᑕᓪᓚᓲᖑᒐᓗᐊᑦ ᑭᓯᐊᓂ ᑎᓂᓐᖓᑎᓪᓗᒍ 

ᐊᑑᑎᖃᔮᓐᖏᑦᑐᑦ. ᒫᓐᓇ ᑕᐃᓐᓇ 

ᓴᓇᔪᖅᑕᖃᖅᓯᒪᒐᓗᐊᕋᓂ ᐱᔭᕇᖅᓯᒪᓇᓂᓗ 

ᐊᒻᒪᓗ ᐊᖑᓇᓱᒋᐊᖅᓯᒪᔪᑦ ᐅᑎᕌᖓᒥ ᑕᐃᔅᓱᒥᖓ 

ᐊᑐᖃᑦᑕᕆᐊᓖᑦ ᓄᓇᒨᕐᕕᔅᓴᐅᖏᒻᒪᑦ 

ᓄᕗᑯᑖᓕᐅᖅᓯᒪᓕᕋᓗᐊᖅᑎᓪᓗᒋᑦ.  

 

ᑕᐃᓐᓇ ᐊᑐᖅᑕᐅᓇᓱᖃᑦᑕᖅᑐᖅ 

ᐱᔭᕇᖅᓯᒪᖏᑦᑐᖅ. ᐊᒃᓱᕉᑎᖃᖅᓯᒪᔪᖓ ᖃᓯ 

ᒥᓕᐊᓐ-ᑐᐊᓘᒐᓗᐊᒥ ᑭᓱᒥᒃ ᐱᑖᖅᑎᑕᐅᑦᑕᑐᐊᕈᑦᑕ 

ᓄᕗᑯᑖᓕᐅᖅᑕᐅᓯᒪᓗᑎᑦ ᐅᕝᕙᓘᓐᓃᑦ 

ᐅᖅᑯᐊᓕᐅᖅᓯᒪᓗᑎᑦ ᐅᒥᐊᕐᓄᑦ 

ᐊᑐᖅᑕᐅᒐᔭᖅᑐᓂᒃ. ᑕᒪᒃᑯᐊᖃᐃ 

ᐃᓱᒪᒋᔭᐅᒍᓐᓇᖅᐸᑦ ᐃᒡᓗᓕᒑᕐᔪᒻᒧᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒫᓐᓇ ᐃᔪᕐᓇᖏᒻᒪᑦ ᐅᖃᐅᓯᕆᔭᕗᑦ. 

ᐃᖅᑲᓇᐃᔭᖅᑎᕗᑦ ᒪᑯᓂᖓ ᑎᓂᑦᑕᓂᕐᓂᒃ  

ᐅᓕᒃᑕᕐᓂᓐᓂᓪᓗ ᐊᐅᓚᑦᑎᔪᓐᓇᖏᒻᒪᑕ 

ᐊᒃᓱᕉᑎᖃᖃᑦᑕᖅᑐᒍᑦ ᐊᒻᒪᓗ ᑭᓱᓂᒃ 

ᑐᒃᓯᕋᐅᓯᐅᖅᑐᓂᒃ ᖃᓄᐃᑦᑐᑐᐃᓐᓇᕐᒥᒃ 

ᕿᓂᖅᓯᒪᔪᒍᑦ ᓇᓖᕌᕈᑎᖃᕐᓂᖅᓴᐅᔪᓐᓇᕐᓂᐊᕋᑦᑕ 

ᖃᓄᖅᑑᕈᑎᖃᕐᓂᖅᓴᐅᓂᐊᕋᑦᑕᓗ ᑐᓚᒃᑕᕐᕕᓐᓂᒃ 

ᑕᒪᒃᑯᓂᖓᕈᔪᒃ ᒥᑦᑎᒪᑕᓕᒃ 

ᑕᐃᒪᐃᓕᐅᓚᐅᖅᓯᒪᒐᑦᑎᒃᑯᑦ. ᕼᐋᒻᓚᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᕗᑦ ᐊᒻᒪᓗ 

ᐋᖅᑭᒋᐊᕈᒻᒥᑦ ᕿᓂᖃᑎᒋᒐᑦᑎᒃᑯᓐ 

ᐋᖅᑭᓯᔪᓐᓇᖅᓯᓚᐅᖅᑐᒍᑦ. 

 

ᐃᓛᓐᓂᒃᑯᑦ ᐱᔭᕐᓂᖏᑦᑐᕈᓘᒐᓗᐊᒃ 

ᑮᓇᐅᔭᖃᑦᑎᐊᖏᒻᒧᑦ ᓄᓇᓖᓪᓗ ᐱᔪᒪᔭᖓᓐᓂᒃ 

ᓴᖅᑭᑦᑎᓇᓱᐃᓐᓇᐅᔭᖅᖢᑕ ᓴᓇᑦᑎᐊᖅᓯᒪᔪᓂᓪᓗ. 

ᐋᑐᕚᓕᐊᖃᑦᑕᖅᑐᒍᑦ ᑮᓇᐅᔭᑦᑎᓐᓂᒃ ᐊᑐᖅᖢᑕ 

ᑕᒃᑰ ᓄᓇᓖᑦ ᐃᑲᔪᕋᓱᑦᑕᕗᑦ ᓯᔾᔭᖏᑦ 

ᐱᔾᔪᑎᒋᓪᓗᒋᑦ ᑐᓚᒃᑕᕐᕖᓪᓗ ᑕᒪᒃᑯᐊ 

ᐱᓕᕆᐊᕆᓇᓱᒃᖢᑎᒃᑯᑦ ᑕᐃᒪᐃᓕᐅᖃᑦᑕᖅᑐᒍᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᑦ 

ᑭᐅᔪᓐᓇᕐᒪᑦ. ᐄ, ᐅᕙᖓ ᑎᔅᓯᒍᓱᓚᐅᓐᖏᑦᑐᖓ 

ᐃᔪᓚᐅᓐᖏᑦᑐᖓ ᐃᓪᓚᒪᔭᓚᐅᓐᖏᑦᑐᖓ 

ᑕᒪᒃᑯᓂᖓ ᐅᖃᐅᓯᖃᖅᑎᓪᓗᖓ ᑕᐃᒪᓐᖓᓂ 

2009 ᓂᓪᓕᐅᑎᒌᓐᓇᖅᓯᒪᓕᕋᒃᑯ.  

 

ᓄᓇᓖᑦ ᑕᐃᒃᑯᐊ ᑭᒡᒐᑐᖅᑕᕗᑦ 

ᓂᕆᐅᓐᓂᖅᑖᖅᑎᑕᐅᓚᖅᖢᑎᑦ 

ᓴᖅᑭᖅᑐᖃᓚᐅᖏᑎᓪᓗᒍᓗ ᖃᓄᖅ 

ᖃᓄᐃᓕᐅᖅᐸᓪᓕᐊᓕᖅᐸᓕ ᑕᐃᒃᑯᐊ 

ᐱᓕᕆᐊᕆᓂᐊᕐᓂᕋᓚᐅᖅᓯᒪᔭᑏᓚᕝᕕᒋᓯᖃᑦᑕᖅᑕᕗ

ᑦ. ᑕᒻᒪᖏᒃᑯᒪ ᒥᓂᔅᑕ ᐅᖃᖅᑲᐅᔪᖅ ᓄᓇᓖᒡᒎᖅ 

ᑭᓱᒥᒃ ᑐᒃᓯᕋᐅᒻᒥᒃ ᓴᓇᑉᐸᑕ ᕿᒥᕐᕈᓇᒍᓐᓇᕋᔭᖅᑐᑦ 

ᓇᓖᕌᕈᑎᔅᓴᑲᓐᓂᕐᓂᒃ ᖃᓄᖅᑑᕈᑎᔅᑲᓐᓂᕐᓂᑦ  

ᖃᓄᖅᑑᕈᑎᔅᓴᑲᓐᓂᕐᓂᓪᓗ ᐊᓯᐊᒎᖓᔪᓂᒃ. ᒪᑯᐊ 

ᐅᖅᑯᐊᓕᐅᖅᓯᒪᔪᑦ ᓄᕗᒃᑯᓛᓕᐅᖅᓯᒪᔪᓂᓪᓘᓐᓃᑦ 

ᓴᓇᕕᖃᕈᓐᓇᖅᑐᑦ ᓄᓇᓕᓐᓂ 

ᐅᖃᓪᓚᖃᑎᖃᕈᒪᒐᕖᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᐄᓗᐊᕌᓗᒃ 

ᐅᖃᓪᓚᖃᑎᒋᔪᓐᓇᑎᐊᖅᑕᕗᑦ ᑕᐃᒃᑯᐊ ᓄᓇᓖᑦ 

ᖃᓄᖅᑑᕈᑎᔅᓴᓂᒃ ᐃᓱᒥᐅᑎᔅᓴᓂᓪᓘᓐᓃᑦ 

ᐱᑕᖃᑐᐊᖅᐸᑕ ᒪᑯᐊ ᑐᓚᒃᑕᕐᕕᕈᔪᐃᑦ ᓄᓇᕗᒻᒥ 

ᐅᖃᐅᓯᕆᓗᒋᑦ. 

 

$22 ᒥᓕᐊᑐᖅᑐᐊᓘᒻᒥᒃ ᓄᕗᑯᑖᓕᐊᒃᓴᒥᒃ 

ᓄᕗᑯᑖᓕᐅᕈᒪᓐᖏᖅᑐᒍᑦ ᐃᒡᓗᓕᒑᕐᔪᒻᒥ 

ᑕᐃᒪᐃᑦᑐᐋᓗᓂ ᑮᓇᐅᔭᖃᓐᖏᓇᑦᑕ. 

ᒥᑦᑎᒪᑕᓕᒻᒥᓗ $44 ᒥᓕᐊᑐᖅᑐᐊᓗᒻᒥᒃ 

ᓴᓇᔾᔮᖏᑦᑐᒍᑦ. ᑕᐃᒪᐃᑦᑑᒻᒪᑦ ᐊᑭᑭᓐᓂᖅᓴᔾᔫᒥᓂᒃ 

ᐃᑲᔫᑎᔅᓴᑲᓐᓂᕐᓂᒃ ᕿᒥᕐᕈᓇᒃᑐᒍᑦ ᐊᒻᒪᓗ ᐋᑐᕚ 

ᐅᖃᓪᓚᖃᑎᒋᓪᓗᑎᒃᑯᑦ 

ᐱᖁᑎᕐᔪᐊᓕᐅᕈᔾᔭᐅᓚᐅᕐᕕᓂᒃᑯᐊ ᓄᓇᕗᒻᒥ 

ᓄᓇᓖᑦ $22-44 ᒥᓕᐊᓐ ᐊᑯᓐᓂᖏᓐᓃᑦᑐᓂᒃ. 

ᐸᓐᓂᖅᑑᒥ ᐃᓐᓇ ᐱᔭᕇᖅᑕᐅᕕᒃᓴᓕ ᐊᐅᔭ, 

ᒥᑭᑦᑑᑎᓄ ᐅᒥᐊᒃᑯᕕ, $44 ᒥᓕᐊᓂᒃ 

ᑖᓚᕆᐊᓚᐅᕐᓗᓂᓗ. 

 

ᐊᒻᒪ ᑖᓐᓇ ᒪᓕᒐᓕᐅᖅᑎ ᐅᖃᐅᑎᒍᒪᔭᕋ 

ᖃᓄᖅᑑᕈᑎᒃᓴᓂ ᐱᑕᖃᑐᐊᐸᑕ ᓄᓇᓖ 

ᑐᒃᓯᕋᐅᓯᐅᖅᐸᑕᓗ 

ᐅᖃᓪᓚᖃᑎᒋᔭᐅᖏᓐᓇᑦᑎᐊᖅᑐ 

ᐱᓕᕆᔨᐅᖃᑎᖕᓄ. ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᐲᑕ ᑕᑉᑐᓇ. 

ᐅᖃᐅᓯᑐᐊ ᐊᐱᖅᑯᑎᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᑭᒡᒐᖅᑐᐃᔪᖅ, ᒥᔅᑕ ᑰᓕ.  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᐅᑎᑖᖅᐸᓪᓕᐊᓂᕐᒧᑦ ᐋᔩᒍᑕᐅᔪᑦ 

ᖃᓄᐃᓕᖓᓕᕐᓂᖏᑦ (ᑰᓕ) 

 

ᑰᓕ: ᖁᔭᓐᓇᒦ ᐅᖃᖅᑎᑦᑎᔩ, ᐅᓐᓄᒃᓴᒃᑯᑦ 

ᑲᖏᖅᒃᓕᓂᕐᒥᐅ. ᐊᐱᖅᑯᑎᒋᓂᐊᖅᑕᕋᐅᓇ 

ᐅᖃᖅᑎ ᓯᕗᓕᖅᑎᒧ ᐄᕙ ᐋᕆᐊᒃ. 

 

ᑕᒡᕙᓂ ᑕᖅᑭᐅᓚᐅᖅᑐᒥ ᓯᕗᓕᖅᑎ ᑲᑎᓚᐅᕐᒪᒡᒎ 

ᑲᓇᑕᐅ ᐊᖓᔪᖅᑲᕐᒪᕆᖕᒥᒃ ᐋᑕᕚᒥ ᐊᒻᒪ 

ᓯᕗᓕᖅᑎᖃᐃ ᐄᕙ ᐋᕆᐊᒃ ᐅᖃᕈᓐᓇᖅᐴᕗ 

ᐃᒡᓗᒧ ᓇᓗᓇᐃᖅᑕᐅᓚᐅᖅᑐᒥᒃ 

ᐱᒋᐊᖅᑕᐅᔪᒪᔪᓂᒡᓘᓐᓃ ᐊᖏᖅᓯᒪᓂᖅ, ᑲᓇᑕᐅ 

ᐊᖓᔪᖅᑳᕐᒪᕆᖓ, ᑕᒪᒃᑯᐊ ᓯᐊᒻᒪᖅᑎᕆᓂᐅᑉ 

ᒥᒃᓵᓄ ᐱᓗᐊᖅᑐᓂ 

ᓂᓪᓕᐅᑎᒋᐅᑎᒋᓚᐅᖅᑐᒃᓴᐅᒻᒪᒍ. ᖁᔭᓐᓇᒦ. 

 

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦ ᒥᔅᑕ ᑕᒑᖅ ᑰᓕ. 

ᒐᕙᒪᓕᕆᔨᒃᑯᓐᓄ ᐊᖓᔪᖅᑳᓕᕆᔭᐅᔪᖅ ᒥᔅ ᐄᕙ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᕿᔭᓐᓇᒦᕆᕙᕋ ᑕᔅᓱᒥᖓ 

ᐊᐱᕆᒻᒪᖓ. ᐄ ᑲᑎᒪᖃᑎᒋᓪᓗᒍ ᑲᓇᑕᐅ 

ᐊᖓᔪᖅᑲᕐᒪᕆᖓ, ᖁᔭᓕᕗᖓ 

ᑐᓐᖓᓱᒃᑎᑕᐅᖃᑦᑕᕋᒪ, ᑲᓇᑕᐅ ᐊᖓᔪᖅᑳᖓᓂ 

ᑲᑎᒪᖃᑎᖃᕈᒪᒑᖓᑦᑕ.  

 

ᑕᐃᑲᓂ ᑲᑎᒪᖃᑎᒋᓪᓗᒍ ᑕᒪᓐᓇ 

ᐅᖃᐅᑎᒋᓚᐅᕐᒥᔭᕋ ᓇᖕᒥᓂᖅᓱᕐᓂᖅ 

ᐊᒃᓱᕉᑎᒋᓂᑦᑎᓐᓂᒃ, ᐊᒻᒪᓗ ᖁᕕᐊᓱᒃᕐᓗᖓ 

ᑕᒪᓐᓇ ᓯᕗᒧᐊᖅᐸᓪᓕᐊᖕᒪᑦ, ᐊᐃᔩᖅᑎᖃᓕᕐᓗᑕᓗ 

ᑕᒪᕐᒥᒃ, ᑲᓇᑕᐅ ᒐᕙᒪᒃᑯᖏ, ᑐᓐᖓᕕᒃᑯᑦ, ᐊᒻᒪ 

ᓄᓇᕗᑦ ᒐᕙᒪᒃᑯᖏ ᐋᔩᖅᑎᖃᖅᒃᓗᑎᐅᒻᒪᑕ.  

 

ᑕᒪᓐᓇ ᑐᓴᖅᑎᑕᐅᓯᒪᓪᓗᖓᓗ ᑕᐃᓐᓇ ᑲᓇᑕᐅᑉ 

ᐋᔩᖅᑎᖓ ᐅᓂᒃᑲᖅᓯᒪᔪᓂᒃ ᓴᓇᕙᓪᓕᐊᓂᖓᓂᒃ 

ᑖᔅᓱᒥᖓ. ᓯᕗᒧᐊᖅᐸᓪᓕᐊᕌᕐᔪᓐᓂᖓᓂᒃ 

ᖁᕕᐊᒋᓪᓗᒍ ᐅᖃᐅᑎᒋᓚᐅᖅᐸᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᓯᕗᓕᖅᑎ ᐄᕙ 

ᐋᕆᐊᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᒑᖅ ᑰᓕ.  

 

ᑰᓕ: ᖁᔭᓐᓇᒦ ᐅᖃᖅᑎ. ᒪᐃ 18-ᖑᑎᓪᓗᒍ 2012 

ᑲᓇᑕᐅ ᒐᕙᒪᖓ ᐅᖃᓚᐅᖅᓯᒪᖕᒪ ᑖᓐᓇ 

ᑎᓕᔭᐅᓂᖓᑕ ᒥᒃᓵᓄ ᕕᑎᐊᓪ 

ᐊᖏᖃᑎᒌᖃᓱᐊᖅᑐᑦ ᓂᒎᓯᐊᑎᓂᐊᖅᑐᑦ ᓄᓇᕗᑦ 

ᐱᔪᓐᓇᐅᑎᒃᓴᓂᒃᑕ ᒥᒃᓵᓄ. ᑕᒡᕙᓂ 

ᑐᓴᖅᑎᑦᑎᖅᑲᐅᑎᓪᓗᒋᑦ ᕕᑎᐊᓪ ᒐᕙᒪᓐᑦ 

ᐅᖃᓚᐅᖅᓯᒪᖕᒪᑕ ᑕᒪᒃᑯᐊᒎ 

ᑎᓕᔭᐅᔾᔪᑕᐅᓯᒪᓂᐊᖅᑐᑦ ᑕᐃᒃᑯᐊ ᐱᓗᐊᖅᑐᒥ 

ᐊᑦᑐᖅᑕᐅᕋᑦᑕᖅᑐᑦ ᓄᓇᐅ ᒥᒃᓵᓄ ᐃᓱᒪᒋᔭᖏ 

ᐅᐱᒋᔭᐅᒐᓱᓐᓂᐊᕐᒪᑕ ᐊᒻᒪᓗ 

ᓇᓗᓇᐃᑦᑎᐊᕆᐊᕐᓗᑎᒃ ᓱᓇᓂᒃ 

ᐱᓕᕆᔭᕆᐊᖃᕐᒪᖔᑕ ᑕᒪᓇ ᐃᖏᕐᕋᓂᐊᖅᑎᓪᓗᒍ 

ᐊᖏᖃᑎᒌᒐᓱᓐᓂᖅ ᐊᒻᒪᓗ ᖃᐅᔨᓴᕐᓗᑎ ᖃᓄ 

ᓄᓇ ᐊᒻᒪ ᑕᒪᒃᑯᐊ ᐱᕙᓪᓕᐊᔾᔪᑕᐅᒐᔭᖅᑐᑦ 

ᐅᔭᕋᒃᑕᕆᐊᓪᓗᓂ ᓲᕐᓗ ᒥᒃᓵᓄ ᖃᓄᖅ 

ᐱᕚᓪᓕᕋᔭᕐᒪᖔᑕ ᓄᓇᕗᑦᒥ. ᑕᓐᓇ ᑰᒃᑕᕋ. ᑕᐃᒪᓕ 

ᖃᓄᓪᓚᒃᑖ ᒐᕙᒪᒃᑯ ᑲᔪᓯᑦᑎᑦᑎᓯᒪᓕᖅᐸ ᑕᒪᓐᓇ 

ᐋᖅᑭᒃᐹᓕᕐᒪᖔ, ᑕᒪᒃᑯᓂᖓ ᐱᓕᔭᒃᓴᐅᔪᓂᒃ 

ᓄᓇᕗᑦᒥ. ᖁᔭᓐᓇᒦ. 

 

ᐅᖃᖅᑎ (ᑐᓵᔪᑎᒍ): ᖁᔭᓐᓇᒦ ᒥᔅᑕ ᑕᒑᖅ ᑰᓕ. 

ᒐᕙᒪᓕᕆᒃᑯ ᐊᖓᔪᖅᑳᖓ, ᒥᔅ ᐄᕙ ᐋᕆᐊᖅ. 

 

ᓯᕗᓕᖅᑎ ᐄᕙ ᐋᕆᐊᖅ: ᖁᔭᓐᓇᒦ ᐅᖃᖅᑎᑦᑎᔩ. 

ᑕᒪᑐᒪ ᐃᓗᐊᓂ ᓇᖕᒥᓂᖅᓱᕐᓂᐅᑉ 

ᐱᓕᕆᐊᒃᓴᐅᔪᐃᑦ ᑲᑎᒪᖃᑦᑕᖅᑐᑦ ᐱᓕᕇᓐᓇᕐᒪᑕ 

ᐋᖅᑭᒃᓱᐃᕙᓪᓕᐊᓪᓗᑎᒃ ᑕᒪᑐᒥᖓ ᑖᓐᓇ 

ᐊᖏᕈᑎᒃᓴᖅ ᐱᔭᕇᖅᑕᐅᕙᓕᐊᒐᓱᐊᕐᓂᖓᓄ, 

ᓯᐊᒻᒪᖅᑎᕆᓂᕐᒧᑦ ᐊᖏᖃᑎᒌᓇᓱᓐᓂᐊᕐᒪᑕ. 

ᑕᑯᔪᒥᓇᖅᓱᓂᓗᐃᓛ ᑖᓐᓇ ᐱᔭᕇᖅᑕᐅᓂᐊᕐᓂᖓ 

ᑕᕝᕙᓂ ᑕᐃᒪ ᐅᓂᒃᑳᓕᐅᖅᓯᒪᓕᕐᒪ 

ᓯᕗᓪᓕᐅᔾᔪᑎᐅᔪᒥᒃ. ᑖᓐᓇ ᒐᕙᒪᒃᑯᑦ ᐋᔩᖅᑎᒋᔭᖓ 

ᑕᕝᕗᖓ ᐊᖓᔪᖅᑳᕆᔭᐅᔪᒧᑦ ᐃᓄᓕᕆᔨᒃᑯᓐᓄ 

ᑐᓂᓯᒪᓕᖅᑕᖓ. ᑕᐃᒪᑦᑕᐅᖅ ᓂᕆᐅᑉᐳᖓ 

ᑖᒃᑯᓄᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑐᓂᔭᐅᓛᕐᓂᖓ ᐅᐱᕐᖔᒃᑲᓐᓂᖅ ᑕᐃᓐᓇ 

ᑭᖑᓪᓕᖅᐹᖑᔪᖅ ᐅᓂᒃᑳᖅ 

ᖃᓄᐃᓘᖁᔨᓯᒪᓂᖏᓐᓂᒃ ᐅᓂᒃᑳᖅᑐᖅ ᑖᔅᓱᒪ 

ᓇᒻᒥᓂᖅᓱᕐᓂᐅᑉ ᒥᔅᓵᓄᑦ. 

 

(ᑐᓵᔨᑎᒍᑦ) ᑭᖑᓪᓕᖅᐹᖅ ᐅᓂᒃᑳᖅ 

ᒐᕙᒪᑐᖃᒃᑯᓐᓄᑦ ᒐᕙᒪᑐᖃᒃᑯᑦ 

ᐊᐃᕙᑦᑎᓐᖓᓐᓃᖔᕋᔭᖅᑐᖅ  

ᓂᕆᐅᒐᔭᐅᔪᒻᒪᕆᐊᓘᕗᖅ ᑕᖅᑭᓂᑦ ᖃᐃᔪᓂᑦ. 

ᐅᖃᖃᑎᒌᓐᓂᖃᐃᓐᓇᖅᑐᖅ ᓯᐊᒻᒪᑎᕐᕕᐅᓂᐊᕐᓂᒧᑦ 

ᐊᖏᖃᑎᒌᓕᐅᕋᓱᓐᓂᕐᒧᑦ ᐊᒻᒪᓗ 

ᓂᕆᐅᖏᓐᓇᖅᑐᖓᓗ ᓯᕗᒧᐊᖏᓐᓇᕐᓂᐊᖅᑐᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑐᓪᓕᐊ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᒃ ᐅᖃᖅᑎ. ᐄ, 

ᑖᓐᓇ ᐱᒻᒪᕆᐅᒻᒪᑦ ᐊᔾᔨᒌᓐᖏᑎᑕᐅᒋᐊᖃᕐᓂᖏᑦ 

ᑖᒃᑯᐊ ᐱᕕᔾᔪᐊᖑᒻᒪᑦ ᑲᑎᒪᓃᑦ ᐊᒻᒪᓗ 

ᐊᖏᖃᑎᒌᒐᓱᐊᕈᑏᑦ. 

 

ᐅᓪᓗᒥᓂᒃ ᖃᔅᓯᐊᖅᑎᑦᑐᑎᑦ ᖃᑎᒪᓯᒪᓕᖅᐱᓯ 

ᑖᒃᑯᓂᖓ ᐱᔪᓐᓇᐅᑎᑖᕐᓂᕐᒧᑦ ᐱᖃᑎᒋᓪᓗᒋᑦ 

ᒐᕙᒪᑐᖃᒃᑯᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᕝᕙᓂ ᑎᑎᖃᖅᓯᒪᔪᓂᑦ ᓯᕗᓂᓐᓂ 

ᖃᔅᓯᓪᓚᕆᓐᓂᒃ ᑎᑎᕋᖅᓯᒪᔪᖃᓚᐅᖅᑑᒐᓗᐊᖅ. 

ᒫᓐᓇᒧᑦ ᑎᑭᒃᖢᒍ ᑖᒃᑯᐊ ᑕᓪᓕᒪᐅᔪᑦ 

ᑲᑎᒪᖃᑎᒌᖃᑦᑕᖅᓯᒪᓕᖅᑐᑦ 

ᐋᔩᖃᑎᒌᑦᑎᐅᖃᑎᒌᑦ. ᓯᕗᓪᓕᖅᐹᒥᒃ ᔫᓂ 18 

ᐃᖃᓗᓐᓂ, 2012, ᐊᒻᒪ ᑭᖑᓂᐊᓂ ᓯᑎᐱᕆ 19, 

2012 ᐋᑐᐊᒥ ᐊᒻᒪ ᐅᑐᐱᕆ 18, 2012 

ᑲᖏᖅᖠᓂᕐᒥ ᐊᒻᒪ ᑎᓯᐱᕆ 4, 2012 ᐋᑐᐊᒥ 

ᐊᒻᒪ ᔭᓐᓄᐊᕆ 2013 ᐃᖃᓗᓐᓂ. ᑖᒃᑯᐊ ᑕᕝᕙ 

ᑲᑎᖃᑎᒌᒃᓯᒪᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᐄ, ᖁᔭᓐᓇᒦᒃ ᐅᖃᖅᑎ. ᑖᓐᓇ ᑭᖑᓪᓕᖅᐹᖅ. 

ᔫᑳᓐ ᐊᑎᓕᐅᓚᐅᕐᒪᓪᓕ ᑖᑉᓱᒪ ᓯᐊᒻᒪᖅᑎᕆᓂᕐᒧᑦ 

ᐊᖏᖃᑎᒌᒍᑎᒥᒃ ᐅᑭᐅᒐᓴᐅᓕᖅᑐᑦ ᐊᒻᒪ 

ᓄᓇᑦᑎᐊᖅ ᒫᓐᓇ ᐃᖏᕐᕋᕙᓪᓕᐊᓪᓗᓂ ᑕᐃᑯᖓ 

ᐊᑎᓕᐅᖅᐸᓪᓕᐊᓕᒑᓕᖅᖢᑎᑦ. 

ᓯᕗᓕᖅᑎᖃᐃ ᓄᓇᕗᑦᒥᐅᓄᑦ ᐅᖃᐅᔾᔨᒍᓐᓇᖅᐳᖅ 

ᐅᑉᓗᒥ ᖃᖓᒃᑯᓪᓕ ᒐᕙᒪᕗᑦ ᓄᓇᕗᑦᒥ ᑕᒪᒃᑯᐊ 

ᐅᐱᒋᑦᑎᐊᕐᓗᒋᑦ ᐅᕙᓃᒍᓐᓇᑐᐃᓐᓇᕆᐊᖃᕈᒫᖅᑐᖅ 

ᐅᑉᓘᔪᖅ, ᐊᖏᖃᑎᒌᒍᑦ ᑖᓐᓇ ᑐᑭᓪᓗᐊᖏᓐᓄᑦ, 

ᖃᖓ ᐊᑎᓕᐅᖅᑕᐅᒐᔭᕐᒪᖅᑲᐃ 

ᓂᕆᐅᓐᓂᖃᒐᓚᖅᐸ ᐃᓱᒪᒋᔭᒥᓂ ᓇᓃᒐᔭᕐᒪᖔᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᒻᒪᓗ ᐅᖃᕈᒪᓪᓗᖓ ᑕᐅᒃᑯᐊ ᔫᑳᓐᒥ ᐊᒻᒪ 

ᓄᓇᑦᑎᐊᕐᒥ ᑕᒪᒃᑯᓂᖓᓕ ᐃᓕᕆᓯᒪᓪᓚᕆᓕᕐᒪᑕ 

ᑖᒃᑯᐊ ᓄᓇᑦᑎᐊᕐᒥᐅᑦ ᐱᔭᕇᒋᐊᑭᓪᓗᑎᓪᓗ. 

ᓯᕗᓂᑦᑎᓐᓂ ᑕᐃᒫᒃ ᓇᒻᒥᓂᖅᓱᕐᓂᕐᒥᒃ 

ᐱᓕᕆᕙᒌᖅᓯᒪᔪᖃᖅᑎᓪᓗᒍ ᐅᕙᑦᑎᓐᓄᑦ 

ᓄᓇᕗᒻᒥᐅᓄᑦ ᐃᑲᔫᑎᓪᓚᕆᒻᒪᑦ 

ᐊᑐᖅᑕᐅᓯᒪᓕᖅᑐᒥᒃ ᐃᓚᖓᒍᑦ ᐱᓇᓱᐊᖅᑎᓪᓗᑕ. 

ᑭᓯᐊᓂ ᓄᓇᕗᓪᓕ ᐊᔾᔨᐅᓐᖏᓪᓚᕆᓐᓂᖓᓂᒃ 

ᑖᓐᓇ ᐃᓚᔭᕆᐊᖃᓛᕐᒥᒻᒪᑦ 

ᐊᔾᔨᒋᓪᓚᕆᓐᖏᒃᑲᓗᐊᕐᓗᓂᐅᒃ ᓇᒻᒥᓂᖅᓱᕐᓂᖅ 

ᑖᓐᓇ ᐊᖏᕈᑎᒃ ᓄᓇᕗᒧᑦ ᑐᕌᖓᔪᖅ. 

ᐊᔾᔨᒌᓐᖏᓐᓂᕗᓪᓕ ᓇᓗᓇᐃᖅᓯᒪᔭᕆᐊᖃᓛᕐᒪᑦ. 

 

ᑕᐃᒪ ᐅᖃᖅᑲᐅᒐᒪ ᓯᕗᓪᓕᐊᕈᓯᖅ ᐅᓂᒃᑳᖅ 

ᑐᓂᔭᐅᓯᒪᓕᕐᒪᑦ ᑕᑲᓄᖓ ᒥᓂᔅᑑᔪᒧᑦ 

ᓄᓇᖃᖅᑳᖅᑐᓕᕆᔨᒃᑯᓐᓄᑦ. ᑕᐃᑯᓐᖓᓚᐅᕐᓗᓂ 

ᑭᐅᓚᐅᕐᓗᓂᐅᒃ ᐅᕝᕙᓘᓐᓃᑦ ᑭᒡᒍᓯᕆᓚᐅᖅᑕᖓ 

ᒪᓕᒡᓗᒍ ᓇᒧᓐᖓᒃᑲᓐᓂᕐᓂᐊᕐᒪᖔᖅ ᑭᖑᓪᓕᕐᒥ 

ᓇᓗᓇᐃᒃᑲᓐᓂᕐᓂᐊᕐᒪᑦ ᒫᓐᓇ 

ᐅᖃᕈᓐᓇᓐᖏᓚᐅᑲᒃᑐᖓ ᖃᖓᓪᓚᕆᒃ 

ᐱᒋᐊᓛᕐᒪᖔᑕ. ᑕᐃᒃᑯᐊ ᐅᓂᒃᑳᖑᔪᑦ ᑕᕝᕗᖓ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓂᔭᐅᔭᕆᐊᖃᓛᕐᒥᒻᒪᑕ. 

ᑕᐃᑲᓐᖓᑦ ᒥᓂᔅᑕᐅᑎᖏᓐᓂᑦ ᐊᖏᖅᑕᐅᑉᐸᑕ 

ᓇᓗᓇᐃᕈᓐᓇᖅᓯᒃᑲᓐᓂᓛᖅᑐᑦ ᖃᖓ 

ᐱᒋᐊᕈᓐᓇᕋᔭᕐᒪᖔᑦᑕ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᑐᑦ ᑕᐃᒫᒃ 

ᐊᐱᖅᓱᕐᓇᖅ ᐃᓱᓕᒻᒥᒻᒪᑦ. ᑲᑎᒪᔾᔪᑎᔅᓴᓅᕐᓗᑕ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᒐᒪᐊᕋᒪ 

ᐅᑎᕈᒪᓪᓗᖓ 5-ᒧᑦ ᑕᐃᒃᑯᓄᖓ ᐃᓕᓴᖅᓯᓂᕐᒧᑦ 

ᐳᓛᕆᐊᖅᓯᒪᔪᓂᒃ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᐊᖏᖅᑕᐅᔪᒪᒻᒪᑦ ᑲᑎᒪᔾᔪᑎᒃᓴᓄᑦ 5-ᒧᑦ 

ᐅᑎᕈᒪᓪᓗᓂ ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ, ᑲᔪᓯᑐᐃᓐᓇᕆᑦ 

ᐃᓕᓴᖅᓯᓂᕐᒥᑦ ᐳᓛᕆᐊᖅᑐᓂᒃ, ᒥᔅᑕ ᑯᓱᒐᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ ᑲᑎᒪᔨᐅᖃᑎᒃᑲᓗ ᑕᕝᕗᖓ 

ᐅᑎᕈᓐᓇᕋᑦᑕ. 

 

ᐅᓪᓛᖏᓛᖅ ᖁᕕᐊᑉᐳᖓ ᐃᓕᓴᖅᓯᔪᒪᓪᓗᖓᐃᓛᒃ 

ᒪᕐᕉᓐᒥᒃ ᑲᖏᖅᖠᓂᕐᒥᐅᑕᒻᒪᕇᓐᓂᒃ ᑕᕝᕙᓂ 

ᐅᓪᓚᖅᓯᒪᔪᓂᒃ ᑲᑎᒪᕝᕕᐅᑉ ᐃᓗᐊᓂ. ᑖᒃᑯᐊ 

ᑲᖏᖅᖠᓂᕐᒥᑦ ᑯᐊᐸᒃᑯᖏᓐᓂᑦ ᑲᑎᒪᔨᐅᔫᒃ ᐊᒻᒪᓗ 

ᐊᑕᖃᑕᐅᓪᓗᑎᒃ ᑕᕝᕗᖓ ᑲᑐᔾᔨᖃᑎᒌᖏᓐᓄᑦ 

ᑯᐊᐸᐅᔪᑦ. ᐱᖃᓐᓇᕆᔭᐃᓐᓇᕆᓪᓗᒋᓪᓗ ᑕᒪᕐᒥᒃ 

ᐱᕈᖅᓴᖃᑎᒋᓪᓗᐊᕕᑦᑐᒍ ᑖᓐᓇ ᓄᐊ ᐊᑕᖓᓛᖅ 

ᑐᓐᖓᓱᖁᕙᕋ ᐊᒻᒪᓗ ᑖᓐᓇ ᒥᔅᑕ ᑯᓄᒃ ᑕᑦᑐᐃᓂ, 

ᑐᓐᖓᓱᒋᑦᓯ ᑕᕝᕗᖓ ᑲᑎᒪᕕᐅᑉ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐃᓕᓴᖅᓯᓂᖅ ᑖᒃᑯᓂᖓ ᐳᓛᕆᐊᖅᓯᒪᔪᓂᒃ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᕙᖓᑦᑕᐅᖅ ᑖᓐᓇ ᐃᓚᒋᐊᕈᒪᓪᓗᒍ ᐱᖃᓐᓈᕋ 

ᑲᖏᖅᖠᓂᕐᒥ ᓂᕈᐊᖅᑕᐅᓯᒪᔪᖅ. 

ᑐᓐᖓᓱᑦᑎᐊᕆᑦᑎ. 

 

ᑖᓐᓇᓗ ᐅᔪᕈᒋᓪᓗᒍ ᑯᓄᒃ ᑕᑦᑐᐃᓂᖅ ᐊᒻᒪᓗ 

ᑖᓐᓇ ᐱᖃᑎᑦᑎᐊᕙᒋᒐᑦᑎᒍ ᑲᖏᖅᖠᓂᕐᒥ ᓄᐊ 

ᑎᑦᑕᖅ ᑐᓐᖓᓱᑦᑎᐊᕆᑦ ᑲᑎᒪᕝᕕᒻᒧᑦ ᐃᑎᕋᕕᑦ. 

ᐊᒻᒪᓗ ᑖᓐᓇ ᖃᐅᔨᒪᔭᐅᖁᓪᓗᒍ ᐃᑲᔪᓲᖑᒻᒪᑦ ᓄᐊ 

ᐅᑭᐅᑦ ᐊᒥᓱᑦ ᓈᓚᐅᑎᐊᓗ ᑕᐃᑲᓂ ᐊᑯᓂ 

ᑲᖏᖅᖠᓂᕐᒥ ᐃᑲᔪᖅᐸᓚᐅᖅᑐᓂ ᐃᓐᓇᕐᓂᑦ 

ᐊᒃᓱᐊᓗᒃ ᐃᑲᔪᖃᑦᑕᓲᖅ ᐃᑲᔪᖅᐸᒃᑐᓂ 

ᖃᓄᑐᐃᓐᓇᖅ ᐃᑲᔪᕆᐊᖃᕌᖓᒥᒋᑦ ᐊᒻᒪᓗ ᐆᒥᖓ 

ᐅᖃᖅᑏ ᐅᖃᐅᑎᓚᔅᓯ ᑕᐃᓐᓇ 

ᐅᔾᔨᕆᕙᑦᑐᒃᓴᐅᓐᖏᑕᕋᓗᐊᓯ ᒫᓂ 

ᑎᑎᕋᕐᕕᓯᐅᑎᑕᖃᕐᒪᑦ ᐊᒻᒪᓗ ᑲᖏᖅᖠᓂᕐᒥᑦ 

ᐱᑕᖃᖅᐸᓚᐅᖅᑐᓂ ᑎᑦᑕᖅ ᐊᑐᖅᑐᓂᑦ 

ᐊᑖᑕᖓᓂᑦ ᐊᑦᑎᖅᓯᒪᒻᒪᑕ, ᑕᐃᓐᓇ ᐊᑖᑕᖓ  

ᐃᓅᔪᓐᓃᖅᓯᒪᔫᒐᓗᐊᖅ ᐃᓚᓐᓇᕆᓚᐅᖅᓯᒪᒐᑦᑎᒍ 

ᑕᐃᒪ ᑕᒫᓂ ᑎᑦᑕᖅ ᑎᑎᕋᕐᕕᓯᐅᑎᑕᖃᕐᒪᑦ ᑖᒃᓱᒪ 

ᐊᑖᑕᖓᓂᑦ ᐊᑦᑎᖅᓯᒪᔪᖅ ᖃᐅᔨᒪᓂᐊᓕᖅᑕᓯ. 

 

ᑐᓐᖓᓱᑦᑎᑕᐅᖁᑦᑎᐊᖅᑕᒃᑲᑦᑕᐅᖅ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᐊᒻᒪᓗ 

ᐃᓕᑕᕆᒍᒪᓪᓗᒍᑦᑕᐅᖅ ᑖᓐᓇ ᓄᓇᑦᑎᐊᕐᒥᐅᑕᖅ 

ᐃᓚᐅᓚᐅᖅᑐᖅ ᑖᒃᑯᐊ ᓂᐅᕕᕐᕖᑦ 

ᒪᑐᐃᖅᑕᐅᑎᓪᓗᒋᑦ, ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᔪᓯᓗᑕ 

ᑲᑎᒪᔾᔪᑎᒃᓴᓄᑦ. 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. 

ᑭᐅᔾᔪᑏᑦ ᑲᒥᓴᓇᐅᑉ ᒪᑐᐃᖅᓯᒋᐊᕐᖓᐅᑎᐊᓄᑦ. 

10,. ᑭᐅᔾᔪᑏᑦ ᑮᓇᐅᔭᖅᑑᑎᓄᑦ 

ᒪᑐᐃᖅᓯᒋᐊᕐᖓᐅᑎᓄᑦ. 11. ᑐᒃᓯᕋᐅᑏᑦ 

ᐊᑎᓕᐅᖅᓯᕐᒪᔪᑦ. 12. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 

ᑐᒃᓯᕋᐅᑎᓄᑦ. 13. ᐅᓂᒃᑳᑦ ᑲᑎᒪᔨᕋᓛᓂᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐱᔾᔪᑎᒋᓪᓗᒍ ᒪᓕᒐᒃᓴᑦ 

ᐊᓯᖏᓪᓗ. 14. ᓴᖅᑭᑎᑦᑎᓂᒃ ᑎᑎᕋᖅᓯᒪᔪᓂᒃ. 

ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 312 - 3(3): 

ᑎᑎᖅᑲᐅᓯᐊᑦ ᑰᒑᕐᕈᒻᒥ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑎᑦᑎᒍᒪᒐᒪ ᑎᑎᖅᑲᓂᒃ ᑖᒃᑯᓂᖓ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᒃ ᐱᔾᔪᑎᒋᓪᓗᒍ 

ᑖᒃᑯᐊ ᕙᓯᑖᕈᒪᔪᑦ, ᕙᓯᒧᑦ ᐃᓂᒃᓴᖅᑖᕈᒪᔪᑦ 

ᐃᓂᒃᓴᖓᓂᑦ. ᑕᐃᒪ ᕿᒥᕐᕈᔭᐅᖁᔭᕋ ᑎᑎᖅᑲᖅ 

ᐅᔾᔨᕆᑦᑎᐊᕐᓗᒍ. ᖁᔭᓐᓇᒦᒃ ᐅᖃᖅᑏ. 

 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᔅᑕ 

ᓂᖏᐅᖓᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 313 - 3(3): 

ᑎᑎᕋᖃᑦᑕᐅᑎᒍᑎᒥᓃᑦ ᐅᓪᓗᖏᑦ 

ᑲᑎᒪᔨᕋᓛᓂᒃ ᒪᓕᒐᒃᓴᓕᕆᓂᕐᒧᑦ ᐊᒻᒪᓗ 

ᒥᓂᔅᑕᒥᒃ ᒪᓕᒐᓕᕆᓂᕐᒧᑦ ᒪᓕᒐᒃᓴᖅ 32 

ᒥᒃᓵᓄᑦ, ᒪᓕᒐᖅ ᐋᖅᑭᒋᐊᕆᔪᖅ 

ᒪᓕᒐᓕᕆᔾᔪᑎᓄᑦ ᒪᓕᒐᕐᒥᒃ ᐊᒻᒪᓗ 

ᒪᓕᒐᒃᓴᖅ 44, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᔨᕋᓛᓄᑦ 

ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊ ᑕᐅᖅᓱᐃᒍᑕᐅᓚᐅᖅᑐᑦ ᑲᑎᒪᔨᕋᓛᑦ ᐊᒻᒪᓗ 

ᒥᓂᔅᑕ ᒪᓕᒐᓕᕆᓂᕐᒧᑦ ᐱᔾᔪᑎᒋᓪᓗᒍ ᒪᓕᒐᒃᓴᖅ 

32, ᐋᖅᑭᒋᐊᕈᑕᐅᓂᐊᖅᑐᖅ ᒪᓕᒐᓕᕆᓂᕐᒧᑦ 

ᒪᓕᒐᕐᓂᑦ, ᐊᒻᒪᓗ ᒪᓕᒐᒃᓴᖅ 44, 

ᐋᖅᑭᒋᐊᕈᑕᐅᓂᐊᖅᑐᖅ ᐃᖅᑲᖅᑐᐃᔨᕋᓛᓄᑦ 

ᒪᓕᒐᕐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 314 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2011-2012 

ᐊᕐᕌᒍᑕᒫᑦ ᐅᓂᒃᑳᖓᑦ - ᓄᑖᓂᑦ 

ᓴᖅᑭᑎᑦᑎᒍᑕᐅᔪᑦ (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 315 - 3(3): 

ᑳᓐᑐᕌᓕᕆᓂᕐᒧᑦ ᓂᐅᕕᕐᓂᕐᒧᓪᓗ ᐅᓂᒃᑳᖅ 

ᐊᕐᕌᒍᒧᑦ ᐃᓱᓕᓚᐅᖅᑐᖅ ᒫᔾᔨ 31, 2012 

(ᑕᑉᑑᓇ) 

ᓴᖅᑭᑕᐅᔪᖅ ᑎᑎᖅᑲᒃ 316 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2013-2014 

ᓂᕆᐅᒋᔭᐅᔪᑦ ᓴᓇᓂᐅᓂᐊᖅᑐᓄᑦ ᐅᓂᒃᑳᖅ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ, ᓴᖅᑭᑎᑦᑎᒍᓐᓇᕋᒪ ᐱᖓᓱᓂᑦ  

ᐃᓪᓗᓕᕆᔨᒃᑯᑦ 2013-14 ᑐᑭᒧᐊᒍᑏᑦ ᑖᒃᑯᐊ 

ᐃᓪᓗᓕᐅᓂᕐᒧᑦ, ᑳᓐᑐᕌᓐᓂᕐᒧᑦ, ᓂᐅᕕᕐᓂᕐᒧᓪᓗ, 

ᐊᑐᖅᑐᐊᕐᓂᕐᒧᓪᓗ 2012-ᒧᑦ ᑎᑭᑦᑐᑦ. 

ᐃᓪᓗᓕᕆᔨᕐᔪᐊᒃᑯᑦ 2011-12 ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᖏᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 317 - 3(3): ᓄᓇᕗᒻᒥ 

ᒥᓂᔅᑕ ᒪᓕᒐᓕᕆᓂᕐᒧᑦ - ᓄᓇᕗᒻᒥ 

ᐸᓖᓯᒃᑯᑦ ᐊᖓᔪᖅᑳᒻᒪᕆᖓᑦ - ᑲᑎᓪᓗᑎᑦ 

ᑐᕌᖅᑕᐅᔪᓂᑦ ᐅᓂᒃᑳᖅ 2012-2014 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑦᑐᖓ 

ᓴᖅᑭᑎᑦᑎᒋᐊᔅᓴᖅ ᑖᒃᑯᐊ ᐸᓖᓯᒃᑯᑦ ᐊᖓᔪᖅᑳᖓᑦ 

ᑎᑎᕋᓚᐅᕐᒪᑕ 2014. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᔅᑕ 

ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 318 - 3(3): ᖃᖓᑭᐊᖅ 

"ᐱᕕᒃᓴᐃᑦ ᓈᒻᒪᒃᓯᔪᒫᖅᐳᖅ": 

ᐅᑭᐅᖅᑕᖅᑐᒥ ᕿᓂᖅᑐᓕᕆᓂᖅ 

ᐊᖑᒻᒪᑎᓐᖏᓐᓂᖅ ᐅᓗᕆᐊᓇᖅᐳᖅ: 

ᖃᐅᔨᒪᔩᑦ ᐅᖃᖅᐳᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑕᒫᓂ ᐱᓇᓱᐊᕈᓯᖅ ᐃᓱᒪᒋᓪᓗᒍ ᑖᒃᑯᐊ 

ᕿᓂᕐᓂᕐᒥᒃ ᐅᖃᐅᓯᖃᓚᐅᖅᑐᑦ. ᖁᕕᐊᓱᑦᑐᖓ 

ᐅᓪᓗᒥ ᓴᖅᑭᑎᑦᑎᒍᓐᓇᕋᒪ ᑖᒃᑯᓇᓐᖓᑦ Politics-ᒥ 

ᐅᖃᓕᒫᒐᕐᒥᑦ, ᑎᑎᕋᖅᓯᒪᔪᑦ. 

ᕿᒥᕐᕈᔭᐅᑦᑎᐊᕐᓂᐊᖅᐳᖅ ᑖᓐᓇ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᑲᔪᓯᓗᑕ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᓄᑦ. 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 043 - 3(3): ᐃᓚᔭᐅᓂᖓ 

ᕿᒥᕐᕈᓂᖅ ᒪᓕᒐᒃᓴᖅ 40-ᒥᒃ, ᑭᒡᒐᑐᖅᑎ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᒪᓕᒐᖅ - 

ᖃᐅᔨᒃᑲᐃᒍᑦ (ᑰᓕ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 

ᓇᒡᒐᔾᔭᐅᖑᓕᖅᐸᑦ ᒫᔅᓯ 4-ᒥ ᐆᒥᖓ 

ᓅᑦᑎᒋᐊᓛᕋᒪ:  

 

ᑕᐃᒪᐃᒻᒪᑦ ᓅᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᑲᑎᒪᔨᕋᓛᑦ 

ᐅᓂᒃᑳᓕᐅᕆᐊᖃᕐᓂᖓᑦ ᒪᓕᒐᒃᓴᖅ 40-ᒥᒃ 

ᒪᓕᒐᓕᐅᕐᕕᕐᒧᑦ ᐅᖓᕝᕙᕆᐊᖅᑕᐅᒃᑲᓐᓂᖁᓪᓗᒍ 

120-ᓂᒃ ᑲᑎᒪᔨᕋᓛᑦ ᐃᓄᓕᒫᖅᑎᑦᑎᓗᑎᑦ 

ᑐᓵᑎᑦᑎᔪᓐᓇᖁᓪᓗᒋᑦ ᑕᒪᑐᒥᖓ ᒪᓕᒐᒃᓴᒥᒃ. 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 

16. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥᑦ ᐅᖃᓕᒫᕐᓂᕐᒧᑦ. 17. 

ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥᑦ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 19. ᑐᒡᓕᐊᓂᑦ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 47 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2012-2013 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓅᒋᐊᖅᓯᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᓪᓗ 

ᑭᒡᒐᑐᖅᑐᖅ, ᒪᓕᒐᒃᓴᖅ 47, ᑮᓇᐅᔭᓂᒃ ᐃᓚᒋᐊᕈᑦ  

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 3, 2012-

2013, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᐃᓚᒋᐊᕈᑕᐅᓂᐊᖅᑐᖅ 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᓄᓇᕗᑦ 

ᒐᕙᒪᖏᓐᓂᑦ ᐊᕐᕌᒍᖏᓐᓂᑦ ᐃᓱᓕᑦᑐᖅ ᒫᔅᓯ 31, 

2013. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? 

ᖁᔭᓐᓇᒦᒃ. ᑲᔪᓯᕗᖅ ᑖᓐᓇ ᐱᖁᔨᕗᖔᕈᑦ, 

ᒪᓕᒐᒃᓴᖅ 47, ᑖᓐᓇ ᑲᑎᒪᑐᐃᓐᓇᖅᑐᓄᑦ 

ᐱᓕᕆᐊᖑᒍᓐᓇᖅᓯᔪᖅ. 

 

19. ᑐᒡᓕᐊᓂ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 48 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕋᕐᔪᐊᕐᒧᑦ 

ᑭᒡᒐᑐᖅᑐᖅ, ᒪᓕᒐᒃᓴᖅ 48, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 1, 2013-

2014, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᐃᓚᒋᐊᕈᑕᐅᓂᐊᖅᑐᖅ 

ᐊᑭᑐᔫᑎᓕᕆᔾᔪᑎᖏᓐᓄᑦ ᓄᓇᕗᑦ ᒐᕙᒪᖏᑕ ᒫᔅᓯ 

31, 2014-ᒨᖅᑐᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᑮᑦ ᐲᑕᓯᓐ. 

ᐄ ᑖᓐᓇ ᓈᒻᒪᓈᖅᑐ ᐊᖏᖅᑐ, ᐊᑭᕋᖅᑐᖅᑐ, ᑕᓐᓇ 

ᐱᖁᔨᒍᒫᕈ ᑲᔪᓯᕗᖅ, ᑖᓐᓇ ᒪᓕᒐᒃᓴᖅ 48 ᑖᓐᓇ 

ᑲᑎᒪᑐᐃᓐᓇᖅᑐᓄ ᐱᓕᕆᐊᖑᒍᓐᓇᓯᔪᖅ. 

 

19. ᑐᒡᓕᐊᓂ ᐅᖃᓕᒫᕐᓂ ᐱᖁᔭᒃᓴᓂ ᒥᔅᑕ 

ᐊᖏᖅᑐᓕᕆᓂᕐᒧ ᒥᔅᑕ ᑮᑦ ᐲᑕᓴᓐ.  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 51 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᖅᑕᐅᓂᖏᓐᓄᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 

51, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᖅᑕᐅᓂᖏᓐᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᑐᓪᓕᐊᓂᒃ. 

 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᕈᑕᐅᔪᖅ ᓱᕈᓯᕐᓄᑦ 

ᖃᑕᓐᖑᑎᒌᓄᑦ ᒪᓕᒐᕐᒧᑦ 

ᑐᑭᑖᖅᑎᑕᐅᑦᑎᐊᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᑦ 

ᒪᓕᓪᓗᒋᑦ. ᓴᐳᒻᒥᑎᑦᑎᒋᕗᑦᑕᐅᖅ ᕿᑐᕐᖓᕆᔭᓂᑦ 

ᐊᔾᔨᓕᐅᖅᑕᐅᓂᕐᓗᓂᕐᒥᒃ ᓂᓐᖓᐅᒪᓂᕐᒥᓪᓗ ᐊᒻᒪᓗ 

ᑕᒪᒃᑯᐊ 26-ᓄ ᐅᑭᐅᖃᖅᑐᓄ ᑐᕌᖓᔪᓄᑦ 

ᐃᑲᔫᑎᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᓕᐅᕐᓂᕐᒧᑦ. 

 

ᖄᒃᑲᓐᓂᐊᒍᓪᓗ ᐃᓂᖅᑎᕆᕗᖅ ᓴᓪᓗᔪᓂᑦ 

ᐅᓂᒃᑳᓂᑦ. ᐊᐅᓚᑦᑎᔨ ᓱᕈᓯᕐᓄᑦ ᐃᓚᔮᕇᓄᓪᓗ 

ᐱᔨᑦᑎᕋᐅᑎᓄᑦ ᑭᐅᖃᑦᑕᕆᐊᓕᒃ ᐊᑐᓕᖁᔭᓕᐊᑦ 

ᐃᓚᖏᓐᓄᑦ ᕿᑐᕐᖓᕆᔭᖅ ᑲᒪᒋᔭᖓ 

ᐃᓅᔪᓐᓃᑳᓪᓚᓂᖅᐸᑦ 

ᐋᓐᓂᕕᔾᔪᐊᖅᑐᒥᓂᐅᑉᐸᓪᓘᓐᓃᑦ. ᑖᓐᓇᓗ ᑲᒪᔨ 

ᐅᓂᒃᑳᖓ ᐊᕐᕌᒍᑕᒫᑦ ᓴᖅᑭᖅᑎᑕᐅᖃᑦᑕᕆᐊᓕᒃ 

ᒪᓕᒐᓕᐅᕐᕕᒻᒥ. ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖓ ᓈᒻᒫᕐᒪ. ᐊᖏᖅᑐᓕᒫᑦ. 

ᐊᑭᕋᖅᑐᖅᑐᑦ? ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 51 

ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᑐ ᑖᓐᓇ 

ᑲᑎᒪᔨᕋᓛᓅᖅᑕᐅᒍᓐᓇᖅᓯᔪᖅ. 

 

19. ᑐᒡᓕᐊᓂ ᐅᖃᓕᒫᕐᓂ ᒪᓕᒐᒃᓴᓂ. 

ᐋᓐᓂᐊᖃᓐᓇᖏᑦᑐᓕᕆᓂᕐᒧ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦ 

ᐅᖃᖅᑎ. ᐅᖃᖅᑏ ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᓂ ᑭᒡᒐᑐᖅᑐᒧᑦ ᑲᖏᖅᖠᓂᐅᑉ  

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 53, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐋᓐᓂᐊᖅᑐᓕᕆᔭᐅᓂᕐᒧᑦ 

ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᑐᓪᓕᐊᓂᒃ. 

 

ᐅᖃᖅᑏ, ᑖᓐᓇ ᐱᑕᖃᕈᑕᐅᓂᐊᖅᑐ 

ᐋᓐᓂᐊᖅᑐᓕᕆᔨᕐᒧᑦ ᓇᓪᓕᐅᒃᑯᒫᖃᖅᑎᑕᐅᖁᓪᓗᒋᑦ 

ᐸᓖᓯᒃᑯᑦ ᓄᓇᕗᒻᒧ ᑲᒪᒋᔭᐅᓕᕐᓂᐊᕐᒪᑕ ᑲᓇᑕᒥ 

ᐋᓐᓂᐊᖅᑐᓕᕆᓂᕐᒧᑦ ᒪᓕᒐᕐᒦᖔᖅᑐᒥᒃ ᐄᐳᕈ 1, 

2013 ᐱᒋᐊᕐᓗᒍ. ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᓈᕐᒪ. ᐊᖏᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᕗᖅ. ᑖᓐᓇ ᑐᒡᓕᐊᓂ 

ᐅᖃᓕᒫᖅᑕᐅᓯᒪᓕᖅᐳ ᐊᒻᒪ ᒪᓕᒐᓕᕆᓂᕐᒧ 

ᑲᑎᒪᔨᓕᕋᓛᓅᖅᑕᐅᓂᐊᖅᑐᓂ. 

 

19. ᑐᒡᓕᐊᓂ ᐅᖃᓕᒫᕐᓂ ᒪᓕᒐᒃᓴᓂᑦ. 

ᐃᓕᓐᓂᐊᖅᑐᓕᕆᓂᕐᒧ ᒥᓂᔅᑕ, ᒥᓂᔅᑕ ᐋᕆᐊᒃ.  

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍ): ᖁᔭᓐᓇᒦ 

ᐅᖃᖅᑎ. ᓄᐃᓯᒋᐊᖅᐳᖓ ᐊᐃᑉᐲᓪᓗᓂ ᐃᖃᓗᐃᑦ 

ᐱᓇᓐᓂᖓᓄ ᒪᓕᒐᓕᐅᖅᑎ, ᒪᓕᒐᒃᓴᖅ 55, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎ, ᑖᓐᓇ ᒪᓕᒐᒃᓴ ᐊᔪᓐᖏᑎᑦᑎᓂᐊᖅᑐ 

ᑲᒥᓯᓇᖓᑦ ᓄᓇᕗᑦ ᐊᑐᐊᒐᓕᐅᕈᓐᓇᖁᓪᓗᒍ 

ᖃᓄᐃᓕᐅᕈᑕᐅᒍᓐᓇᖅᑐᓂ ᑕᒪᑐᒪᓂ 

ᐃᓕᓐᓂᐊᖅᑎᓄᑦ ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ 

ᒪᓕᒐᐅᑉ ᐊᑖᓂᒃ ᑕᐃᒃᑯᓄᖓ ᑎᒥᒥᒍᑦ 

ᐊᔪᕈᑎᖃᖅᑐᓄᑦ. ᖁᔭᓐᓇᒦ ᐃᒃᓯᕙᐅᑕ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐋᕆᐊᒃ. 

ᑖᓐᓇ ᓈᒻᒪᓈᕐᒪ ᐱᖁᔨᕗᖔᕈᑦ. ᐊᖏᖅᑐᓕᒫᑦ. 

ᐊᑭᕋᖅᑐᖅᑐᖃᖅᐹ. ᑖᓐᓇ ᑲᔪᓯᓪᓗᐊᕕᒃᑐᖅ. 

ᒪᓕᒐᒃᓴᖅ 55 ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᔨᒃᑯᓐᓄᐊᖅᑕᐅᕗᖅ. 

19. ᑐᓪᓕᐊᓂ ᐅᖃᓕᒫᕐᓂ ᒪᓕᒐᒃᓴᓂᑦ. 20. 

ᐃᓱᒪᒃᓴᖅᓯᐅᕈᑎᖃᕐᓂ ᑲᑎᒪᔨᕋᓛᓂ ᐊᒻᒪᓗ 

ᐊᓯᖏᓐᓂ ᒪᓕᒐᒃᓴᓂᑦ. ᒥᔅᑕ ᓂᖏᐅᖓᓐ 

ᐃᒃᓯᕙᐅᑕᐅᓂᐊᖅᑐᖅ. 

 

ᑲᔪᓯᓚᐅᓐᖏᓂᒃᑎᓐᓂ ᑲᑎᒪᑐᐃᓐᓇᖅᑐᓄ 

ᓄᖅᑲᖓᑲᐃᓐᓇᕐᓂᐊᕋᑦᑕ 15 ᒥᓂᒥᒃ. 

 

ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 10:49ᒥ ᑲᔪᓯᒃᑲᓂᖅᑐᑎᓪᓗ 

11:10ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ 

ᓈᒻᒪᒃᓯᒐᑦᑕ ᐊᒥᓲᓂᕗᑦ. (ᑐᓵᔨᑎᒍᑦ) ᑲᑎᒪᔨᕋᓛᑦ, 

ᑲᑎᒪᒋᐊᕈᒪᓕᕋᒪ. ᐆᒥᖓ ᐱᓕᕆᓗᑕ: ᒪᓕᒐᒃᓴᖅ 

49. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᕆᒍᒪᔭᕗᑦ ᕿᒥᕐᕈᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᒃᑯᐊ ᐱᓕᕆᐊᕆᓂᐊᕋᑦᑎᒍ 

ᐊᐅᓚᔾᔪᑏᑦ, ᐋᖅᑭᐅᒪᔾᔪᑏᓪᓗ 

ᐋᓐᓂᐊᖅᑐᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᐱᕆᒍᒪᒐᒃᑯ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑕᑲᓄᖓ ᐊᐱᖅᓱᖅᑕᐅᕕᒻᒨᖁᓪᓗᒍ ᒪᑐᐃᖅᓯᔾᔪᑎᒥᓂᒃ 

ᐅᖃᓕᒪᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᔪᓯᒍᓐᓇᖅᓯᔪᑎᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. ᖁᕕᐊᓱᑉᐳᖓ 

ᓴᖅᑭᑎᑦᑎᒋᐊᔅᓴ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᐊᒃᓴᖏᓐᓄᑦ ᑮᓇᐅᔭᖅᑑᑎᒃᓴᓄᓪᓗ 2013-14. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓄᖅᓯᒋᐊᖅᑎᑦᑎᒍᒪᔪᑦ 

$11.4 ᒥᓕᐊᓂᒃ ᑖᒃᑯᓇᓐᖓᑦ 2012-13 

ᑮᓇᐅᔭᖅᑑᑎᒃᓴᓂᑦ ᐅᕝᕙᓘᓐᓃᑦ ᐅᓄᖅᓯᒋᐊᕐᓗᒍ 

4.25 ᐳᓴᒥᒃ. $5 ᒥᓕᐊᓐ ᑖᒃᑯᓇᓐᖓᑦ $11.4 

ᒥᓕᐊᓂᒃ ᐅᓄᖅᓯᒋᐊᕈᑕᐅᔪᑦ ᑮᓇᐅᔭᓕᐊᓄᑦ 

ᐃᖅᑲᓇᐃᔭᖅᑎᓄᑦ ᓴᖅᑭᑎᑕᐅᔪᑦ ᐱᔾᔪᑎᒋᓪᓗᒍ ᓄᑖᖅ 

ᐃᖅᑲᓇᐃᔭᖅᑐᓄᑦ ᐊᖏᖃᑎᒌᒍᑕᐅᓚᐅᖅᑐᖅ.  

 

ᐃᓕᓴᖅᓯᓂᐊᖅᑐᓯ ᑖᒃᑯᐊ ᐅᓄᕐᓂᖏᑦ 

ᐃᓚᐅᑎᑦᑎᖏᒻᒪᑕ ᐃᓄᓕᕆᔨᒃᑯᓐᓅᖓᔪᓂᒃ. ᑖᒃᑯᐊ 

ᐃᓚᒋᓕᕐᓂᐊᖅᑕᖏᑦ ᑖᔅᓱᒪᑉ ᓄᑖᑉ ᐱᓕᕆᕕᐅᓕᖅᑑᑉ 

ᖃᑕᕐᖑᑎᒌᓄᑦ. ᐱᓕᕆᕕᐅᑉ ᑮᓇᐅᔭᖅᑑᑎᒃᓴᖏᑦ 

ᑲᑎᓪᓗᒋᒃ 2013-14 $280.4 ᒥᓕᐊᖑᔪᑦ ᑖᒃᑯᐊ 

ᐱᑕᖃᕈᑕᐅᔪᑦ ᐅᓄᖅᓯᒋᐊᕈᑕᐅᓪᓗᑎᒃ 20-ᓄᑦ 

ᐃᖅᑲᓇᐃᔭᖅᑎᓄᑦ ᐃᓅᔪᓂᑦ. ᑖᓐᓇ ᐱᓕᕆᕝᕕᐅᔪᖅ 

ᓂᕆᐅᒻᒥᔪᖅ ᓴᖅᑭᑎᑦᑎᓂᐊᕆᐊᒃᓴᖅ 

ᐃᓚᒋᐊᕈᑎᒃᓴᓂᑦ ᑮᓇᐅᔭᓄᑦ ᑕᒫᓂ $24.9 ᒥᓕᐊᓐ 

ᐅᑭᐅᒃᑯᑦ ᑲᑎᒪᓕᖅᐸᑕ ᑕᕝᕙᓐᖓᑦ 2012-13-ᒧᑦ. 

ᑖᒃᑯᐊ ᐊᒥᐊᒃᑯᖏᑦ $6.1 ᒥᓕᐊᓐ ᐅᓄᖅᓯᒋᐊᕈᑕᐅᔪᑦ 

ᐅᑯᓄᖓ: 

 

 $2.5 ᒥᓕᐊᓐ ᑲᔪᓯᔾᔪᑕᐅᓂᐊᖅᑐᖅ 

ᐊᑐᓕᖅᑎᑦᑎᔾᔪᑕᐅᓗᓂ 

ᑐᐹᑯᑐᓗᐊᖅᑕᐃᓕᒪᑎᑦᑎᓂᕐᒧᑦ. 

 $1 ᒥᓕᐊᓐ ᑖᒃᑯᐊ ᐊᑭᓕᐅᑕᓂᐊᖅᑐᑦ 

ᐊᒥᒐᕈᑕᐅᔪᓄᑦ ᐊᑐᖅᑎᑦᑎᔾᔪᑕᐅᓂᐊᓄᑦ 

ᐋᓐᓂᐊᓯᐅᖅᑎᑖᕋᓱᐊᓂᕐᒧᑦ 

ᑎᒍᒥᐊᕈᑎᒃᓴᓄᓪᓗ. 

 $860,000 ᐊᑐᖅᑕᐅᓂᐊᖅᑐᑦ ᐃᓱᒪᓕᕆᓂᕐᒧᑦ 

ᑕᐃᑲᓂ ᐊᑲᐅᓯᖅᓯᕕᒻᒧᑦ. 

 $600,000 ᐅᓄᖅᓯᒋᐊᕈᑕᐅᔪᑦ 

ᐃᖅᑲᓇᐃᔭᖅᑎᒃᑲᓐᓂᐅᒋᐊᓕᓐᓄᑦ  

ᐋᓐᓂᐊᓯᐅᖅᑎᓄᑦ ᐱᖓᓱᓂᑦ ᐋᓐᓂᐊᕕᓐᓂᑦ, 

ᑖᒃᑯᓇᓂ ᐱᖓᓱᓂᑦ ᑭᕙᓪᓕᕐᒥ. 

 $500,000 ᓴᖅᑭᑎᑦᑎᔾᔪᑕᓂᐊᖅᑐᑦ ᓄᑖᓂᑦ 

ᓄᓇᓕᓐᓂᑦ ᐋᓐᓂᐊᕐᕕᓐᓄᑦ 

ᐃᑲᔪᖅᑎᐅᓂᐊᖅᑐᓂᒃ ᕿᑭᖅᑖᓗᒻᒥ. 

 $460,000 ᓴᖅᑭᑎᑦᑎᔾᔪᑕᐅᓗᓂ ᓄᑖᓂᒃ 

ᐃᖃᐃᓕᓴᕐᓂᕐᒧᑦ ᐃᑲᔪᖅᑎᒃᓴᓂᑦ ᕿᑭᖅᑖᓗᒻᒥ;  

 ᐊᒻᒪᓗ $163,000 ᓴᖅᑭᑎᑦᑎᔾᔪᑕᐅᓂᐊᖅᑐᑦ 

ᓄᑖᓂᑦ ᑖᒃᑯᓂᖓ ᐅᐊᔭᓅᖅᑐᓂᑦ 

ᖃᐅᔨᓴᕈᑎᒃᓴᓂᑦ ᑭᕙᓪᓕᐅᑉ 

ᐋᓐᓂᐊᕐᕕᖏᓐᓂᑦ. ᐊᒻᒪᑦᑕᐅᖅ ᑕᒪᑐᒪ 

ᖄᖓᒍᑦ ᐱᓕᕆᕕᐅᔪᑦ ᖃᑦᓯᑲᓪᓚᖕᓂᑦ ᓄᑖᓂᑦ 

ᐊᑐᐊᒐᕐᓂᑦ ᐱᒋᐊᖅᑎᑦᑎᓂᐊᕐᒪᑦ ᐃᓚᐅᓗᑎᒃ. 

 

ᑖᒃᑯᐊ ᐱᕙᓪᓕᐊᑎᑕᐅᓂᖏᑦ ᐊᑦᑕᕐᓇᖅᑐᓂᑦ 

ᑲᒪᒋᐊᒃᓴᖅ ᐸᕐᓇᐅᑎᓂᑦ ᐊᑐᓕᖅᑎᑕᐅᓂᖏᑦ. 

ᐋᓐᓂᐊᕐᕕᓕᐊᖅᑐᓄᑦ ᑲᒪᒋᔭᐅᒋᐊᓕᑦ ᐊᒻᒪᓗ 

ᐊᑐᐊᒐᐃᑦ ᐊᖏᖃᑎᒌᒍᑎᑦ ᒪᓕᒋᐊᓖᓪᓗ 

ᑖᒃᑯᓄᖓ ᑲᑎᑕᐅᓂᖏᓐᓄᑦ ᐋᓐᓂᐊᖅᑐᓕᕆᔾᔪᑏᑦ 

ᐅᕝᕙᓘᓐᓃᑦ ᑕᐃᒃᑯᐊ ᖃᐅᔨᒪᔾᔪᑏᑦ ᐊᔾᔨᓕᐅᕈᑏᑦ. 

 

ᑖᒃᑯᐊ ᓄᓇᕗᒥ ᖃᕆᓴᐅᔭᒃᑯᑦ 

ᐋᓐᓂᐊᖅᑐᓕᕆᔾᔪᑎᒥᓃᑦ ᐃᓕᔭᐅᖃᑦᑕᕐᓂᖏᑦ 

ᐊᒻᒪᓗ ᐱᔨᑦᑎᕋᐅᑎᓄᑦ ᐸᕐᓇᐅᑏᑦ ᐊᒻᒪᓗ 

ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒥ 

ᐋᓐᓂᐊᓯᐅᑎᑖᖃᑦᑕᕐᓂᖅ ᑎᒍᒥᐊᖏᓐᓇᕋᓱᐊᕐᓂᕐᓗ 

ᐊᒻᒪᓗ ᐅᖁᒪᐃᓐᓂᕐᓂᐊᖅᑐᓕᕆᔩᑦ ᐸᕐᓇᐃᓂᖏᑦ 

ᐊᒻᒪᓗ ᐃᒻᒪᖃ ᐊᖏᓪᓕᒋᐊᖅᑕᐅᓂᖏᑦ 

ᐃᓱᒪᓕᕆᔾᔪᑏᑦ ᓯᓚᑖᓃᑦᑐᑦ ᐃᖃᓗᐃᑦ. 

 

ᐃᒃᓯᕙᐅᑕᖅ, ᑖᒃᑯᐊ ᐱᓕᕆᐊᒃᓴᐃᑦ 

ᐋᖅᑭᒃᓱᖅᓯᒪᑲᓪᓚᖕᒪᑕ ᑖᒃᑯᓄᖓ ᐊᕐᕌᒎᓂᐊᖅᑐᓄᑦ 

ᑕᒪᐅᓐᖓ ᐃᖅᑲᓇᐃᔭᖅᑐᓕᕆᓂᕐᒧᓪᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᐊᐱᖅᓱᖅᑕᐅᕕᒻᒧᐊᖃᑎᖃᕐᓂᐊᖅᐲᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᑲᑎᒪᑐᐃᓐᓇᖅᑐᑦ ᐊᖏᖅᐹᑦ 

ᐊᐱᖅᓱᖅᑕᐅᓂᐊᖅᑐᑦ ᐃᓯᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᒃᑎ, ᐃᑲᔪᑲᐃᓐᓇᕈᒃ 

ᑖᓐᓇ. ᖁᔭᓐᓇᒦᒃ.  

 

(ᑐᓵᔨᑎᒍᑦ) ᒥᓂᔅᑕ ᐲᑕᓴᓐ, ᐊᓪᓚᒃᑕᐅᓯᒪᓂᐊᕐᒪᑦ 

ᑖᒃᑯᐊ ᐊᐱᖅᓱᖅᑕᐅᖃᑎᒋᓂᐊᖅᑕᑎᑦ ᑭᓇᐅᒻᒪᖔᖅ 

ᐅᖃᑲᐃᓐᓇᓚᐅᕈᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᐊᐱᖅᓱᖅᑕᐅᖃᑎᒋᓂᐊᖅᑕᕋ ᑐᖏᓕᕋ ᐲᑕ ᒫ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᑐᓐᖓᓱᒋᑦ, ᒥᔅᑕ ᒫ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐃᓅᓯᓕᕆᕐᓂᑦᒧ ᐅᖃᐅᓯᒃᓴᖃᖅᐹ? 

ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᐃᓅᓯᕐᒥ ᖃᓄᐃᓐᖏᑦᓯᐊᕐᓂᕐᒧᑦ 

ᕿᒥᕐᕈᐊᓂᒃᓯᒪᓕᕐᒪᑕ ᑖᒃᑯᓂᖓ 2013-2014 

ᑮᓇᐅᔭᖅᑑᑎᒃᓴᓂᒃ, ᐱᓕᕆᐊᒃᓴᓄᓪᓗ 

ᐸᕐᓇᐅᑎᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

ᐊᐅᓚᔾᔪᑏᑦ, ᐋᖅᑭᐅᒪᔾᔪᑏᓪᓗ ᑮᓇᐅᔭᖅᑑᑎᒃᓴᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓄᕐᓂᖃᖅᑐᖅ 

$280.427 ᒥᓕᐊᓐ ᐋᖅᑭᒋᐊᖅᓯᒪᓪᓗᑎᒃ 

ᐃᓱᒪᒋᓪᓗᒋᑦ ᓄᒃᑎᖅᑕᐅᓚᐅᕐᓂᖏᑦ ᐃᓄᓕᕆᓂᕐᒧᑦ 

ᐱᔨᑦᓯᕈᑏᑦ ᓄᑖᒧᑦ ᓴᖅᑭᑎᑕᐅᕋᑖᖅᑐᒧᑦ 

ᐱᓕᕆᕕᐊᓐᓄᑦ ᐃᓚᒌᓄᑦ ᐱᔨᑦᓯᖅᑏᑦ. 

 

ᐱᔾᔪᑎᒋᓪᓗᒍ ᓄᒃᑎᖅᑕᐅᓂᖏᑦ ᐃᓄᓕᕆᓂᕐᒧᑦ 

ᐱᔨᑦᓯᐅᑏᑦ ᑖᒃᑯᐊ ᐱᓕᕆᕕᐊᓐᓄᑦ ᐃᓚᒌᓄᑦ 

ᐱᔨᑦᓯᖅᑏᑦ ᐱᒋᐊᖅᑐᒍ ᐊᐃᐳᕈ 1, 2013, 

ᑲᑎᒪᔨᕋᓛᑦ ᐅᖃᖃᑦᑕᖅᓯᒪᖕᒪᑕ ᐃᓚᖏᓐᓂᒃ 

ᐃᓱᒫᓘᑎᒥᓂᒃ ᐱᓪᓗᒋᑦ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᒃᑎᖅᑎᖅᑕᐅᕙᓪᓕᐊᓂᖏᑦ ᐊᒻᒪ ᐃᓕᕆᐊᖑᔪᑦ 

ᑕᒪᒃᑯᐊ ᓇᓪᓕᐊᒃ ᐃᑲᔪᖅᑕᐅᔪᖅ, 

ᐃᖅᑲᓇᐃᔭᖅᑎᐅᔪᕐᓘᓐᓃᑦ ᐳᐃᒍᖅᑕᐅᖁᓇᒋᑦ 

ᐋᖅᑭᒋᐊᖅᑕᐅᑎᓪᓗᒋᑦ ᑕᒪᒃᑯᐊ ᐱᔨᑦᓯᐅᑏᑦ, 

ᑐᑭᓯᒋᐊᕈᑎᒃᓴᐃᓪᓗ. 

 

ᑲᑎᒪᔩᑦ ᑎᓕᐅᕆᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᐱᓕᕆᖃᑐᖃᑦᓯᐊᖁᓪᓗᒋᑦ ᐱᓚᒌᑦ ᐱᔨᑦᓯᕐᕕᐊᓂᒃ 

ᑕᒪᓐᓇ ᐱᔾᔪᑎᒋᓪᓗᒍ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᒐᕙᒪᒃᑯᑦ 

ᐊᑐᑦᓯᐊᕐᓂᖅᓴᐅᖁᓪᓗᒋᑦ ᐃᖅᑲᓇᐃᔭᖅᑏᑦ 

ᐃᓂᖏᓐᓂᒃ ᓄᓇᖕᓕᓃᑦᑐᓂᒃ ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᑦ ᐱᑕᖃᖅᑎᑦᓯᓂᐊᖅᑎᓪᓗᒋᑦ 

ᐃᑲᔫᑎᓂᒃ ᓄᓇᓕᖕᒥᐅᓄᑦ ᑎᒍᓯᒐᓱᐊᖅᑎᓪᓗᒋᑦ 

ᐱᔨᑦᓯᖃᐅᑎᓂᒃ ᐊᒻᒪ ᐃᑲᔪᖅᓱᐃᔾᔪᑎᓂᒃ 

ᐊᓯᖏᓐᓂᒃ ᐱᓕᕆᕕᐅᔪᓂᒃ ᐊᒻᒪ 

ᑐᓴᐅᒪᖃᑎᒋᖕᓂᕐᒧᑦ ᐊᑐᐊᒐᐃᑦ ᐊᒻᒪ 

ᐃᓕᖅᑯᓯᐅᒋᐊᓖᑦ ᐱᔾᔪᑎᖃᖅᑐᑦ ᐱᔨᑦᓯᕋᕐᓂᕐᒥᑦ 

ᐃᓄᖕᓄᑦ. 

 

ᑖᒃᑯᐊ ᑐᒃᓯᕋᖅᑕᐅᔪᑦ 2013-2014 

ᑮᓇᐅᔭᖅᑑᑎᒃᓴᖏᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓗᓕᖃᓐᖏᒻᒪᑦ ᐅᓄᖅᓯᖏᐊᕈᑕᐅᒐᓛᓚᐅᖅᑐᓂᒃ 

ᑮᓇᐅᔭᖅᑑᑎᒃᓴᓂ ᐊᖏᕈᑎᒋᓚᐅᖅᑕᕗᑦ ᑕᒡᕙᓂ 

ᐊᕐᕌᒎᓪᓗᐊᓕᖅᑐᖅ 2012-2013 

ᑮᓇᐅᔭᖅᑑᑎᒃᓴᓂ, ᑲᑎᒪᔨᐅᔪᖅ ᖃᐅᔨᒪᔪᑦ ᑕᒪᒃᑯᐊ 

ᐱᔨᑦᓯᐅᑕᐅᔪᑦ ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᓴᖅᑭᐅᒪᑎᑕᐅᕙᖕᒪᑕ ᒪᓕᒃᑐᒋᑦ ᐊᑐᖅᑕᐅᒍᒪᓂᖏᑦ 

ᐊᒻᒪ ᐊᑭᑐᔪᒻᒪᕆᐅᔪᓐᓇᖅᑐᓂ. ᑖᓐᓇ ᐱᓕᕆᕕᐅᔪᖅ 

ᓴᖅᑭᑎᑦᓯᓯᒪᖕᒪᑦ ᐃᓚᒋᐊᕈᑎᒃᓴᓂᒃ 

ᐊᑐᖅᑕᐅᖃᑦᑕᖅᓯᒪᔪᓂᒃ ᐊᕐᕌᒍᕋᓴᖕᓂᑦ, ᑕᒪᓐᓇᓗ 

ᐊᕐᕌᒍ ᐊᔾᔨᐅᖏᑦᑑᒐᓂ. ᑭᓯᐊᓂ, ᑲᑎᒪᔨᕋᓛᑦ 

ᓂᕆᐅᒃᑐᑦ ᑖᑦᓱᒪ ᐱᓕᕆᕕᐅᑉ ᐊᖓᔪᖅᑲᐅᑎᖏᑦ 

ᑕᐅᑐᒐᖃᕈᓐᓇᕐᓂᐊᖅᑐᑦ ᐱᓕᕆᐊᖏᑦ 

ᐊᑑᑎᖃᑦᓯᐊᖁᓪᓗᒋᑦ ᐊᒻᒪ 

ᑮᓇᐅᔭᖅᑐᓗᐊᓐᖏᓐᓂᖅᓴᐅᖁᓪᓗᒋᑦ 

ᑕᐃᒪᐃᓚᐅᕐᒪᑦ.  

 

ᐃᒃᓯᕙᐅᑖᖅ, ᓄᓇᕗᑦ ᐊᔾᔨᐅᖏᒻᒪᑦ ᐃᓄᖏᑦᑕ 

ᖃᓄᐃᓕᖓᓂᖏᑦ ᐊᒻᒪ ᓄᓇᖏᑦᑕ ᓇᒦᓐᓂᖏᑦ  

ᐅᖃᐅᓯᖏᓪᓗ, ᐃᓕᖅᑯᓯᖏᓪᓗ ᐱᔾᔪᑎᒋᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᓂᐅᑉ ᓴᖅᑭᐅᒪᑎᑕᐅᓂᖓ  

ᐊᑭᑦᑐᕈᑕᐅᒻᒪᕆᒃᐸᒃᑐᑦ 

ᓴᖅᑭᐅᒪᑎᑕᐅᒋᐊᖃᓕᕌᖓᑕ ᐱᔨᑦᓯᕋᐅᑏᑦ. 

 

ᒐᕙᒪᑐᖃᒃᑯᑦ ᐃᓕᑕᖅᓯᓯᒪᔪᑦ 

ᐊᒃᑐᐃᖃᑦᑕᕐᓂᖏᓐᓂᒃ ᐊᑭᐅᔪᑦ ᐱᔾᔪᑎᒋᓪᓗᒋᑦ 

ᓴᖅᑭᐅᒪᑎᑦᓯᓂᖅ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐅᑭᐅᖅᑕᖅᑐᒧᑦ ᐱᑕᖃᖅᑎᑦᓯᑲᓐᓂᖅᑐᑎᒃ 

ᑮᓇᐅᔭᓂᒃ ᓲᕐᓗ ᐱᒋᐊᖅᑎᑕᐅᓯᒪᔪᒃᑯᑦ 

ᐋᓐᓂᐊᕐᕕᓕᐊᖅᑐᓄᑦ ᐃᖏᕐᕋᔾᔪᑏᑦ ᐊᒻᒪ ᐊᓯᖏᑦ 

ᐱᔨᑦᓯᕋᐅᑏᑦ, ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑏᑦ 

ᐊᑐᑦᑕᐅᓯᒪᓕᖅᑐᑦ ᒪᕐᕉᐃᖅᑐᑎᒃ ᓄᖑᑦᑐᒋᑦ ᐊᒻᒪ 

ᐃᓱᓕᕝᕕᒃᓴᖃᖅᑐᖅ 2014. 

 

ᑲᑎᒪᔨᕋᓛᑦ ᐊᒃᓱᕈᖅᑐᑎᒃ ᐃᑲᔪᖅᓱᐃᔪᑦ ᒥᓂᔅᑕᐅᑉ 

ᐱᓕᕆᐊᕆᒐᓱᐊᖅᑕᖏᓐᓂᒃ 

ᓇᓗᓇᐃᖅᓯᒐᓱᐊᖅᑎᓪᓗᒍ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᕈᑕᐅᓂᐊᖅᑐᓂᒃ ᑲᔪᓯᔾᔪᑎᒃᓴᓂᒃ 

ᐱᑕᖃᖅᑎᑦᓯᓂᕐᒧᑦ ᓇᒻᒪᒃᑐᓂᒃ 

ᐋᓐᓂᐊᖃᕐᓇᖏᑦᑐᓕᕆᔾᔪᑎᒃᓴᓂᒃ ᐊᒻᒪ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᓄᓇᕗᓕᒪᒥ 

ᖃᓂᑦᑐᒧᑦ ᓯᕗᓂᒃᓴᒧᑦ. 

 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᐱᓕᕆᕕᐅᑉ 

ᐱᓕᕆᐊᕆᒐᓱᐊᖅᑕᖏᓐᓂᒃ ᐱᐅᓯᕚᓪᓕᕈᑎᒃᓴᓂᒃ 

ᓴᖅᑭᐅᒪᑎᑕᐅᓂᖏᓐᓄᑦ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ, 

ᐃᓚᖏᐊᖅᓯᒪᓪᓗᒋᑦ ᐃᖅᑲᓇᐃᔭᖅᑎᓂᒃ ᓲᕐᓗ 

ᐊᓪᓚᒡᕕᓕᕆᓂᕐᒧᑦ ᐃᑲᔪᖅᑎᒃᓴᓂᒃ ᐊᒻᒪ ᓄᑖᓂᒃ 

ᐋᓐᓂᐊᖅᑐᖅᑐᓄᑦ ᖃᐅᔨᒪᒍᑎᒃᓴᓂᒃ ᐃᓂᖓ. 

ᑲᑎᒪᔨᕋᓛᑦ ᑐᑭᓯᐅᒪᔪᑦ ᐊᒥᓱᓂᒃ 

ᐊᒃᓱᕉᑎᒃᓴᖅᑕᖃᕐᒪᑦ ᓴᖅᑭᐅᒪᔪᓂᒃ 

ᐋᖅᑭᐅᒪᑎᑦᓯᖓᓱᐊᕐᓂᖅ 

ᐃᖅᑲᓇᐃᔭᖅᑎᐅᒋᐊᖃᖅᑐᓂᒃ ᐱᓗᐊᖅᑐᒥ 

ᐋᓐᓂᐊᓯᐅᖅᑎᓂᒃ ᐊᒻᒪ ᓘᒃᑖᓂᒃ ᐊᒻᒪ ᑎᓕᐅᕆᕗᑦ 

ᐱᓕᕆᕕᐅᔪᒥᒃ ᐱᐅᓯᕚᓪᓖᖁᔨᓪᓗᑎᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᖏᓐᓂᒃ ᑕᒪᑐᒧᖓ. ᑕᒪᑐᒪ 

ᖄᖓᒍᑦ, ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᖏᓐᓇᖅᑐᑦ 

ᐱᓕᕆᕕᐅᑉ ᐱᒋᐊᖅᑎᓯᒪᔭᖏᓐᓂᒃ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᐋᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᕈᑕᐅᔪᑦ ᐊᒻᒪ ᑎᓕᐅᖅᑐᒋᑦ ᓄᓇᕗᒥᐅᑦ 

ᐃᓱᒪᒃᓴᖅᓯᐅᕈᓪᓗᒋᑦ ᐃᓕᓐᓂᐊᕋᔭᕐᓂᕐᒥᑦ 

ᑕᒪᒃᑯᓂᖓ ᐱᓕᕆᐊᒃᓴᓂᒃ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 

ᐱᓕᕆᕕᐅᔪᖅ ᑮᓇᐅᔭᐃᕈᑎᖃᕐᓂᖓᓂᒃ ᑕᒪᑐᒧᖓ 

ᐱᒋᐊᖅᑕᐅᔪᒧᑦ ᓲᕐᓗ ᖃᕆᓴᐅᔭᒃᑯᑦ 

ᐊᓐᓂᐊᖅᑐᓕᕆᔾᔪᑏᑦ ᑎᑎᕋᖅᑕᐅᖃᑦᑕᕐᓂᖏᑦ ᐊᒻᒪ 

ᓂᕆᐅᒃᑐᑦ ᑖᒃᑯᐊ ᐊᐅᓚᑦᓯᐊᓕᖅᐸᑕ,  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᓯᕚᓪᓕᕈᑕᐅᓂᐊᖅᑐᖅ ᕿᒥᕐᕈᓂᕐᒧᑦ ᐊᒻᒪ 

ᐸᕐᓇᒍᑎᖃᕐᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ 

ᐱᒋᐊᖅᑎᑕᐅᔪᓂᒃ ᐊᒻᒪ ᐅᖃᐅᓯᖃᕐᓗᓂ 

ᓇᓪᓕᐊᓐᓂᒃ ᐊᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᓂᒃ.  

 

ᑲᑎᒪᔨᕋᓛᓂ ᑲᑎᒪᔩᑦ ᐅᔾᔨᕈᓱᒃᑐᑦ ᑖᒃᑯᐊ ᐃᓱᒪᒃᑯᑦ 

ᐋᓐᓂᐊᖃᕐᓂᐅᔪᑦ ᐱᒋᐊᕈᑕᐅᖕᒪᑕ ᐊᒥᓱᓄᑦ 

ᐃᓅᓯᕐᒧᑦ ᐊᒻᒪ ᐋᓐᓂᐊᕐᓂᕐᒧᑦ ᐃᓲᓘᑕᐅᔪᓄᑦ. 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᕗᑦ ᑕᒪᓐᓇ 

ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᓱᓕ 

ᑎᒍᒥᐊᖅᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᐱᒻᒪᕆᐅᓂᐊᖅᑐᖅ ᑐᓴᐅᒪᖃᑎᒌᒋᐊᖃᕐᓂᖅ 

ᐱᖃᑎᒋᓗᒋᑦ ᐃᓄᓕᕆᔨᒃᑯᑦ ᐱᓕᕆᔪᑦ ᑕᒡᕙᓂ 

ᓄᑖᒥ ᐃᓚᒌᓄᑦ ᐱᔨᑦᓯᕋᕐᕕᖕᒥᑦ 

ᐱᑕᖃᖅᑎᑦᓯᖁᓪᓗᒋᑦ ᐊᔾᔨᒌᓐᖏᑦᑐᓂᒃ 

ᐃᑲᔪᖅᑕᐅᔪᓄᑦ ᐱᔨᑦᓯᐅᑎᓂᒃ. ᑲᑎᒪᔩᑦ 

ᐃᑲᔪᖅᓱᐃᑦᓯᐊᖅᑐᑦ 

ᐊᑐᓕᖅᑕᐅᕙᓪᓕᐊᖏᓐᓇᕐᓂᖏᓐᓂᒃ ᐱᓕᕆᐊᒃᓴᑦ 

ᐊᒻᒪ ᐱᒋᐊᖅᑎᑕᐅᓯᒪᔪᑦ ᐅᖃᐅᓯᖃᕈᑕᐅᒐᓱᐊᖅᑐᑦ 

ᐃᓱᒫᓘᑕᐅᓂᖓᓂᒃ ᐃᖕᒥᓃᖃᑦᑕᕐᓂᖅ 

ᓄᓇᓕᖁᑎᑦᑎᓐᓂ. ᑖᒃᑯᐊ ᑲᑎᒪᔨᕋᓛᑦ 

ᐃᓕᑕᖅᓯᕗᑦ ᕿᒥᕐᕈᔭᐅᓂᖏᑦ ᐃᓱᒪᓕᕆᓂᕐᒧᑦ 

ᐱᖁᔭᑦ ᓂᕆᐅᒋᔭᐅᔪᑦ ᐊᕐᕌᒎᓂᐊᖅᑐᒧᑦ ᐊᒻᒪ 

ᖃᐅᔨᒪᔭᐅᒐᓱᐊᖏᓐᓇᕐᓂᐊᖅᑐᑦ ᐋᔩᖃᑎᒌᒍᑕᐅᔪᑦ. 

 

ᐱᔾᔪᑕᐅᔪᑦ ᐊᒃᑐᐊᔪᑦ ᐊᔪᓪᓕᓯᒪᓂᕐᒧᑦ ᐊᒻᒪᓗ 

ᐊᑐᑲᒻᒪᖃᑦᑕᕐᓂᐅᔪᑦ ᐃᓱᒫᓗᑕᐅᖕᒪᑕᑦᑕᐅᖅ 

ᓄᓇᕗᓕᒫᒥ. ᑲᑎᒪᔨᕋᓛᑦ ᑲᔪᓰᓐᓇᖅᑐᑦ 

ᐃᑲᔪᖅᑐᐃᓪᓗᑎᒃ ᐃᓱᒪᒋᔭᐅᓯᒪᔪᓂᒃ 

ᐃᓕᖅᑯᓯᓕᕆᓂᕐᒨᖓᔪᓂᒃ, ᓄᓇᓕᖕᓂ 

ᑐᓐᖓᕕᖃᖅᑐᓂᒃ ᐱᓕᕆᐊᓂᒃ ᐊᒻᒪᓗ 

ᑎᓕᐅᕆᓪᓗᑎᒃ ᒥᓂᔅᑕᒥᒃ ᐱᓕᕆᖃᑎᖃᖁᓪᓗᒍ 

ᐃᖅᒃᓇᐃᔭᖅᑎᒥᓂᒃ ᑲᔪᓰᓐᓇᖁᓪᓗᒍ 

ᐊᑐᐃᓐᓇᑦᑎᑦᑎᓗᓂ ᐱᓕᕆᐊᓂᒃ ᑕᐃᒃᑯᑎᑐᓇᖅ 

ᑲᔪᓯᑎᑕᐅᓚᐅᖅᑐᒥᒃ ᐃᖃᓗᒃᑑᑦᑎᐊᕐᒥ ᐊᕐᕌᓂ. 

 

ᐃᒃᓯᕙᐅᑖᖅ, ᑲᑎᒪᔩᑦ ᓇᓗᓇᐃᖅᓯᓯᒪᔪᑦ 

ᐊᑕᐅᓯᐅᖏᑦᑐᓂᒃ ᑕᒪᑉᑕᒥ ᐊᖏᕈᑕᐅᓯᒪᔪᓂᒃ, 

ᐃᓚᖃᕐᖢᑎᒃ ᐸᕐᓇᐅᑎᓂᒃ ᓄᓇᕗᑦᒦᑦᑐᒥᒃ 

ᒪᒥᓴᐃᕕᖕᒥᒃ, ᓱᓕ ᓴᖅᑭᑕᐅᓯᒪᖏᒻᒪᑕ ᐊᒻᒪᓗ 

ᑲᔪᓯᔾᔮᖅᑯᕋᑎᒃ ᒪᓐᓇ ᒪᓕᒐᓕᐅᖅᑏᑦ 

ᐃᓱᓕᑦᑎᓚᐅᖏᓐᓂᖏᓐᓂ. ᑲᑎᒪᔩᑦ 

ᓇᓗᓇᐃᖅᓯᓯᒪᔪᑦ ᑖᓐᓇ ᓄᑖᖅ ᐃᑲᔪᖅᑕᐅᕕᒃ 

ᑲᖏᖅᖠᓂᕐᒦᑦᑐᖅ ᑕᐃᔭᐅᓯᒪᖕᒪᑦ 

ᒪᒥᓴᕐᕕᐅᓂᕋᖅᑕᐅᓪᓗᓂ ᑕᐃᒪᓐᓇ  

ᑐᑭᖃᑦᑎᐊᕈᓐᓃᕐᖢᑎᒃ ᖃᓄᐃᓕᖓᖕᒪᖔᑕ ᑕᐅᑦᑐᖏᑦ 

ᐱᓕᕆᐊᖑᔪᑦ ᑕᐃᑲᓂ ᐃᑲᔪᖅᑕᐅᕕᖕᒥ ᐊᒻᒪᓗ 

ᑎᓕᐅᕆᓪᓗᑎᒃ ᒐᕙᒪᒃᑯᓐᓂᒃ ᑲᔪᓰᓐᓇᖁᔨᓪᓗᑎᒃ 

ᐸᕐᓇᐅᑎᒋᓚᐅᖅᑕᒥᖕᓂᒃ ᓄᓇᕗᑦᒥ ᐃᑲᔪᖅᑕᐅᕕᖕᒥᒃ. 

 

ᐃᒃᓯᕙᐅᑖᖅ, ᐋᓂᐊᕕᓕᐊᖃᑦᑕᕐᓂᖅ ᖃᖓᑕᓲᒃᑯᑦ 

ᐊᑭᑐᓂᖅᐸᐅᖃᑖᐅᖕᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ 

ᑕᒪᐃᓐᓂ. ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᐊᓯᐊᒎᕐᕕᖃᕈᓐᓇᖏᒻᒪᑦ ᐋᓐᓂᐊᕕᓕᐊᕆᐊᓖᑦ 

ᖃᖓᑕᓲᒃᑰᕆᐊᖃᕐᓂᖏᑦ ᓄᓇᓄᑦ ᐊᖏᓂᖅᓴᐅᔪᓄᑦ 

ᑲᒪᒋᔭᐅᔪᓐᓇᖁᓪᓗᒋᑦ ᐱᔭᕆᐊᖃᖅᑕᒥᖕᓂᒃ ᐊᒻᒪᓗ 

ᐱᔨᑦᑎᕋᖅᑕᐅᔭᕆᐊᖃᕐᓂᖏᓐᓂᒃ. 

 

ᐃᓱᒫᓘᑕᐅᔪᑦ ᓴᖅᑭᑕᐅᖏᓐᓇᖃᑦᑕᕐᒪᑕ ᐱᔾᔪᑎᖃᖅᑐᑦ 

ᐊᑐᐊᒐᕐᓂᒃ ᐊᒃᑐᐊᔪᓂᒃ ᖃᖓᑕᓲᒃᑯᑦ 

ᐊᐅᓪᓚᖃᑦᑕᕐᓂᒃᑯᑦ ᐊᒻᒪᓗ 

ᒪᓕᒃᑕᐅᔭᕆᐊᖃᖃᑦᑕᕐᓂᖏᑎᒍᑦ ᐊᓐᓂᐊᕐᕕᓕᐊᖅᑐᑦ. 

ᐃᓄᓕᕆᔨᒃᑯᑎᒍᑦ ᐱᔨᑦᑎᖅᑕᐅᖃᑦᑕᖅᑐᑦ ᐊᒻᒪ 

ᖃᖓᑦᑕᐅᓯᖅᑕᐅᖃᑦᑕᖅᑐᑦ ᐃᓚᔮᕇᖕᓄᑦ 

ᐱᔨᑦᑎᖅᑎᒃᑯᑎᒎᖅᑎᑕᐅᔪᑦ, ᑲᑎᒪᔨᕋᓛᑦ ᒥᓂᔅᑕᒥᒃ 

ᐊᔭᐅᖅᑐᐃᕗᑦ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᓐᓂᐊᕕᓕᐊᖅᐸᒃᑐᑦ 

ᖃᖓᑦᑕᐅᓯᖅᑕᐅᖃᑦᑕᕐᓂᖏᓐᓅᖓᔪᑦ ᐊᑐᐊᒐᑦ 

ᑕᒪᒃᑯᓄᖓ ᒪᓕᒃᓯᒪᓕᕐᓂᐊᕐᒪᑕ ᐊᒻᒪ ᑕᒪᒃᑯᐊ 

ᐊᓯᔾᔨᕐᓂᐅᔪᑦ ᑐᓴᖅᑕᐅᑦᑎᐊᕐᓗᑎᒃ 

ᐃᓅᓕᓴᐃᔨᐅᕙᒃᑐᓄᑦ, ᐱᔨᑦᑎᕈᑎᓂᒃ 

ᐊᑐᐃᓐᓇᕈᐃᔨᐅᔪᓄᑦ ᐊᒻᒪ ᑕᖅᑲᒃᑯᓄᖓ ᐃᓄᖕᓄᑦ. 

 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᕈᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓱᓕ 

ᓴᖅᑭᑦᑎᔭᕆᐊᖃᕐᓂᖏᓐᓂᒃ ᓄᑖᓂᒃ 

“ᐋᓐᓂᐊᕕᓕᐊᖅᐸᒃᑐᓂᒃ ᑲᒪᔾᔪᓯᕐᓂᒃ”, ᑖᓐᓇ 

ᐊᖅᑯᑕᐅᓗᑎᒃ ᐃᓅᓕᓴᖅᑕᕕᓃᑦ 

ᐅᖃᐅᓯᖃᕈᓐᓇᕋᔭᖅᑐᑦ ᐅᖃᐱᓘᑎᒥᖕᓂᒃ 

ᐃᓱᒫᓘᑎᒋᔭᕐᒥᓂᒡᓘᓐᓃᑦ ᐊᒻᒪ ᐅᖃᐅᓯᕆᓚᐅᖅᑕᖏᑦ 

ᑲᒪᒋᔭᐅᓗᑎᒃ. ᑲᑎᒪᔨᕋᓛᑦ ᓂᕆᐅᒃᐳᑦ ᒥᓂᔅᑕ ᓄᑖᓂᒃ 

ᓴᖅᑭᑦᑎᓛᕐᓂᐊᕐᓂᖓᓂᒃ ᑕᖅᑲᐅᖓ ᐊᒻᒪ 

ᐱᔪᓐᓇᖅᓯᑐᐊᕈᓂ ᒫᓐᓇᒫᒃᑯᑦ. 

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᑦ. 

ᒪᓕᒐᓕᐅᖅᑏᑦ ᐊᑐᓂ 

ᐊᐱᖅᑯᑎᒃᓴᖃᐅᕐᓂᐊᖅᑐᒃᓴᐅᖕᒥᔪᑦ ᐊᒻᒪ  

ᓂᓪᓕᐅᑎᖃᕈᒪᓂᐊᖅᑐᒃᓴᐅᓪᓗᑎᒃ ᑕᒪᓐᓇ 

ᑲᑎᒪᔾᔪᑕᐅᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᒪᓕᒐᕐᓂᒃ 77(1) 

ᐊᒻᒪᓗ (2), ᑭᓯᐊᓂ ᐃᖅᑲᐃᑎᒍᒪᕙᒃᑲ 

ᐊᐱᖅᓱᕈᓐᓇᕐᓂᐊᕐᒪᑕ ᑮᓇᐅᔭᖅᑑᑕᐅᔪᒪᔪᑦ 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓕᕈᑦᑎᒍ ᒪᑉᐱᒐᖏᑎᒍᑦ. ᖁᔭᓐᓇᒦᒃ. 

ᐅᑕᖅᑭᑦᓯᐊᕐᓂᐊᖅᑯᓯᑐᖅ. 

 

>>ᐃᓪᓚᖅᑐᑦ 

 

ᑲᑎᒪᔨᓂᑦ ᐅᖃᐅᓯᒃᓴᑐᐃᓐᓇᖃᖅᑳᑦ ᒥᓂᔅᑕᐅᑉ 

ᒪᑐᐃᖅᓯᒋᐊᕐᖓᐅᑎᖏᓐᓄᑦ? ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 2-ᒥ ᒥᓂᔅᑕ ᐲᑕᓴᓐ ᐅᓂᒃᑳᖅᑲᐅᔭᖏᓐᓂᒃ 

ᐊᑖᓂ, ᓲᕐᓗ ᐱᓕᕆᐊᖃᐃᓐᓇᕐᓂᐊᖅᑐᑦ ᐊᒻᒪᖃᐃ 

ᑖᒃᑯᐊ ᐋᖅᑭᒋᐊᖅᑕᐅᑐᐃᓐᓇᕆᐊᖃᕐᓂᖏᑦ, ᓲᕐᓗ 

ᓄᓇᕗᒥ ᐃᖅᑲᓇᐃᔭᖅᑎᑦᑎᓇᓱᓐᓂᕐᒧᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐸᕐᓇᐅᑎᖓᓂᒃ. 

ᓂᕆᐅᒃᐳᖓ ᑖᓐᓇᖃᐃ ᐅᖃᐅᓯᖃᓛᕐᒪᑦ ᑖᒃᑯᓂᖓ 

ᓲᕐᓗ ᐃᖅᑲᓇᐃᔭᖅᑎᖃᕆᐊᖃᕐᓂᑦᑎᓐᓂ ᑕᕝᕙᓐᖓᑦ 

ᑎᒥᐅᔪᓂᑦ, ᓲᕐᓗ ᐋᓐᓂᐊᓯᐅᖅᑎᓂᒃ 

ᖃᓪᓗᓈᓃᓐᖔᖅᑐᓂᒃ. ᐊᓯᖏᓐᓂᒃ 

ᐅᖃᐅᓯᒃᓴᖃᓐᖏᖦᖢᖓ. ᑖᓐᓇᖃᐃ 

ᐅᖃᐅᓯᕆᔭᐅᓂᐊᖅᐳᖅ. 

 

ᐃᒻᒪᖃ ᑖᒃᑯᐊ ᑕᑯᓇᒃᑯᑦᑎᒍᑦ ᓇᓪᓕᑭᑦᑖᕐᓗᒋᑦ 

ᐅᖃᐅᓯᒃᓴᖃᕐᓂᐊᖅᑐᖓ ᑕᐃᑲᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᐊᑎᖁᑎᖃᕈᓐᓃᕋᒪ 

ᐅᖃᐅᓯᒃᓴᑐᐃᓐᓇᕐᓄᑦ. ᑕᐃᒪ ᐱᒋᐊᕐᓂᐊᓕᕐᒥᔭᕗᑦ 

ᒪᑉᐱᒐᖏᑎᒍᑦ ᕿᒥᕐᕈᓂᕆᓂᐊᖅᑕᕗᑦ ᐱᓕᕆᕕᐅᑉ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒪᑉᐱᒐᖅ H-4-ᒥᑦ 

ᐱᒋᐊᕐᓗᑕ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᐱᓕᕆᕕᐅᑉ ᓇᐃᓈᖅᓯᒪᓂᖓ. ᐊᖓᔪᖅᑳᖃᕐᕕᒃ. 

ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

ᓂᕈᐊᖅᑕᐅᒋᐊᓖᑦ. $23,373,000. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᖃᒐᓛᒃᑐᖓ ᓲᕐᓗ ᐱᒻᒪᕆᐅᔪᓄᑦ 

ᐃᓚᖏᓐᓄᑦ ᑖᒃᑯᐊ. ᒥᓂᔅᑕᖃᐃ ᐅᓂᒃᑳᕈᓐᓇᖅᐸ:  

 

ᑭᓲᕙᑦ ᒫᓐᓇᐅᔪᖅ ᓲᕐᓗ ᖃᓄᐃᑦᑑᕙᑦ ᐃᓛᒃᑯᑦ 

ᐊᐅᓪᓚᖃᑦᑕᕐᓂᕐᒧᑦ ᑳᓐᑐᕌᖑᔪᑦ ᒪᑉᐱᒐᖏᑎᒍᑦ  

ᐊᕕᒃᑐᖅᓯᒪᔪᓂᒃ ᓄᓇᕗᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᕋᑖᕐᒪᑦ. ᓲᕐᓗᖃᐃ ᑳᓐᑐᕌᒥᒃ ᑐᓂᓯᔭᕌᖓᑦᑕ 

ᑕᒪᒃᑯᓄᖓ ᖃᖓᑕᓲᒃᑯᑦ ᐊᐃᒃᓯᖃᑦᑕᕐᓂᐊᖅᑐᓄᑦ 

ᐋᓐᓂᐊᖅᑐᓕᕆᓂᖅ ᐱᓪᓗᒍ, ᑖᒃᑯᐊ ᖃᖓᑕᓲᑦ 

ᓄᓇᓕᓐᓅᖃᑦᑕᕈᑎᖏᑦ ᑳᓐᑐᓛᑦ 

ᐊᑎᓕᐅᖅᓯᒪᓕᖅᑐᑦ ᐊᒻᒪᓗ ᐋᓐᓂᐊᕕᓕᐊᖅᑐᓄᑦ 

ᑐᐊᕕᕐᓇᖅᑐᓄᑦ ᑳᓐᑐᓛᑦ ᐊᑎᓕᐅᖅᑕᐅᓛᖅᑐᑦ. 

ᐊᑕᐅᓯᕐᒥᒃ ᒪᕐᕉᓐᓄᓪᓘᓐᓃᑦ ᐊᕐᕌᒍᕐᓂᒃ 

ᑕᐃᖅᖠᒋᐊᒃᑲᓐᓂᖅᓯᒪᔪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᑮᑦ ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑳᓐᑐᕌᑦ ᐊᑖᓂ ᐊᓯᔾᔨᔅᓯᒪᔪᖃᖅᐹ? ᐅᕝᕙᓘᓃᑦ 

ᐊᓯᖏᓐᓂᒃ ᑳᓐᑐᕌᒃᓕᕆᔨᓂᒃ ᑕᑯᖃᑦᑕᖅᐱᑕ 

ᐅᕝᕙᓘᓐᓂᑦ ᑖᑯᐊᑦᑕᐃᓐᓇᐅᕚᑦ ᓱᓕ?. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖓᔪᖅᑳᖅ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦᒃ, 

ᐃᑦᓯᕙᐅᑖᖅᖅ. ᖁᔭᓐᓇᒦᖅᐸᕋ ᒥᔅᑕ ᐋᓚᓐ ᕋᒻᐴᑦ 

ᐅᖃᕋᑖᕐᒪ. ᑕᒃᑯᐊᑦᑕᐃᓐᓇᐃ ᓱᓕ ᐊᑐᖅᑕᕗᑦ 

ᖃᓐᖓᑕᓲᒃᑯᑦ, ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᑦ 

ᐊᕐᕌᒍᕐᓂᒃ ᐊᓂᒍᖅᓯᒪᔪᓂᒃ ᐊᑐᖃᑦᑕᖅᓯᒪᔪᑦ. 

ᐅᖃᐅᓯᖏ ᐊᓯᓕᐅᕋᓗᐊᖅᓱᑎ ᑭᓯᐊᓂ 

ᑕᒃᑯᐊᖅᓴᐃᓐᓇ ᖃᖓᑕᓲᖅ ᐊᑐᖅᑕᐅᓲᑦ. 

ᖁᔭᓐᓇᒦᒃ,  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑦᓯᕙᐅᑖᖅᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦ ᐊᖓᔪᖅᑳᖅ 

ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᖃᓄᐃᓕᖓᕙᑦ ᑐᐊᕕᕋᖅᑐᓕᕆᓂᕐᒧᑦ ᑳᓐᑐᕌᖑᔪᑦ 

ᐊᐅᓪᓚᖃᑦᑕᕐᓂᕐᒧᑦ ᐊᕕᒃᑐᖅᓯᒪᔪᓂᒃ ᐱᖓᓱᓂᒃ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖓᔪᖅᑳᖅ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᔅᑕ ᕋᒻᐴᑦ ᐊᐱᕆᖕᒪ, 

ᐃᒃᓯᕙᐅᑖᖅ. ᑳᓐᑐᕌᖃᖅᑐᒍᑦ ᖃᖓᑕᓲᒃᑯᑦ 

ᑐᐊᕕᕐᓇᖅᑐᓕᕆᓂᐅᖃᑦᑕᖅᑐᒧᑦ ᖃᖓᑕᓲᓄ. 

ᐊᕕᒃᑐᖅᓯᒪᔪ ᐃᓛᒃᑯᑦ. ᖁᔭᓐᓇᒦ ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᒥᔅᑕ ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅᖅ. 

ᐊᐱᖅᑯᑎᒃᓴ, ᖃᖓᑕᓲᒃᑯᑦ, ᖃᖓᑕᓲᓕᕆᔩᑦ 

ᑖᒃᑯᐊᑦᑕᐃᓐᓇᐅᕚᑦ ᓱᓕ?. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᓚᓐ ᕋᒻᐳᑦ. 

ᐊᖓᔪᖅᑳᖅ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐳᑦ 

ᐊᐱᕆᕋᑖᕐᒪ. ᐄ, ᐊᓯᔾᔨᖅᓯᒪᔪᑐᐊᑦ ᕿᑎᕐᒥᐅᒻᒥᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᑐᑭᓯᒐᒃᑯ ᑳᓐᑐᕌᑦ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᐅᔪᑦ ᑕᑯᓐᓇᖅᑕᐅᕙᓪᓕᐊᖕᒪ. ᐊᖓᔪᖅᑳᖃᐃ 

ᑐᓴᖅᑎᑦᑎᔪᓐᓇᖅᐹ ᔭᓕᓇᐅᕝᒥ, ᐃᑦᒪᓐᑕᓐᒥ,  

ᐋᑐᕚᒥ, ᐅᐃᓂᐸᒡᒥᓪᓗ ᑐᔪᕐᒥᕕᐅᖃᑦᑕᖅᑐᑦ 

ᖃᓄᐃᖏᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᕋᒻᐴᑦ. 

ᐊᖓᔪᖅᑳᖅ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑳᓐᑐᕌᒃᓄᑦ ᐋᑕᕚᒥ 

ᑳᓐᑐᕌᒃᑕᖃᖅᐸᒌᒃᑐᖅ ᐅᐃᓂᐸᐃᒃᒥ ᑐᒃᓯᕋᐅᑏᑦ 

ᑐᓂᔭᐅᓚᐅᖅᑐᑦ. ᐅᓪᓗᒥ ᖃᐅᔨᓴᕐᓂᐊᖅᐸᒃᑲ 

ᑐᒃᓯᕋᐅᑎᓂᒃ ᓇᒃᓯᐅᔾᔨᓚᐅᖅᓯᒪᒐᑦᑕ 

ᐃᐊᑦᒪᓐᑕᓐᒦᑦᑐᖅ ᐱᔾᔪᑎᒋᓪᓗᒍ ᑐᔪᕐᒥᕕᒃᓴ. 

ᔭᓗᓇᐃᒥᑦᑕᐅ ᑳᓐᑐᕌᖃᓚᐅᖅᓱᑎ. ᖁᔭᓐᓇᒦ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᐊᖓᔪᖅᑳᖅ 

ᑮᑦ ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐱᓕᕆᕕᔪᑦ ᐱᖓᓱᓂ ᐃᖃᓗᖕᓂ, ᑲᖏᖅᖠᓂᕐᒥ 

ᐊᒻᒪᓗ ᐃᖃᓗᒃᑑᑦᑎᐊᕐᒥ ᐊᐅᓚᖃᕐᓂᖏᒻᒪᑕ 

ᒥᒃᓯᕚᕐᖠᖅᓯᒪᔪᓂ ᖃᖓᒃᑕᐅᑎᓄ 

ᐋᓐᓂᐊᕕᓕᐊᖃᑦᑕᖅᑐᓄᑦ ᒥᖅᖠᕚᓕᖅᓯᒪᒻᒪᖔ 

ᐊᕕᒃᑐᖅᓯᒪᔪᓂ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᖃᑦᑕᕐᒪ. ᐄ, ᑭᐅᔭᕐᓇᑦᑎᐊᖏᑦᑐᐊᓗᒃ, 

ᐊᓯᔾᔩᕙᓪᓕᐊᔪᒍ ᕿᑭᖅᑖᓗᒻᒥ. ᐊᖏᓪᓕᒋᐊᖅᖢᑦᒋ 

ᓄᑖᕈᖅᑎᑕᐅᓪᓗᑎᓪᓗ ᕿᑭᖅᑕᓂ ᐋᓐᓂᐊᕕᒻᒥ, 

ᓄᓇᓕᐅᔪ ᐃᖃᓗᓐᓄᐊᖅᑕᐅᓂᖅᓴᐅᖃᑦᑕᓂᐊᕐᒪᑕ 

ᖃᓪᓗᓈᓄᐊᖅᑕᐅᓐᖏᓂᖅᓴᐅᓕᕐᓗᑎᑦ. 

 

ᕿᑎᕐᒥᐅᓂ ᐋᓂᐊᕐᕕᒃ ᐱᔨᑦᑎᕋᑐᐃᓐᓇᓲᖑᖕᒪᑕ 

ᑕᐃᒫᓐᓈᓘᓐᖏᑦᑐᕐᓕ. ᑕᐃᒪᓐᓇ ᐅᖃᓚᐅᕋᒪ 

ᐊᐱᖅᓱᑲᑕᒃᑎᓪᓗᒋᑦ ᓘᒃᑖᑦ ᐋᓐᓂᐊᓯᐅᖅᑏᓪᓗ 

ᐅᓄᓐᖏᓗᐊᖃᑦᑕᕐᒪᑕ ᐱᔨᑦᑎᕋᕈᓐᓇᖁᓪᓗᒋᑦ 

ᐊᒻᒪᓗᑦᑕᐅᖅ ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᓯᒪᔪᓂᒃ.  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲ ᑐᔪᕐᒥᕕᒃ ᑲᖏᖅᖠᓂᕐᒦᑦᑐᖅ 

ᐋᓐᓂᐊᕕᓕᐊᖅᑐᓄᑦ ᓲᕐᓗᖃᐃ ᑕᐃᒃᑯᐊ 

ᐊᖏᕐᕋᖅᓯᒪᔪᑦ ᑲᒪᒋᔭᐅᖃᑦᑕᕐᒥᔪᑦ ᐊᒻᒪᓗ 

ᖃᓪᓗᓈᓄᐊᖅᑎᑕᐅᕙᒃᖢᑎᒃ ᐃᓚᖏᑦ. ᑕᐃᒪᓐᓇ 

ᐅᖃᓚᐅᖅᓯᒪᒐᒪ ᐊᕐᕌᒍᓂᑦ ᐊᓂᒍᖅᑐᓂᑦ ᓲᕐᓗᖃᐃ 

ᐋᓐᓂᐊᕕᓕᐊᖃᑦᑕᕐᓂᖅ ᖃᖓᑕᓲᒃᑯᑦ 

ᐱᔭᕆᐊᖃᕐᓂᖏᑦ ᐊᑐᖅᑐᒋᑦ ᐱᓲᖑᖕᒪᑕ ᓲᕐᓗ 

ᐃᓄᐃᑦ ᐊᐅᓪᓚᕆᐊᖃᕈᑎᒃ ᓄᓇᕗᑦ ᓯᓚᑖᓄᑦ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᓂᒃ. ᐄ, ᑕᐃᒪᓐᓇ 

ᐊᑭᑐᔪᐊᓘᓂᓲᖑᖕᒪᑦ ᐊᒻᒪᓗ 

ᐋᓐᓂᐊᕕᖕᒦᓐᓇᓱᒃᖢᓂ ᐊᑭᑐᕙᒃᖢᓂ ᐊᒻᒪᓗ ᓘᑦᑖᑦ 

ᐊᑭᑐᓂᖅᓴᒥᒃ ᐊᑭᓕᖅᓱᖅᑕᐅᓲᖑᓪᓗᑎᒃ ᐊᒃᓱᕐᓛᓗᒃ 

ᐱᔭᕆᐊᖃᕐᓂᖓᓄᑦ ᑕᐃᒪᓐᓇᐅᓲᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᐱᓕᕆᕕᒋᔭᓯ ᓯᕗᓪᓕᐅᑎᒍᒪᒐᒃᑭᑦ 2012-

13-ᒥ ᑖᓐᓇ ᐋᓐᓂᐊᕕᓕᐊᖅᑎᑦᑎᖃᑦᑕᕐᓂᕐᒧᑦ 

ᐊᑐᐊᒐᖏᓐᓂᑦ ᐱᑕᖃᖁᓪᓗᒍ 

ᒪᓕᒃᑕᐅᔭᕆᐊᓕᖕᓂᑦ. ᑖᒃᑯᐊ ᒪᒃᐱᒐᖓᓂ 90-ᒥ 

ᐸᕐᓇᐅᑕᐅᓯᒪᔪᓂᑦ ᑕᐃᒃᑯᐊ ᐋᓐᓂᐊᕕᓕᐊᖅᑐᓄᑦ 

ᐃᑲᔪᓲᑦ ᐱᔾᔪᑎᒋᓪᓗᒋᑦ ᐅᖃᐅᑎᔭᐅᓚᐅᖅᓯᒪᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᖅᑲᐅᖕᒪᑦ. ᖃᐅᔨᓚᐅᖅᑐᒍᑦ ᑕᐃᒃᑯᐊ  

ᐅᓄᖅᑐᑦ ᐱᔾᔪᑕᐅᔪᑦ ᑖᒃᑯᓄᖓ ᐊᐅᓪᓚᖃᑦᑕᕐᓂᕐᒧᑦ 

ᐊᑐᐊᒐᐃᑦ ᐅᕝᕙᖃᐃ ᐋᓐᓂᐊᕕᖕᒧᑦ 

ᑕᑯᔭᐅᔭᕆᐊᖃᕋᓗᐊᖅᖢᑎᒃ. ᑕᑯᔪᓐᓇᖏᑦᑕᕌᖓᒥᒃ 

ᐃᓗᐊᓐᖏᓕᐅᕈᑎᖃᖃᑦᑕᕐᒪᑦ ᐊᑕᐅᓯᐅᓐᖏᑦᑐᒥᑦ 

ᐊᒃᑐᐃᓲᖑᓪᓗᓂ ᐊᒻᒪᓗ 

ᐋᖅᑭᒃᑕᐅᒃᑲᓐᓂᕆᐊᖃᓕᖅᐸᒃᖢᑎᒃ 

ᑕᑯᔭᐅᕝᕕᒃᓴᖏᑦ. ᐄ, ᑖᒃᑯᐊ 

ᐱᒻᒪᕆᐅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᓐᓂᒃᑯᑦ ᐋᓐᓂᐊᕕᓕᐊᖅᑎᑕᐅᓯᒪᔪᑦ 

ᖃᖓᑕᓲᒃᑯᑦ ᐊᑯᓂᐊᓗᒃ ᐋᓐᓂᐊᕕᖕᒦᓕᓲᖑᖕᒪᑕ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᓂᕆᐅᖕᓂᖃᖅᐸᑦ ᑖᒃᑯᐊ 

ᐊᐅᓪᓚᖅᑎᑕᐅᖃᑦᑕᕆᐊᖃᕐᓂᖏᑦ, ᑖᒃᑯᐊ 

ᐋᓐᓂᐊᕐᕕᓕᐊᖅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ. ᑖᒃᑯᐊ 

ᓂᕆᐅᖕᓂᕆᔭᕗᑦ ᑕᐃᒪᓐᓇᑐᐃᓐᓇᖅ 

ᓇᓗᓇᓐᖏᒻᒪᑦ. ᑖᓐᓇ ᐋᓐᓂᐊᕕᓕᐊᕈᔾᔨᓯᒪᔪᖅ 

ᑕᐃᑲᓂ ᐋᓐᓂᐊᕕᓕᐊᖅᓯᒪᔪᒥᑦ 

ᓇᔪᐃᓐᓇᐅᔭᕆᐊᓕᒃ ᐊᒻᒪᓗ ᑖᒃᑯᐊ 

ᐋᓐᓂᐊᕕᓕᐊᖅᓯᒪᔭᕆᐊᖃᓕᕌᖓᑦ ᑕᐃᑲᓃᑉᐸᓪᓗ 

ᑐᓵᔨᒋᔭᐅᕙᒡᓗᓂ. ᐄ, ᑕᐃᒪᓐᓇᓪᓗᐊᑕᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᓐᓄᑦ ᑕᐃᒃᑯᐊ ᐋᓐᓂᐊᕕᓕᐊᖅᓯᒪᔪᑦ 

ᐱᓗᐊᖅᑐᒥᑦ ᐃᓄᑐᖃᕐᓄᑦ ᓲᕐᓗᖃᐃ 

ᖃᓪᓗᓈᓕᐊᕆᐊᖃᓲᖑᔪᑦ ᑐᑭᓯᔪᓐᓇᖏᒃᖢᑎᒃ 

ᐃᑲᔪᖅᑕᐅᔭᕆᐊᖃᕐᓂᖅᓴᐅᖕᒪᑕ ᐊᒻᒪᓗ 

ᐊᐅᓪᓚᖃᑎᒋᔭᐅᓪᓗᑎᒃ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᐃᒪ 

ᑕᐃᒃᑯᓄᖓ ᐃᓄᖕᓄᑦ ᐋᓐᓂᐊᕕᓕᐊᖅᓯᒪᔪᓄᑦ 

ᐃᓐᓇᕐᓄᑦ ᐱᔭᕆᐊᖃᓗᐊᓐᖑᐊᖅᑐᓄᑦ ᖃᓄᖅ 

ᐃᑲᔪᖅᑕᐅᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᑕᓴᓐ.  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᖅᑲᐅᖕᒪᑦ. ᐄ, ᑖᒃᑯᐊ 

ᐱᔨᑦᑎᕋᖅᑎᐅᑕᓪᓗᐊᖑᓲᖑᔪᑦ ᐃᓄᑐᖃᕐᓄᑦ 

ᖃᓪᓗᓈᑎᑑᕈᓐᓇᖏᑦᑐᓄᑦ ᐊᒻᒪᓗ ᐅᑭᐅᖃᕌᖓᑕ 

60-ᒥᑦ ᐅᖓᑖᓄᑦ ᐊᐅᓪᓚᖃᑎᒋᓂᐊᖅᑕᒥᖕᓂᒃ 

ᐱᑕᖃᖅᑎᑦᑎᓲᖑᔪᒍᑦ. ᐄ, ᑕᐃᒃᑯᐊ 

ᐃᓐᓇᐅᓂᖅᓴᐅᓲᖑᖕᒪᑕ ᐃᓐᓇᐅᓂᖅᓴᐅᓂᖓ 

ᒪᓕᒃᖢᒍ ᐱᔨᑦᑎᕋᕐᓂᖅᓴᕆᓲᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓲᕐᓗᖃᐃ ᐊᐅᓪᓚᖅᑐᒥᒃ ᐱᖃᑎᖃᖃᑦᑕᖅᓯᒪᔪᑦ 

ᐊᖏᔪᖅᑳᕆᔭᐅᔪᓪᓗ ᐅᕝᕙᓘᓐᓃᑦ 

ᐋᓐᓂᐊᕕᓕᐊᖅᑐᓄᑦ, ᐊᒃᓱᓪᓛᓗᒃ ᑕᖃᓇᓲᖑᖕᒪᑦ 

ᐊᐅᓪᓚᐅᔾᔨᓯᒪᓪᓗᓂ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ 

ᑕᐃᒃᑯᐊ ᐊᐅᓪᓚᕈᔾᔨᓯᒪᔅᓲᔮᓗᒃᑐᑦ 

ᑭᖑᕝᕕᖅᑕᐅᔪᓐᓇᕐᒪᖔᑕ ᐱᓇᓱᐊᕈᓯᔅᓲᔮᓗᖕᒥᑦ 

ᑖᒃᑯᐊ ᐋᓐᓂᐊᕕᓕᐊᕈᔾᔨᓯᒪᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᖅᑲᐅᒻᒪ. ᖃᐅᔨᒪᔪᖓ ᐊᒃᓱᕈᕐᓇᓲᐹᓘᖕᒪᑦ 

ᒪᓕᒃᑎᑕᐅᓯᒪᔪᓄᑦ ᐋᓐᓂᐊᕕᒻᒦᓪᖢᑎᒃ ᐊᒻᒪᓗ 

ᐋᓐᓂᐊᕐᕕᓕᐊᕈᑎᓯᒪᔭᖓ ᐋᓐᓂᐊᕕᒻᒦᑎᓪᓗᒍ 

ᐊᒻᒪᓗ ᐅᓐᓄᐊᖅᓯᐅᖅᓲᔮᓗᑉᐸᑦᑐᑎᒃ. ᐱᓇᓱᐊᕈᓰᑦ  

ᑎᓴᒪᑦ ᐊᓂᒍᓚᐅᖅᑎᓪᓗᒋᑦ ᐊᓯᐊᓂᒃ 

ᒪᓕᑦᑕᐅᓯᒪᔪᓐᓇᖃᑦᑕᖅᑐᑦ. 

 

ᖃᐅᔨᒪᒍᑦᑕ ᓯᕗᓂᐊᒍᑦ ᐊᐅᓪᓚᐅᔾᔨᓯᒪᔪᓄᑦ 

ᐱᔨᑦᑎᕋᖅᑕᐅᔭᕆᐊᖃᖅᖢᑎᒃ ᑭᓇᑐᐃᓐᓇᕐᒧᑦ ᐊᒻᒪ 

ᐊᐃᑉᐸᖓᓂ ᐊᐅᓪᓚᐅᔾᔨᓯᒪᔪᒥᑦ 

ᑭᖑᕝᕕᖅᑕᐅᔭᕆᐊᖃᓲᖑᒻᒪᑕ 8-ᒥᑦ 12-

ᒨᕋᓱᓐᓂᖓᓂ ᐅᐸᒃᓯᓯᒪᔪᒥᑦ. ᖃᐅᔨᒪᑐᐊᕌᖓᑦᑎᒍᑦ 

ᑕᑯᓇᒍᓐᓇᖃᑦᑕᖅᑕᕗᑦ ᐊᒻᒪᓗ ᖃᐅᔨᓇᓱᑉᐸᓪᓗᑕ 

ᖃᓄᖅ  

ᐃᑲᔪᕈᓐᓇᕐᒪᖔᑦᑕ ᐊᐃᑉᐸᖓᓂ ᒪᓕᑦᑕᐅᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐱᖓᓱᐃᑦ 

ᐊᐱᖅᑯᑎᒋᓂᐊᖅᑕᒃᑲ. ᐅᖃᐅᓯᕆᓚᐅᖅᑕᕐᒪ ᐃᓗᐊ 

ᐊᑦᑐᐊᐸᓗᑦᑐᑦ, ᑭᓯᐊᓂ ᑮᓇᐅᔭᖅᑑᑎᒃᓴᐅᑉ ᐊᑖᓂ 

ᐊᐱᖅᑯᑎᒋᓂᐊᖅᐸᒃᑲ ᐊᖓᔪᖅᑳᒃᑯᕕᐅᑉ ᐊᑖᓃᑦᑐᑦ 

ᐃᑲᔪᖅᑕᐅᖃᑦᑕᕐᓂᖏᓐᓄᑦ ᐋᓐᓂᐊᕕᓕᐊᖅᓯᒪᔪᑦ, 

ᐊᐅᓪᓚᐅᔾᔭᐅᖃᑦᑕᕐᓂᖏᑦ. 

 

ᑮᓇᐅᔭᐃᑦ ᐋᓐᓂᐊᕕᓕᐊᖃᑦᑕᕐᓂᕐᒧᑦ 

ᐃᑲᔪᖅᑐᐃᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᖃᓐᖏᓪᓗᑎᒃ 

ᐊᑦᑕᕐᓇᓲᖑᒻᒪᑕ. ᒥᓂᔅᑕᐅᑉ ᖃᓄᖅ 

ᐅᖃᒪᔭᐅᑎᖃᖅᓯᒪᕙ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ 

ᐋᓐᓂᐊᕕᓕᐊᖅᑐᑦ 

ᐱᖃᑎᒋᔭᐅᑦᑎᐊᖃᑦᑕᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᖅᑲᐅᒻᒪᑦ. ᐃᒃᓯᕙᐅᑖᖅ, ᑲᔪᓰᓐᓇᐅᔭᓲᖑᒻᒪᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᑲᔫᑏᑦᑲᓇᑕᒥ 

ᒪᓕᑦᑕᐅᓲᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᓂᒃ 

ᐊᐱᖅᑯᑎᒃᓴᖃᕋᒪ, ᐃᒃᓯᕙᐅᑖᖅ. 

ᑕᕝᕙᓃᓐᓇᓱᒋᔭᕋᓗᐊᒃᑲ ᕼ-4, 

ᑕᕝᕙᓃᓐᓇᓱᒋᓐᓈᓐᖏᒃᑯᕕᑦ ᐊᐱᖅᑯᑎᓂᒃ 

ᐊᔪᕆᖅᓲᑎᓂᐊᕋᕕᓐᖓ.  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᑦ ᑐᑭᓯᒋᐊᓚᐅᕐᓚᒍ, ᒥᓂᔅᑕ 

ᐱᒋᐊᕈᑎᖏᓐᓄᑦ ᐅᓂᒃᑳᖏᓐᓂᑦ ᒪᑉᐱᖅᑐᒐᖓᓂ 

2, ᒪᑯᓂᖓᒎᖅ ᐱᓕᕆᕝᕕᐅᔪᖅ 

ᐱᓕᕆᐊᖃᕋᓱᓐᓂᐊᖅᐳᖅ. ᓱᓇᒐᓐᖑᐊᖅ, 

ᐋᖅᑭᓐᖑᐊᖅ ᑭᖑᓪᓕᖅᐹᖅ ᐅᖃᖅᓯᒪᔪᖅ 

ᐸᕐᓇᓪᓗᓂᓗᒎᖅ ᐊᒻᒪᓗᒎᖅ ᐃᓱᒪᓕᕆᓂᕐᒧᑦ 

ᐱᔨᑦᑎᕐᓂᖅ ᑕᑯᓇᒃᑕᐅᓗᓂ ᐃᖃᓗᐃᑦ ᐊᓯᐊᓂᑦ 

ᐱᓕᕆᐊᖑᕙᓪᓕᐊᔪᓐᓇᕐᒪᖔᑦ. ᑖᔅᓱᒥᖓ 

ᓄᓇᕗᒻᒥᐅᑎᒍᑦ ᑐᑭᓯᑎᑕᐅᒃᑲᓐᓂᑲᐃᓐᓇᓚᐅᖅᑖ? 

 

ᐊᐱᕆᒃᑲᓐᓂᕐᓂᐊᖅᐳᖓ ᑭᖑᓂᖓᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᕆᕋᑖᕐᒪᑦ. ᐅᖃᐅᓯᕆᓪᓗᑎᒍ ᐃᓱᒪᓕᕆᓂᕐᒧᑦ 

ᐱᔨᑦᑎᕋᕐᓂᐊᖃᑦᑕᖅᑐᑦ ᐃᖃᓗᓐᓂ. ᒪᑐᐃᓛᖅᑐᖅ 

ᑕᑯᓇᑉᐸᓪᓕᐊᓪᓗᑎᒍᓗ ᐃᓪᓗᑕᖃᕈᓐᓇᕐᒪᖔᑦ, 

ᐃᓪᓗᑕᖃᕇᖅᑐᖅ ᑲᖏᖅᖠᓂᕐᒦ. 

ᐃᖅᑲᓇᐃᔭᖅᑎᕗᑦ ᖃᐅᔨᓴᖅᐸᓪᓕᐊᔪᑦ 

ᑕᑯᓇᑉᐸᓪᓕᐊᔪᑦ ᐱᑕᖃᖅᐸᒌᖅᑐᒥᑦᑕᐅᖅ 

ᐃᖃᓗᑦᑑᑦᑎᐊᕐᒥᑦ ᐱᑕᖃᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ.ᓴᖅᑭᖅᐸᓪᓕᐊᑐᐃᓐᓇᕐᒪᑦ ᓄᓇᕗᑦ ᐃᓗᐊᓂ, 

ᓇᓂᓕᒫᕐᓗᖃᐃ ᐃᑲᔪᖅᑕᐅᔭᕆᐊᖃᓲᑦ ᐅᕝᕙᓘᓐᓃᑦ 

ᐃᑲᔪᖅᑕᐅᔾᔪᑎᖃᕆᐊᓖᑦ ᐃᓱᒪᒥᓐᓄᑦ 

ᐃᓗᐊᓐᖏᓕᐅᕈᑎᓖᑦ, ᐃᓱᒪᒥᒍᑦ 

ᖃᓂᒻᒪᑎᓖᓪᓘᓐᓃᑦ. 

ᐱᒻᒪᕆᐊᓘᖃᑕᐅᓪᓚᑦᑕᐅᖃᑕᐅᒋᐊᖃᕐᒪᑦ 

ᐃᓚᒌᓕᒫᓄᑦ ᖃᓂᒻᒪᓰᑦ ᐊᑦᑐᐃᕙᒃᑲᓗᐊᕐᒪᑕ ᑖᓐᓇ 

ᐊᑦᑐᐃᓂᖅᐹᖑᖃᑕᐅᒻᒥᒻᒪᑦ. ᑕᐃᒪᓐᖓᑦ 

ᐅᕙᓃᖃᑕᐅᓕᕋᒪ ᐅᖃᐅᓯᐅᖃᑕᐅᖏᓐᓇᐅᔭᖅᑐᓂ  

ᐱᒻᒪᕆᐊᓘᖃᑕᐅᔭᕆᐊᖃᕐᓂᖓᓂᑦ 

ᖃᓄᐃᓕᔭᐅᕙᓪᓕᐊᖅᑰᔨᓇᓂᓗ. 

 

ᓲᕐᓗ ᑕᒪᑐᒧᖓ ᐃᖅᑲᓇᐃᔭᖅᑏᑦ ᓄᓇᓕᓐᓄᑦ ᓱᓕ 

ᐅᓄᖅᑐᒻᒪᕆᐊᓗᓐᓄᑦ 

ᑎᑭᓚᐅᑲᐱᓪᓚᑦᑕᑐᐃᓐᓇᖅᑐᑦ, ᑕᑯᔭᕌᖓᒥᓪᓗ 

ᐊᐅᓪᓚᖅᑐᑎᓪᓗ. ᑖᓐᓇ ᐱᐅᓂᖅᐹᖑᓇᓱᒋᓐᖏᓇᒃᑯ 

ᐸᖅᑭᖅᖠᕋᓱᐊᕐᓂᕐᒥᒃ ᐃᓱᒪᒥᒍᑦ 

ᐃᑲᔪᖅᑕᐅᔭᕆᐊᓕᓐᓂᒃ. 

 

ᓲᕐᓗ ᑭᒍᓯᕆᔩᑦ ᑎᑭᓚᐅᑲᑦᑐᑎᒃ ᑭᒍᑕᐃᖅᓯᒃᑳᖓᒥᒃ 

ᐊᐅᓪᓚᖅᖢᑎᒃ. ᑕᐃᒪᓐᓇᑐᐃᓐᓇᐅᖅᑰᔨᔪᖅ ᓲᕐᓗ, 

ᐱᒻᒪᕆᒻᒪᕆᐊᓘᓇᓱᒋᓪᓗᒍ ᑖᓐᓇ 

ᖃᓄᖅᑑᕈᑕᐅᕙᓪᓕᐊᓇᓱᒃᑐᒃᓴᐅᕚ? ᐊᐱᖅᑯᑎᒐ. 

ᓲᕐᓗ, ᐊᕐᕉᒎᒃ ᒪᕐᕉᒃ ᐊᓂᒍᖅᑎᓪᓗᒋᑦ ᖃᑦᓯᓂᒃ 

ᐃᖅᑲᓇᐃᔭᖅᑎᑖᖅᓯᒪᓕᖅᐱᑕ ᓄᓇᕗᑦ ᐃᓗᐊᓂ 

ᑕᐃᒪᐃᑦᑐᓕᕆᔨᓪᓚᑦᑖᖑᓂᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᕆᖅᑲᐅᒻᒪᑦ. ᐄ, ᐃᒃᓯᕙᐅᑖᖅ ᐅᓄᕐᓂᖏᑦ 

ᐃᖅᑲᓇᐃᔭᖅᑏᑦ ᐱᓯᒪᓐᖏᑦᑐᒋᑦ. ᑭᓯᐊᓂ ᒫᓐᓇ 

ᐱᓯᒪᓐᖏᓐᓇᒃᑭᑦ. 

 

ᐊᒃᓱᐊᓗᒃ ᑮᓇᐅᔭᓂᒃ ᐊᑐᖅᓯᒪᔪᒍᑦ ᐃᓱᒪᓕᕆᓂᖅ 

ᐱᔾᔪᑎᒋᓪᓗᒍ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂᒃ. 

ᑮᓇᐅᔭᓂᒃ ᐊᑐᖅᐸᖅᖢᑕ 70-ᓂᒃ ᐃᖅᑲᓇᐃᔮᓂᒃ 

ᐃᓂᒋᔭᐅᓂᐊᖅᑐᓂᒃ ᐊᒻᒪᓗ ᐃᓱᒪᓕᕆᓂᕐᒧᑦ 

ᐃᖅᑲᓇᐃᔭᖅᑎᓂᒃ, ᐊᕐᕌᓂ 

ᐅᖃᐅᓯᕆᖃᑦᑕᓚᐅᕋᑦᑎᒍ 12-ᓂᒃ  

ᐃᓱᒪᓕᕆᔨᑕᖃᓚᐅᖅᑐᓂ ᐊᒻᒪᓗ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑕᐅᖃᑦᑐᓂᒃ ᐱᑕᖃᓚᐅᕆᓪᓗᓂ.  

 



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓂᒃ ᐊᑐᖅᑐᒻᒪᕆᐅᔪᒍᑦ ᐊᒻᒪᓗ ᐅᔾᔨᕈᓱᑦᑐᑕ 

ᐃᓱᒪᓕᕆᓂᖅ ᑐᐊᕕᕐᓇᖅᑐᒻᒪᕆᐅᑎᑕᐅᒻᒪᑦ 

ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᑭᓇ ᐊᑐᖅᑐᑦ 

ᑖᒃᑯᓇᓂ. ᑭᓯᐊᓂ ᐊᖏᓗᐊᖅᑐᐊᓗᓐᓂᑦ ᑮᓇᐅᔭᓂᒃ 

ᐊᑐᕈᓐᓇᖏᓐᓇᑦᑕ ᐃᓛᓐᓂᓐᑯᑦ. ᐱᕙᓪᓕᐊᓇᓱᑦᑐᒍᑦ 

ᑲᔪᓯᑦᑎᐊᕋᓱᑦᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᒃᑲᓐᓂᓚᐅᕐᓚᒍ, ᐅᖃᕐᒪᑦ ᒥᓂᔅᑕ 

ᑲᔪᓯᑦᑎᐊᖅᐸᓪᓕᐊᔪᒡᒎᖅ ᐅᐸᑉᐸᓪᓕᐊᔭᖓᒍᑦ 

ᐋᖅᑭᑎᐊᖅᐸᓪᓕᐊᔪᖅ. ᑖᓐᓇ ᐱᐅᒋᔭᕋᓗᐊᕋ 

ᑭᓯᐊᓂ, ᑭᓲᒻᒪᑕ ᖃᓄᖅ ᐋᖅᑭᑎᐊᖅᐸᓪᓕᐊᕙ 

ᐅᓄᖅᓯᕙᓪᓗᓕᐊᒻᒪᑕ ᑕᐃᒪᐃᑦᑐᓕᕆᓂᕐᒧᑦ 

ᐃᖅᑲᓇᐃᔭᖅᑏᑦ, ᓄᓇᓖᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᕙᑦ ᑖᔅᓱᒧᖓ? ᑭᓯᐊᓂᓗ 

ᐃᒃᓯᕙᐅᑖᖅ, ᐊᐱᖅᑯᑎᒋᔪᒪᓂᖅᓴᕋ. ᖃᓄᖅ 

ᓄᓇᓖᑦ ᑕᐃᒪᐃᑦᑐᓕᕆᔨᒥᑦ 

ᐃᖅᑲᓇᐃᔭᖅᑎᑖᕈᓐᓇᖅᓯᔪᑏᖅᑕᐅᓲᖑᕙᑦ, 

ᖃᓄᐃᓕᕈᑎᒃ ᓄᓇᓖᑦ? ᒪᓕᒐᖅᑕᖃᖅᐹ 

ᑎᑎᕋᖅᓯᒪᔪᓂᒃ ᒥᑦᑎᑕᒪᓕᒻᒥᑦ ᑭᒡᒐᖅᑐᖅᑕᒃᑲ 

ᐃᒪᐃᑦᑑᓕᖅᐸᑦ ᐃᖅᑲᓇᐃᔭᖅᑎᑖᕆᐊᖃᓕᖅᐳᓯ 

ᑕᐃᒪᐃᑦᑐᓕᕆᔨᒻᒪᕆᒻᒥᒃ. ᑕᐃᒪᐃᑦᑐᒥᖅᑲᐃ 

ᒪᓕᒐᓪᓚᑦᑖᖅᑕᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐃᓱᒫᓘᑎᒋᔭᐅᒻᒪᑦ ᐊᒻᒪᓗ 

ᖁᕕᐊᓱᑉᐳᖓ ᐅᖃᖅᑲᐅᒻᒪᑦ ᒪᓕᒐᓕᐅᖅᑎ. 

ᑭᐅᔭᕆᐊᒃᓴ ᐊᔪᕐᓇᑲᓴᖢᓂ.  

 

ᑭᐅᖃᑦᑕᓚᐅᕋᒪ ᑐᐊᕕᕐᓇᖅᑑᖁᑎᒋᔭᐅᒻᒪᑦ ᓄᓇᕗᑦ 

ᒐᕙᒪᒃᑯᖏᓐᓂᑦ. 

ᐱᕙᓪᓕᐊᓇᓱᒃᖢᑕ ᑕᑯᓇᒃᖢᒋᑦ ᐃᓱᒪᓕᕆᓂᕐᒧᑦ 

ᒪᓕᒐᖓ ᐊᑐᖅᑕᐅᔪᒪᔪᖅ ᑲᒪᒋᓇᓱᐊᖅᖢᖏᑦ. 

ᓄᑖᓂᑦ ᐃᖅᑲᓇᐃᔮᒃᓴᓂᑦ ᓴᖅᑭᑦᑎᓇᓱᐊᖅᖢᑕ 

ᐊᒻᒪᓗ ᑭᖑᓪᓕᖅᐹᒥ ᑮᓇᐅᔭᖅᑑᑎᒃᓴᓂᑦ  

ᑐᓂᓯᓯᒪᔪᖃᖅᑎᓪᓗᒍ ᐊᒻᒪᓗ ᐊᓯᖏᓐᓂᑦ 

ᐱᓕᕆᕕᐅᔪᓂᑦ. ᐱᕙᓪᓕᐊᑦᑎᐊᕋᓱᑦᑐᒍᑦ, ᑕᐅᕗᖓ 

ᑐᕌᒐᖃᑦᑎᐊᕋᓱᑦᑐᒍᒃᖢᑕ, ᐊᒻᒪᓗ ᐊᒃᓱᕉᕐᓇᓲᖑᒻᒪᑦ 

ᐃᖅᑲᓇᐃᔭᖅᑎᑖᕋᓱᒡᓗᓂ. ᐊᒻᒪ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᒡᓗᖃᕆᐊᖃᕐᓂᖏᑦ 

ᐱᔾᔪᑎᑕᐅᓲᖑᒻᒥᖕᒪᑦ ᐊᒻᒪᓗ 

ᐃᒡᓗᒃᓴᖅᑕᖃᐃᓐᓇᕈᓐᓇᖅᐸᓐᖏᖦᖢᓂ ᑖᒃᑯᓄᖓ 

ᐃᖅᑲᓇᐃᔮᓄᑦ ᓴᖅᑭᑦᑐᒪᔭᑦᑎᓐᓄᑦ. ᑖᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ.  

 

ᐊᒻᒪᓗ ᑭᕙᓪᓕᕐᒥ ᐃᒪᐃᑦᑑᖕᒪᑦ, ᐱᔾᔪᑕᐅᓯᒪᔪᑦ 

ᑖᒃᑯᐊ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑖᒃᑯᐊ 

ᓅᓚᐅᖅᓯᒪᒐᑦᑎᒍᑦ ᐃᓱᒪᓕᕆᓂᕐᒧᑦ ᑐᑭᒧᐊᒃᑎᑦᑎᔨ 

ᕿᑎᕐᒥᐅᓂᑦ ᑕᐅᕗᖓ ᑭᕙᓪᓕᕐᒧᐊᖔᖅᖢᑎᒍᑦ 

ᑲᖏᖅᖠᓂᕐᒧᑦ. ᑖᓐᓇᖃᐃ ᐃᓱᒪᓕᕆᓂᕐᒧᑦ 

ᐃᖅᑲᓇᐃᔭᖅᑏᑦ ᐅᓄᖅᓯᕚᓕᖅᖢᒋᑦ ᕿᑎᕐᒥᐅᑦ 

ᐱᖃᕈᓐᓃᕋᓗᐊᖅᑎᓪᓗᒋᑦ.  

 

ᐄ, ᑖᓐᓇ ᐊᒃᓱᕈᕐᓇᖅᑑᒐᓗᐊᖅ, ᑭᓯᐊᓂ ᑖᓐᓇ 

ᐱᓕᕆᐊᕆᓇᓱᐊᖅᑕᕗᑦ. ᓲᕐᓗᖃᐃ 

ᑮᓇᐅᔭᖅᑑᑎᒃᓴᐃᑦ ᐱᔾᔪᑎᒋᓪᓗᒋᑦ, 

ᐃᒡᓗᒋᔭᐅᔪᓐᓇᖅᑐᑦ ᐱᓪᓗᒋᑦ, ᐊᒻᒪᓗ 

ᐃᖅᑲᓇᐃᔭᕐᕕᐅᔪᓐᓇᖅᑐᑦ, ᑖᒃᑯᐊ ᐊᑐᐊᒐᐃᑦ 

ᓴᖅᑭᑉᐸᓪᓕᐊᔭᕗᑦ ᑖᒃᓱᒧᖓ. ᓲᕐᓗᖃᐃ ᒫᓐᓇ 

ᖃᐅᔨᓴᖅᐸᓪᓕᐊᔪᒍᑦ ᑕᒪᕐᒥᓕᒫᑦ ᑖᒃᑯᓂᓐᖓ. ᑖᓐᓇ 

ᓯᕗᓂᒃᓴᒥ ᓲᕐᓗ ᐃᓱᒪᓕᕆᓂᕐᒧᑦ ᐱᔭᕆᐊᖃᖅᑐᒍᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᒻᒪᖃ 

ᐊᐱᖅᑯᑎᒋᔭᕋ ᑐᑭᓯᓇᑦᑎᐊᓐᖏᒻᒪᑦ. 

ᐃᖅᑲᓇᐃᔮᖅᑖᕋᓱᓕᕌᖓᑦᑕ ᑎᑎᕋᖅᓯᒪᔪᖃᓲᖑᖕᒪᑦ 

ᐃᒪᐃᓕᐅᕈᓐᓇᕈᑦᑕᒎᖅ, ᐃᒪᓐᓇᒎᖅ 

ᐃᓕᓐᓂᐊᖅᓯᒪᒍᑦᑕ, ᖃᓄᐃᓕᐅᕈᓐᓇᕈᑦᑕ ᐄ, 

ᐃᖅᑲᓇᐃᔮᖅᑖᕋᓱᖃᑕᐅᔪᓐᓇᖅᑐᒍᑦ.  

 

ᐅᓇ ᐊᐱᖅᑯᑎᒋᖅᑲᐅᔭᕋ ᓲᕐᓗ ᒥᑦᑎᒪᑕᓕᖕᒥ 

ᑕᐃᒪᐃᑦᑐᓕᕆᔨᒥᒃ ᐃᓱᒪᓕᕆᔨᒧᑦ 

ᐃᖅᑲᓇᐃᔭᖅᑎᑕᖃᕈᓐᓇᕋᓱᒋᔭᐅᓕᕋᔭᖅᐸ 

ᖃᓄᐃᓕᕈᑦᑕ? ᐅᓄᕐᓂᕗᑦ ᒪᓕᒡᓗᒍ ᐅᕝᕙᓘᓐᓃᑦ 

ᐋᓐᓂᐊᓯᐅᖅᑎᖃᕐᓂᕗᑦ ᒪᓕᒡᓗᒍ ᐅᕝᕙᓘᓐᓃᑦ  

ᐃᒡᓗᑭᒃᓴᕐᓂᖅ ᒪᓕᒡᓗᒍ? ᑭᓱ ᑐᓐᖓᕕᐅᖃᑦᑕᖅᐸ 

ᐅᖃᓕᕈᑕᐅᔪᓐᓇᖅᖢᓂᓗ,  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᐄ, ᐅᑯᐊ ᑕᐃᒪᐃᑦᑐᒥᒃ 

ᐃᖅᑲᓇᐃᔭᖅᑎᑖᕆᐊᖃᓕᖅᑐᑦ ᓄᓇᓖᑦ”?  

 

ᐊᒻᒪᓗ ᒥᓂᔅᑕ ᐃᖅᑲᐃᑎᔪᒪᓪᓗᒍ 

ᐅᖃᐅᓯᕇᓐᓇᐅᔭᖅᑕᓐᓂᒃ. ᑕᐃᒪᓐᖓᑦ 1999-

ᖑᓚᐅᕐᒪᑦ ᑕᑉᐱᑲ ᒐᕙᒪᒃᑯᑦ ᐃᒡᓗᖁᑎᐊᓗᖏᑦ 

ᐊᑐᓐᖏᑦᑐᐊᓗᐃᑦ ᓱᓕ ᒥᑦᑎᒪᑕᓕᖕᒥ. 

ᐃᒡᓗᑭᒃᓴᕐᓂᖅ 

ᐃᓗᐊᓐᖏᔾᔪᑕᐅᓂᕋᖅᑕᐅᔪᓐᓇᓐᖏᑦᑐᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒥᑦᑎᒪᑕᓕᖕᒥ. 

ᐊᑐᓐᖏᑦᑐᐊᓗᐃᑦ ᓱᓕ ᑕᑉᐱᑲ, 

ᐊᑐᓚᐅᖅᓯᒪᓇᑎᒡᓗ.  

 

ᐊᐱᖅᑯᑎᒐᓕ ᑖᓐᓇ: ᑭᓱᑕᖃᓕᕌᖓᑦ ᑭᓱᑦ 

ᑐᓐᖓᕕᐅᕙᑦ ᐅᖃᓕᕈᑕᐅᔪᓐᓇᕐᓂᐊᖅᑐᑦ, “ᐅᑯᐊ 

ᓄᓇᓖᑦ ᑕᐃᒪᐃᑦᑐᒥᒃ 

ᐃᖅᑲᓇᐃᔭᖅᑎᑖᕆᐊᖃᓕᖅᑐᑦ”? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᓇᓗᓇᐃᕋᑖᕐᒪᒍ ᐊᐱᖅᑯᑎᓂ. ᐄ, 

ᐃᒡᓗᖃᕆᐊᖃᕐᓂᖅ ᐱᔾᔪᑕᐅᖏᓐᓇᕆᐊᖃᕐᒪᑦ 

ᓄᓇᓕᓕᒫᓂ. ᓄᓇᕗᑦ ᒐᕙᒪᒃᑯᖏᑦ. . . ᑖᒃᑯᓄᖓ 

ᐃᒡᓗᓕᕆᓂᕐᒧᑦ ᐅᖃᐅᓗᐊᕈᒪᓐᖏᑦᑐᖓ ᖃᓄᖅ 

ᐋᖅᑭᓲᖑᖕᒪᖔᑕ, ᑭᓯᐊᓂ ᑐᐊᕕᕐᓇᕐᓂᖏᑦ ᓲᕐᓗ 

ᐊᑐᖅᖢᒋᑦ ᐱᔭᐅᓲᖑᖕᒪᑕ. 

 

ᐱᓕᕆᕖᑦ ᓲᕐᓗ ᓇᓗᓇᐃᖅᓯᓲᖑᖕᒪᑕ ᓇᓕᐊᑦ 

ᐃᖅᑲᓇᐃᔮᑦ ᒐᕙᒪᒃᑯᓂᑦ ᐱᔭᐅᔭᕆᐊᖃᕐᒪᖔᑕ. 

ᐃᒡᓗᖃᕆᐊᖃᕐᓂᖏᑦ ᐃᓱᒪᒋᓪᓗᒋᑦ 

ᖃᐅᔨᒪᓗᐊᓐᖏᑦᑐᖓ. ᓄᓇᓖᑦ ᐃᓚᖏᓐᓂᒃ ᓲᕐᓗ 

ᐅᓄᕐᓂᖅᓴᓂᒃ ᐱᔭᕆᐊᖃᕐᓂᖏᑦ ᒪᓕᑦᑕᐅᓲᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓐᖏᑦᑎᐊᕋᒫᓰᑦ, ᐃᒃᓯᕙᐅᑖᖅ. ᒐᕙᒪᒃᑯᒡᒎᖅ 

ᐱᓕᕆᕝᕕᖏᑦ ᑲᑎᓐᖓᓲᑦ ᓇᓕᐊᑦ 

ᐃᖅᑲᓇᐃᔮᒃᓴᐃᑦ ᓯᕗᓪᓕᐅᑎᑕᐅᔭᕆᐊᖃᕐᒪᖔᑕ. 

ᑕᐃᒪᓐᓇ ᑐᑭᓯᕗᖔ, ᑖᒃᓱᒧᓐᖓᑑᓐᖏᑦᑐᖅ? 

 

ᐅᓇᑐᐊᑦᑎᐊᖅ ᐊᐱᖅᑯᑎᒋᓇᓱᒃᑕᕋᓗᐊᕋ: ᓄᓇᓖᑦ 

ᖃᓄᐃᓕᕌᖓᒥᒃ ᐃᓱᒪᓕᕆᔨᐅᓂᕋᖅᑕᐅᔪᒥᒃ 

ᐃᖅᑲᓇᐃᔭᖅᑎᖃᓕᕈᓐᓇᖅᐸᑦ? ᐊᓯᓐᓄᑦ 

ᑐᑭᓯᓇᖅᓯᑎᑕᐅᒋᐊᕈᒪᒃᐸᑦ 

ᑐᑭᓯᓇᖅᓯᑎᑕᐅᒋᐊᓚᐅᕐᓕ ᖃᓄᒃᑲᓐᓂᖅ 

ᑐᑭᓯᓇᖅᓯᑎᑦᑐᓐᓇᕐᒪᖔᒃᑯ ᓇᓗᓕᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᔅᑕ ᐃᓄᒃ 

ᐊᐱᖅᑯᑎᖓᓄᑦ. ᐃᒃᓯᕙᐅᑕᖅ, ᑖᒃᑯᐊ ᓄᓇᓕᓕᒫᑦ 

ᐊᑕᐅᓯᕐᒥᒃ ᐃᓱᒪᓕᕆᔨᒥᒃ ᐃᖅᑲᓇᐃᔭᖅᑎᖃᖅᑐᑦ. 

ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᒪᓕᒡᓗᒋᑦ ᐱᓲᖑᖕᒪᑕ 

ᐋᓐᓂᐊᓯᐅᖅᑏᑦ, ᐃᓕᓴᐃᔩᑦ ᑐᑭᓯᐊᓪᓗᒋᑦ 

ᓯᕗᓪᓕᐅᔾᔭᐅᔭᕆᐊᖃᓲᖑᖕᒪᑕ 

ᐃᖅᑲᓇᐃᔭᕆᐊᖃᕐᓂᖏᑦ ᐃᒡᓗᐃᑦ 

ᐊᑐᐃᓐᓇᐅᓂᖏᑦ ᒪᓕᒡᓗᒋᑦ. ᖃᐅᔨᒪᓗᐊᓐᖏᑦᑐᖓ 

ᒫᓐᓇᒃᑯᑦ ᖃᓄᑎᒋ ᑖᒃᑯᐊ ᐃᓱᒪᓕᕆᓂᕐᒧᑦ 

ᐱᔭᕆᐊᖃᕐᓂᖏᑦ ᓄᓇᓕᖕᓂ ᖃᓄᐃᓕᖓᓕᕐᒪᖔᑕ 

ᖃᐅᔨᒪᓐᖏᑕᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐃᒻᒪᖄ ᐅᕙᓂ 

ᐱᕕᖃᓐᖏᓗᐊᕋᑦᑕ. ᑕᐃᓐᓇ 

ᑕᐃᒪᐃᑦᑐᓕᕆᔨᐅᓂᕋᕋᓱᒃᑕᖓ ᒥᑦᑎᒪᑕᓕᖕᒧᑦ 

ᒥᑦᑎᒪᑕᓕᖕᒦᖏᒻᒪᓪᓘᓐᓃᑦ - ᓯᐅᕋᑦᑕ 

ᓄᓇᓕᖃᑎᑦᑎᓐᓂᒃ ᐅᕝᕙᓗᑭᐊᖅ 

ᐊᓯᐅᔨᓂᐊᒻᒪᕆᒃᑲᑦᑕᓘᓐᓃᓪᓕ. 

 

ᑖᔅᓱᒥᖓ ᐊᒃᓱᒻᒪᕆᐊᓗᒃ ᐊᖏᖃᑎᒋᓐᖏᓇᒃᑯ 

ᐅᕝᕙᓘᓐᓃᑦ ᐊᒃᓱᒻᒪᕆᐊᓗᒃ 

ᑐᑭᓯᐅᒪᖃᑎᒌᓐᖏᓐᓇᓐᓄᒃ ᕿᒪᑐᐃᓐᓇᑲᓚᐅᕐᓚᒍ 

ᐃᒻᒪᖄᓕ ᐅᕙᓂᐅᓐᖏᑦᑐᖅ ᑖᔅᓱᒧᖓ  

ᑐᑭᓯᐅᒪᖃᑎᒌᒃᑲᓐᓂᕋᓲᑎᒋᓂᐊᖅᐸᕋ. ᑭᓯᐊᓂ, 

ᐃᒃᓯᕙᐅᑕᖅ, ᐱᕕᖃᖅᑎᒃᑯᕕᖓ ᓱᓕ, ᐊᓯᐊᓄᑦ. 

 

ᐊᐱᖅᑯᑎᖃᓚᐅᑲᒍᒪᓪᓗᖓ ᒥᔅᑐ ᕋᒻᐴᑦ 

ᐊᐱᖅᓲᑎᒋᖅᑲᐅᔭᖓᑕ ᐃᓚᖓ, ᖃᓂᒪᓪᓗᑎᒃ 

ᐃᑲᔪᖅᑎᒃᓴᒥᖕᓂᒃ ᓇᒃᓴᖃᑦᑕᕐᓂᖅ. ᐃᒃᓯᕙᐅᑕᖅ, 

ᑕᐃᔅᓱᒪᓂ ᐊᕐᕌᓂ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᖃᑦᑕᓚᐅᕋᒪ ᐅᕝᕙᓘᓐᓃᑦ 

ᐅᖃᐅᓯᖃᖃᑦᑕᓚᐅᕋᒪ ᑕᒪᒃᑯᐊ ᐊᐅᓪᓚᕆᐊᖃᖅᑐᑦ 

ᐃᑲᔪᖅᑎᒃᓴᒡᒋᕆᐊᓖᑦ ᓇᓗᓇᐃᖅᓯᒪᑦᑎᐊᕐᒪᑕ. 

 

ᐅᓇ ᐊᒃᓱᕈᖅᓴᕐᓂᖅᐹᖑᖃᑕᐅᔪᖅ 

ᓇᓗᓇᐃᖅᑕᐅᓯᒪᓐᖏᒻᒪᑦ ᑳᓐᓱᖃᖅᑐᒧᑦ 

ᖃᓂᒻᒪᓯᓕᒃ. ᐅᖃᕐᒪᑕ ᒪᓕᒐᐃᑦ ᒫᓐᓇ 

ᐱᓱᒍᓐᓇᕈᕕᑦ ᖃᓪᓗᓈᑎᑐᑦ ᖃᓄᐃᓕᐅᕈᓐᓇᕈᕕᑦ 

ᐃᑲᔪᖅᑎᖃᕆᐊᑐᓐᖏᑦᑐᑎᑦ. ᑳᓐᓱᒧᑦ ᖃᓂᒻᒪᓯᓖᑦ 

ᐃᓱᒪᒥᒍᑦ ᐊᒃᓱᕈᖅᑐᒻᒪᕆᐊᓘᓪᓗᑎᒃ 

ᐊᐅᓪᓚᖃᑦᑕᕐᒪᑕ. 

 

ᑕᐃᔅᓱᒪᓂ ᓄᓇᖅᑲᑎᓐᓂᒃ ᑕᒪᓐᓇ 

ᐊᑎᓕᐅᖅᑕᐅᔾᔪᑎᒋᓚᐅᖅᓯᒪᒐᒃᑯ. 

ᒪᒥᐊᓇᕋᓗᐊᖅᐳᖅ ᐃᓅᔪᓐᓃᖅᓯᒪᓕᕐᒪᑦ ᑕᐃᓐᓇ 

ᐅᕙᓐᓂᒃ ᑎᓕᐅᕆᓚᐅᖅᓯᒪᔪᖅ. ᑭᓯᐊᓂ 

ᐃᓱᒪᖃᓕᖅᑎᓚᐅᖅᓯᒪᖕᒪᖓ ᐊᐱᖅᓱᖁᓪᓗᓂᖓᓗ 

ᐃᓱᒪᒋᔭᐅᖁᒐᔭᖅᑕᒥᓂᒃ ᐃᒻᒥᓂᓪᓚᑦᑖᖅ ᐊᑐᕋᒥᐅᒃ, 

ᐊᐅᓪᓚᕌᖓᒥᒎᖅ ᖃᐅᔨᓴᖅᑕᐅᔭᖅᑐᖅᖢᓂ 

ᐃᓄᑐᐊᖑᐃᓐᓇᐅᔭᕋᒥ ᓲᖃᐃᒻᒪ, 

ᓯᕘᕋᓚᐅᖦᖤᖅᐳᕉᖅ ᐃᓄᑑᓪᓗᓂ ᖃᓄᖅ 

ᐅᖃᐅᔾᔭᐅᓂᐊᕐᒪᖔᕐᒥᓂᒃ. 

 

ᒪᓕᒐᕗᑦ ᒪᓕᒃᖢᒍ ᒫᓐᓇ ᒐᕙᒪᒃᑯᑦ ᒪᓕᒐᖏᑦ 

ᒪᓕᒃᖢᒋᑦ ᖃᓂᒪᓐᖏᓗᐊᕐᒪᑦ 

ᐃᑲᔪᖅᑎᖃᕆᐊᖃᖏᑦᑐᖅ. ᐅᕝᕙ ᓯᕘᕋᔪᐊᓗᒃ. 

ᑕᐃᔅᓱᒪᓂ ᐊᐱᖅᓱᖃᑦᑕᓚᐅᖅᓯᒪᑎᓪᓗᖓ 

ᑕᒪᓐᓇᖃᐃ ᐃᓱᒪᒋᔭᐅᒋᐊᖅᓯᒪᓕᖅᐳᖅ, ᓲᖃᐃᒻᒪ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᔅᑕ ᐃᓄᒃ  

ᐊᐱᖅᑯᑎᖓᓄᑦ. ᒪᒥᐊᓇᐅᒐᓗᐊᖅ ᑖᓐᓇ 

ᓂᕈᐊᖅᑎᒋᓚᐅᖅᑕᐃᑦ ᐃᓅᔪᓐᓃᖅᓯᒪᓕᕐᒪᑦ. 

ᑕᐃᒪᓐᓇᒃ ᐊᓯᐅᔨᒍᒪᖃᑦᑕᓐᖏᓐᓇᑦᑕ ᐃᓚᑦᑎᓐᓂᒃ 

ᓄᓇᑦᑎᓐᓂᒥᐅᑕᓂᑦ. 

 

ᑐᑭᓯᐅᒪᑦᑎᐊᖅᑕᕋ ᖃᓄᖅ ᐊᒃᓱᕈᕐᓇᖅᓯᒪᓂᖓᓄᑦ 

ᑕᒪᒃᑯᐊ ᖃᓪᓗᓈᑦ ᓄᓇᖓᓐᓄᐊᕆᐊᖃᖅᐸᒃᑐᑦ 

ᓄᓇᓕᐸᐅᔮᓗᖕᒧᑦ ᐋᓐᓂᐊᖃᕐᓗᑎᒃ. ᐃᓛᒃ 

ᐱᓯᒪᖃᑦᑕᓚᐅᖅᓯᒪᒐᒪ 16-ᓂᒃ ᐊᕐᕌᒍᖃᖅᑐᒥᒃ 

ᐊᑯᓂᑲᓪᓚᒃ ᑕᐅᓄᓐᖓᓚᐅᖅᓯᒪᔪᓐᓃᕐᒪᑦ. ᑖᓐᓇ 

ᖃᐅᔨᕚᓪᓕᕈᑎᒋᓚᐅᕋᒃᑯ. 

 

ᐃᒃᓯᕙᐅᑕᖅ, ᑖᒃᑯᐊ ᐊᔪᕈᑎᖃᖅᐸᑦ ᐃᓱᒪᒥᒍᓪᓗ 

ᐋᓐᓂᐊᖃᖅᐸᑦ ᓇᖕᒥᓂᖅ ᐊᐅᓪᓛᕈᓐᓇᖏᑉᐸᑦ 

ᐸᐸᑦᑎᔨᖃᕆᐊᖃᕐᒪᑦ ᐃᓚᒋᔭᖃᕆᐊᖃᕐᒪᑦ 

ᐊᖏᖅᑕᐅᓯᒪᓗᓂ ᑭᓯᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇᖃᐃ ᑕᕝᕙ 

ᐃᓗᐊᓐᖏᓕᐅᕈᑎᒋᔭᐅᔪᖅ ᐱᓗᐊᖅᑐᒥᒃ ᑳᓐᓱᒧᑦ 

ᖃᓂᒻᒪᓯᓕᖕᓄᑦ. ᐃᓛᓐᓂᒃ ᐱᒡᒐᖏᑦᑎᐊᖃᑦᑕᕐᒪᑕ 

ᑕᐅᑦᑐᖏᑦ. ᑕᐃᒪᐃᒃᑲᓗᐊᖅᑎᓪᓗᒍ ᐃᓱᒪᒥᓄᑦ 

ᐊᒃᓱᒻᒪᕆᐊᓗᒃ ᐊᒃᓱᕈᖅᖢᑎᒃ ᓯᕘᕋᓪᓗᑎᒃ ᖃᓄᖅ 

ᐅᖃᐅᔾᔭᐅᓂᐊᕐᓂᕐᒥᓂᒃ, ᐃᓄᒃ ᐊᐅᓪᓚᕐᓂᐊᕐᓂᖅ  

ᐊᒃᓱᕈᕐᓇᖦᖤᐱᒃᑲᓗᐊᕆᕗᖅ ᖃᓪᓗᓈᑦ ᓄᓇᖓᓐᓄᑦ 

ᐱᓗᐊᖅᑐᒥᒃ ᐃᓄᑑᓪᓗᑎᒡᓗ ᐃᓛᓐᓂᒃ. 

 

ᖃᓂᒪᓂᖅ ᐊᒃᓱᕈᓐᓇᖦᖤᐱᒃᑲᓗᐊᕆᕗᖅ 

ᓯᕘᕌᓂᐊᓗᒃ ᐊᒃᓱᕈᕐᓇᒃᑲᓐᓂᖅᑐᒃᓴᐅᒋᕗᖅ 

ᐊᑐᖔᖅᖢᒍ. ᐊᐱᖅᑯᑎᒋᓇᓱᖅᑲᐅᔭᕋ  



ᐅᓪᓗᑐᐃᓐᓇᖅ, ᒫᑦᓯ 1, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓪᓚᑦᑖᖑᖕᒪᑦ ᑖᓐᓇ, ᑭᐅᔭᐅᑐᐃᓐᓇᕆᕗᖓ 

ᑭᓯᐊᓂᒎᖅ ᐅᕙᓂ ᓈᒻᒪᓈᖅᐸᑦ ᐅᕙᓂ ᓈᒻᒪᓈᖅᐸᑦ 

ᐅᕙᓂ ᐃᓗᐊᓃᑉᐸᑦ ᑕᐃᒪ 

ᐃᑲᔪᖅᑐᖃᕈᓐᓇᕐᓂᐊᖅᐳᖅ. 

 

ᐊᐱᖅᓱᓚᐅᖅᓯᒪᒐᒪ ᑕᒪᓐᓇ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓇᖏᑦᑎᐊᖅᐹ? 

ᐊᐱᖅᑯᑎᒋᒃᑲᓐᓂᖅᑕᕋ. ᖃᐅᔨᒪᑲᐅᑎᒋᔪᒍᑦ 

ᐃᓗᐊᓐᖏᓕᐅᕈᑎᒋᑲᐅᑎᒋᓪᓗᑎᒍᓗ ᒫᓐᓇ 

ᐃᓚᐅᔪᓐᓇᖅᑎᑕᐅᓐᖏᒻᒪᑦ ᑖᒃᑯᓇᓂ 

ᐊᖏᖅᑕᐅᓯᒪᔪᓂ. ᓄᑖᒥᓪᓕ ᓴᖅᑭᑦᑎᓐᓇᓱᒋᐊᒃᓴᖅ 

ᐊᖏᖅᑕᐅᔪᓐᓇᕈᑕᐅᔪᓐᓇᕋᔭᖅᑐᒥᒃ 

ᐊᔪᕐᓇᑲᐅᑎᒋᕙᓕ ᑕᐃᒫ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᒪ ᒥᔅᑕ ᐃᓄᒃ ᖁᔭᓐᓇᒦᖅᐸᕋ. 

ᑕᐃᒪ ᐊᔾᔨᒌᓐᖏᒻᒪᑕ ᑖᒃᑯᐊ ᑳᓐᓱᓂᑦ 

ᐋᓐᓂᐊᖃᖃᑦᑕᖅᑐᑦ. ᐃᓚᖏᑦ ᐱᒻᒪᕆᐊᓘᓪᓗᑎᒃ, 

ᐃᓚᖏᓪᓗ ᐱᒻᒪᕆᐊᓘᓐᖏᒃᑲᓗᐊᖅᖢᑎᑦ. 

 

ᑖᒃᑯᐊ ᓘᒃᑖᑦ ᐋᓐᓂᐊᕕᖕᒥ ᐃᓱᒪᓕᐅᖃᑦᑕᕐᒪᑕ 

ᐱᖃᑎᖃᕆᐊᖃᕐᒪᖔᖅ ᐊᐅᓪᓚᖅᑎᑕᐅᔪᖅ ᐊᒻᒪ 

ᑕᐃᒪᓐᓇᒃ ᐱᖁᔨᕗᖔᓕᐅᖃᑦᑕᕐᒪᑕ 

ᐊᖏᔪᖅᑳᕆᔭᒥᓄᑦ ᐊᖏᖅᑕᐅᖁᓪᓗᒍ ᐅᕝᕙᓘᓐᓃᑦ 

ᐃᓄᑑᖁᓪᓗᒍ ᑕᐃᒫᒃ ᐃᓱᒪᓕᐅᕈᑎᖃᖃᑦᑕᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᐲᑕᓴᓐ. ᐊᑐᐊᒐᕗᑦ ᒪᓕᒡᓗᒋᑦ 6(1), ᓯᕿᓐᖑᔭᖅ 

ᐃᓕᓴᕆᔪᒪᓕᕋᒃᑯ ᐊᒻᒪ ᐅᓂᒃᑳᕐᓂᐊᓕᖅᑐᖓ 

ᐅᖃᖅᑎᒧᑦ. ᖁᔭᓐᓇᒦᖅᐸᕋ ᒥᓂᔅᑕ 

ᐱᓕᕆᔨᖁᑎᖏᓪᓗ, ᑕᑯᓛᕆᕗᒍᑦ ᓇᒡᒐᔾᔭᐅᒥ. 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᒃᑎ, ᑖᒃᑯᐊ 

ᐃᑲᔪᑲᐃᓐᓇᓚᐅᒃᑭᑦ, ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᒫᓐᓇ ᓇᖏᖅᓯᓚᖓᒐᒪ ᐅᓂᒃᑳᕐᓂᐊᕋᒪᓗ 

ᓄᖅᑲᕈᒪᓕᖅᖢᑕ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᖕᒥᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᑎᑦ ᐅᖃᐅᓯᖃᓵᖅᑐᑦ ᒪᓕᒃᓴᖅ 49-ᒥᒃ 

ᓈᓴᐅᑎᖏᓐᓂᓪᓗ ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ 

ᐅᖃᖅᑎ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᐃᓄᒃ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

22. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᑎ 4ᒧᑦ: 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 43 - 3(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 - 3(2) 

 ᒪᓕᒐᒃᓴᖅ 48 - 3(2) 

 ᒪᓕᒐᒃᓴᖅ 49 - 3(2) 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒡᒐᔾᔭᐅᓐᖑᐸᓱᓐᓂᖓᓂ, ᒫᑦᑎ 4-ᒥ, 1:30-

ᒧᐊᖅᐸᑦ ᐅᓐᓄᓴᒃᑯᑦ. ᐱᓇᓱᐊᕈᓯᐅᑉ ᓄᓐᖑᐊᓂ 

ᓄᖅᑲᖔᑦᑎᐊᕐᓂᐊᖅᐳᓯ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 12:06ᒧᐊᖅᑎᓪᓗᒍ



 

 

 


